
El Santo Evangelio Segun
San Mateo

Jesu naboréquébo
Lucas 3.23-38
1Jabi chama David yamabo, Abraham yamabo,

tihi caba chahitaxocobo Jesucristo iniqué. Jabi
Jesucristo naboréquébo jané bo téqué tsi xo naa.
2 Abraham baqué Isaac iniqué.

Isaac baqué Jacob iniqué.

Jatsi doce ca baqué bo Jacob yamaba jayaniqué.
Jacob jariapari baqué Judd iniqué.

3 Jatsi dos ca baqué bo, naa Fares, Zara, tihi cabo
]uda jayaniqué. Jato jahéhua, Tamar ini
quiha.

Jatsi Fares baqué Esrom iniqué.

Esrom baqué Aram iniqué.

4 Aram baqué Aminadab iniqué.

Aminadab baqué Naason iniqué.

Naason baqué Salmon iniqué.

5 Salmon baqué Booz iniqué. Jasca, jahué jahéhua
Rahab ini quiha.

JatsiBooz baqué Obed iniqué. Jasca, jahué jahéhua
Rut ini quiha.

Jatsi Obed baqué Isai iniqué.

6 Isai baqué David iniqué, naa chama-chamaria
inish cato.

David baqué Salomon iniqué. Urias i-ipaonish
ca ahui jahué jahéhua ini quiha.

7Salomon baqué Roboam iniqué.

Roboam baqué Abias iniqué.

Abias baqué Asa iniqué.

8 Asa baqué Josafat iniqué.

Josafat baqué Joram iniqué.

Joram baqué Uzias iniqueé.

9Uzias baqué Jotam iniqué.

Jotam baqué Acaz iniqué.

Acaz baqué Ezequias iniqué.

10 Ezequias baqué Manasés iniqué.

Manasés baqué Amon iniqué.

Amon baqueé Josias iniqué.

11 Jeconias, jahué noma bo, tihi cabo Josias sai-
huaniqué. Naatiya tsi Babilonia mai qui
Israél ca nohiria bohacaniqué.

12Jaquiréqué Salatiel Jeconias saithuaniqué.

Jatsi Salatiel baqué Zorobabel iniqué.

13 Zorobabel baqué Abiud iniqué.

Abiud baqué Eliaquim iniqué.

Eliaquim baqué Azor iniqué.

14 Azor baqué Sadoc iniqué.

Sadoc baqué Aquim iniqué.

Aquim baqueé Eliud iniqué.

15 Eliud baqué Eleazar iniqué.

Eleazar baqué Matan iniqué.

Matan baqué Jacob iniqué.

16 Jacob baqué José iniqué, naa Maria béné. Jabi
Jesu, naa Cristo icanai ca Maria comaniqué.

17 Jabi Abraham bésotiya quiréqué catorce ca

naboréquébo iniqué. Jatsi chama David yamabo

bésoniqué. Jaquiréque catorce ca naboréquébo

huétsa bo iniqué. Jatsi Babilonia mai qui Is-

raél cabo bohacaniqué. Jaquiréqué catorce ca

naboréquébo huétsa bo iniqué. Jatsi Jesu coniqué.

Jesu conina
Lucas 2.1-7

18 Néca tsi quiha Jesucristo conina ra. Jabi béné
bipaima jahué jahéhua Maria iniqué. Jahué béné
ti ca José ini quiha. Jama, béné binox pari tsi
quiha Mariatohoyaniqué Espiritu Santd no. 19Jatsi
quiha José, naa jahué béné ti cato Maria bicasya-
maniqué, joni shinajiaxéni ca ja ini quéshpi na.
Jasca, nohiria bésojo x0 tsi béro tsi Maria ja ni-
acasyamani quiha, bérabihuacasyamaqui na. 20Jaha
tsi jahué ahui ti ca niahai ca ja shina-shinaniqué.
Shinajano tsi quiha ja qui jisiquiniqué Iboba
angel, ja namahai cato no. Jisiquihax José qui ja
chaniniqué:

—]Jisa José, David yamaba chahitaxocobd. Mi
ahui ti ca Maria biti raquéyamahué. Espiritu
Santd tsi ja tohoyayaméqué. 21 Baqué comaxéhi
quiha. Ja coqué tsi Jesu ja janéhacaxéti Xo, jato
jocha quima nohiria bo ja xabahamaxéhai quéshpi
na. 22 Nécapi-jayaméqué Iboba Chani jatihuaha-
cano iquish na, naa jahué Chani yoanish catd
quénénina. 23Jabi ja quénéni ca tsi X0 naa:
“Tohoyaxéhi quiha yoxajahini.

Tohoyaxo tsi baqué comaxéhi quiha.

Comaxo tsi Emanuel ja janéhacaxéti X0”
—néa tsi quiha José qui angel nécaniqué. Noba joi
tsi “No béta xo Dios” ii quiha jahué jané.

24 Bésoxo tsi quiha MariaJosé biniqué jahué ahui
iti, naa angél yoani jascaria. Bixo tsi jahué xobo
qui ja béniqué racati. 25 Jabi jahué ahui ya ja
jobonayamani quiha jariaparijahué baqué conox
parino. Baqué coqué tsi quiha Jesu José janéniqué.

2

Joni tiisi bo jonina Jesu jisxéna

1Belén tsi quiha Jesu coniqué, naa jodioba mai
no. Toa mai rey Herodés yonani quiha. Toatiya
tsi quiha Jerusalén qui tres ca tiisi ca joni bo
cahéniqué. Néama, naa oriente ax ja bécani quiha.
2 Cahéhax,

—-¢Jahuénia ni jodioba chama-chamaria, naa
cobéna cato? Jahué huishti no jisyaméqué noba
mai xo na. Ja iqui tsija qui arahi no joqué ra —i
nohiria qui naa tres ca tiisi ca joni bo niqué.

3 Jatsi quiha shina-huéjénatsi chama Herodes
niqué nicahax na. Shina-huéjéniqué Jerusalén
ca nohiria ri. 4]Jatsi jodioba arati iboba chama
bo, Dios papi cahéxéni cabo, tihi cabo Herodés
quénaniqué. Quénaxo tsijato ja nicaniqueé:

—¢Jahuénia tsi coxéhi ni mato Cristo, naa mato
Xabahamati Ibo ra? —iquiina.

> Jatsi quiha ja québicaniqué:

—Jodioba mali tsi, naa Belén yacata tsi ja coti
x0. Tocani quiha Dios Chani yoanish cato, naa ja
quénéni cato no:

6 “Jisa Belén ca nohiria ba.

Jodioba mai tsi huéstima tsi xo toa mato oqué ca
yaca huétsa bo.

Jama, oquéhuahacax€hi quiha mato yaca ri.

Belén tsi coxéhi quiha chama-chamaria.

Noho Israél ca nohiria bo 6 bésoxéhi quiha”

ii quiha ja quénénina —i Herodes qui jaca niqué.

7 Jatsi quiha johax ca tiisicanaibo qui chani
Herodés raaniqué ja qui ja bécano iquish na. Jamé

jato béta ja chanicasni quiha. Ja bécaqué tsi quiha
Herodés jato nicaniqué:

—¢Jénino tsi ma jisni ca huishti jisiquini? —
iquiina.

8Jatsi quiha Belén qui Herodés jato raaniqué.

—Toa baqué mérahi bocata. Tsayahax jaharima
bécano €a yoaxéna. Ja qui cacasquia €a ri ja qui
araxéna —ijato quija niqué.

9Jatsi quiha Belén qui bocatsi quiha tiisi jaya ca
joni bo niqué, Herodes nicahax na. Ja bocaqué
tsiquiha jisiquitéquéniqué huishtima, naa jato mai
tsi jisiquinish ca huishti jascaria cato. Jisiquixo
tsi quiha Belén qui jato ja mépiniqué. Jatsi Baqué
Jesu ini ca iti qui cahéhax huishti niiniqué. 10Jatsi
ja rani-ranicaniqué, huishti jisi na. 1! Ranihax
José xobo qui ja jicocaniqueé. Jicoxo baqué ico ca
Maria ja ]1scan1que Jatsi ja ménicaniqué. Ménihax
jaquijaaracaniqué. Jaquiréqué quiha jato sota bo
ja pécacaniqué, ja bécani ca ]ahue bo ja qui axéna.
12Jaquiréqué ja namacanai cato tsi quiha Di6s jato
yobaniqué:

—TJahari Herodes qui boyamacahué —iquiina.

Jaha tsi bahi huétsa quiha jato pais qui ja bo-
caniqué jahari.

Egipto mai qui José, Maria jabanina Jesu ya
13Tiisi cajonibo bocaqueé tsi quiha José qui dngel
jisiquiniqué ja namahai cato no.

—Joihué. Baqué pistia, jahué jahéhua Maria,
tihi cabo bihué. Egipto mai qui jabatsicana. Toa-
paricahué. Mato € yoano tsi jénimaxéhi quiha ma
bacahaina. Mi baqué mérapaima X0 Herodes pé,
axéna —néa tsi quiha José qui dngel nécaniqué.

14Tatsi quiha José joiniqué. Joixo Baqué, jahué
jahéhua, tihi cabo ja boniqué Egipto mai qui.
Baquicha ja jisbayacani quiha. 15 To4 tsi naama
tsi quiha ja chitécaniqué. Jatsi Herodes résoqué tsi
ja bacacaniqué. Néca tsi Dios Chani yoanish cato
quénéni ca jatihuahacani quiha, “Egipto quima
noho Baqué € quénaqué” i Ibo Dios ni quéshpi na.

Herodés soldado bo raanina xocobo ati

16 Jabi tiisi jaya ca joni ba Herodes paraniqué,
quinia huétsa jato mai qui ja bacacani quéshpi na.
Jatsi ja paracanai ca cahéhax Herodes caxarian-
iqué. Caxaxo tsi jahué soldado bo ja raaniqué
jatiroha ca Belén ca baqué bo ati. Jasca, Belén
tahé ca yaca bo qui jato ja raani quiha, tod ca
baqueé bo ati. Jatiroha ca baqué bo quiha, naa dos
aflos nama cabo ja ani quiha. Jabi ja tocaniqué
shinaxo na, siri tsi jahari jato mai qui tiisi jaya
cabo bocani nori iqui na. 17 Jato ja quéyoqué tsi
quiha Jeremias, naa Dios Chani yoanish cat6 yoani
cajatihuahacani quiha. Ja yoani tsi Xo naa:

18 “Anomaria iqui quiha Rama ca pacotsa.

Cohuéria X0 ja ara-aracanaina ra.

Toa tsijato xocobo quéshpi tsi arahi quiha yoxa bo.

Ranihuatimaxéni tsi xo toa jahué nohiria, jato
baqué bo acacani iqui na”

tihi tsiii quiha ja quénénina.

19 Jatsi Herodes résoniqué. Ja résoqué tsi quiha
José qui Iboba angel jisiquiniqué ja namahai cato
no. 20Jisiquihax,

—]Joihué. Baqué pistia, jahué jahéhua, tihi cabo
jahari Israel mai qui bohué. Résoyoniqué Baqué
pistia acascanish cabo ra —i José qui dngel niqué.

21 Jatsi quiha José joiniqué. Jesu pistia, jahué
jahéhua, tihi cabo bihax Israel mai qui ja ba-
caniqué. 22 Bacaxo tsi quiha Herodes yamaba
baqué Arquelad yonahai ca ja nicaniqué. Jahué
jahépa ja ratini quiha yonaxéna. Nicahax tsi
quiha José raqué-raquéniqué. Toa mai qui ja
cacasyamani quiha racaxéna. Jatsi quiha angél
yobatéquéniqué ja namahai caté no, Galilea mai
qui ja cano. 23 Cahéhax Nazaret icanai ca yaca
qui ja caniqué racahi na. Toa xo tsi jahué xobo ja
aniqué. Tocapijani quiha, Dios Chani yoanish catd
chanijatihuaxéna, naa “Nazareno ja quénahacax@ti
X0” 1ja ni quéshpi na.

3

Jesu quinia Juan rohahuanina
Marcos 1.1-8; Lucas 3.1-9, 15-17; Juan 1.19-28

1 Nazarét tsi Jesu racano tsi quiha nohiria
ashimanish ca Juan jisiquiniqué jodioba mai no.
Xabacha xo tsi quiha Dios Chani ja yoaniqué:

2 —Mato jocha quima Dios quiri bésocana. Joti
basima tsi xo Dios otohaina ra —i nohiria bo qui
Juan niqué.

3 Jabi néca tsi quiha Juan yoati tsi Dios Chani
yoanish ca Isaids quénéni quiha:

“Xabacha xo tsi quénaxéhi quiha joni.

Quénahi tsi ‘RohahuahacatsicanaIbo johai quéshpi
na’ ixéhi quiha.

Jasca, ‘Bahi mésté ca acana ja bax coti’ ixéhi quiha”

néa tsi quiha ja quénéni ca niqué Juan yoati na.

4 Camello rani tsi quiha Juan sahuéti aca-
caniqué. Bichi cinturon ja chinéxéniqué. Chapo bo,

bina bata, tihi cabo ja piniqué. SJasca, jodioba mai
ca nohiria téqué Juan qui bocaniqué jahué chani
nicaxéna. Bocani quiha Jerusalén ca nohiria ri.
Bocani quiha ani Jordan tapai ca nohiria. 6 Jasca,
jato jocha ja bérohuacaqué tsi quiha ani Jordan xo
tsijato ja ashimaniqué.

7 Jatsi Juan qui huéstima ca jodioba chama bo
bocaniqué ashimahacaxéna. Jato jisi tsi jato Juan
raahaniqué:

—]Jisa, rono ba baqué ba. ;Tsohué mato yobaha,
Dios johai ca copi quima paxaxéna? 8 Jocha pi
quima bésoqui tsi mato jabi paxa ca pari noqui
jismacahué. 9 Quiniacaxécahué. “Dios xocobo
yoi bo X0 noa” i ma casmitsa, Abraham yamaba
chahitaxocobo ma nori iqui na. Mabhitsa tsi xo
toa ra. Jaha pi quééqui tsi naa maxax bo jahué
xocobo yoi manémati métsa xo Dios, jahué-na bo
iti. 10 Jaboqui tsi nohiria copihi quiha Dios ra.
Bimi jia ca pi jihui saihuayamano tsi rérahi quiha
ibo. Réraxo tsi chihi qui niaxéhi quiha. Jabi to-
caxéqui Dios ri jabi jia ca saihuayamahai ca qui.
11Jaboqui mato jocha quima pima casono tsi mato
ashimaxéquia jéné no. Jama, € cho joxéhi quiha
éa oqué cato ra. Jahué yonati iti métsama X0 éa
ra, €éa oquéria ca ja nori iqui na. Espiritu Santo,
chihi, tihi caba tsi mato ashimaxéhi quiha ra joqui
na. 12 Nohiria yoi cabo quima jahué xocobo yoi
bo aquéxéhi quiha Dios, naa ibobd jahué trigo
béro aquéhai jascaria. Aquéxo jahué népo niahi
quiha. Jasca, jahué xobo tsi jahué xocobo yoi bo
0 bésoxéhi quiha Dios; jama nocatimaxéni ca chihi
qui niahacaxéti xo toa nohiria yoi bo, naa népo

niahacahai jascaria —i Juan niqué.

Juan Jesu ashimanina
Marcos 1.9-11; Lucas 3.21-22

13 Jatsi ani Jordan qui Jesu joniqué Galilea mai
ax na. Johax tsi quiha Juan qui ja caniqué ashima-
hacaxéna. 14 Jama, Juan Jesu ashimacasyamani
quiha.

—¢E qui johai pa? Jishopé, acasyama Xo €a ra.
Ea pimi ashimaxéti Xo ra —i Juan niqué.

15Jatsi Jesu québiniqué:

—Jaboqui éa mi ashimano. Néca ca quinia tsi
jaha Dios quééhai ca jatihuaxéqui noa —i Jesu
niqué Juan qui.

JatsiJudn Jesu ashimaniqué. 16 Ashima-hacahax
tsi quiha jéné quima Jesu tséquéniqué. Tséquéjano
tsi quiha japéquéniqué naipa. Jatsi nai ax Dios
Shina ja qui botéhai ca, naa boto jascaria, Jesu
jisniqué. 17 Jatsi naipa ca joi chaniniqué:

—Noho Baqueé tsi xo naa ra. Noiquia. Ja qui
raniquia —iquiina.

4

Jesu tanamahacanina
Marcos 1.12-13; Lucas 4.1-13
1 Jatsi quiha xaba qui Espiritu Santé Jesu
mépiniqué, Satands tanamano iquish na.
2 Cuarenta bari no tsi quiha ja piyamaniqué.
Paxnatsijaniqué. 3 Jatsi ja qui Satands joniqueé,
jochati tanamaxéna.
—Dios Baqué piiqui tsi maxax bo qui chanihug,
maparija manécano —ija qui Satanas niqué.
4Jatsi Jesu québiniqué:

—“Mapari roha tsi bésoyamax€hi quiha joni;
jama Dios Chaninori” ii quiha Quénéhacanish cabo
—1 Jesu niqué.

5 Jatsi Jerusalén qui Satands boniqué. Boxo
tsi quiha Dios arati xobo cacha, naa jahué
quépé tsi Jesu ja nimaniqué. 6 Nimahax Satandas
chaniniqué:

—Dios Baqué pi iqui tsi mai quiri mimé niahué.
“Jahué angel bo raaxéhi quiha Dios, mi noho ja
bésocano” ii quiha Quénéhacanish cabo. Jasca, “Jato
méquéné tsi mia bécaxécani quiha, maxaxa tsi mi
tahé bo téquéyamano iquish na” ii quiha —néa tsi
Jesu qui Satands nécaniqué.

7Jatsi Jesu québiniqué:

—Jama xo. “Ibo Dios tanamayamahué” ii quiha
Quénéhacanish cabo ra —iquiina.

8 Jatsi quiha maca tétéca qui Satands Jesu
boniqué mai ca pais bo, jato oqué, tihi cabo ja
qui jismaxéna. 9 Jismahax tsi quiha Jesu qui ja
chaniniqué:

—Ea bésojd pi mi ménino tsi, € qui pi miarano tsi,
naa jahué bo téqué mi qui axéquia ra —iquiina.

10Jatsi Jesu québiniqué:

—Cata, Satanas. “Ibo Dios roha qui aracana. Ja
roha nicacana” ii quiha Quénéhacanish cabo ra —
iquiina.

11 Jatsi Jesu Satands jisbayaniqué. Ja caqué tsi
quiha angel bo bécaniqué Jesu mébixéna.

Galilea xo tsi jahué yonoco Jesu chitahéhuanina
Marcos 1.14-15; Lucas 4.14-15
12 Naatiyd tsi quiha preso qui Juan
nanéhacaniqué ré. Nicaniqué Jesu. Nicahax tsi

quiha jodioba mai Jesu jishbayaniqué. Jisbaya tsi

Galilea mai qui ja bacaniqué, naa jahué Nazareét

ca xobo qui. 13 Jama, Nazarét ja chitéyamani

quiha. Riquihax Capernaum yaca qui ja cani

quiha racaxéna, naaia Galilea tapai cato. Zabuldn,

Neftali, tihi ca mai bo basima quiha. 14 Tocajaqué

tsi Isaids quénéni ca jatihuahacani quiha. Jabi

Isaias quénéni ca tsi X0 naa:

15 “Tisa Zabuldn ca nohiria ba;

Jisa Neftali ca nohiria b4, naa ia quinia cabo, naa
ani Jordan rabéquéx ca nohiria ba.

Jisa mato Galiled ca carayanaba.

16 Huéa-huéaria nori ca jisxéqui tsémo 6 ca bésohai
ca nohiria bo ra.

Résopaoti basima ca nohiria bo qui huahuaxéhi
quiha Huéa nori cato ra”

ii quiha ja quénénina.

17 Jaquiréqué Dios Chani yoati Jesu
chitahéhuaniqué:
—Mato jocha quima Dios quiri bésocahué. Jabo-
qui otocatsi quiha chama-chamaria Dios ra —i
nohiria bo qui ja niqué.

Joni bo Jesti quénanina jahué rabéti bo iti
Marcos 1.16-20; Lucas 5.1-11

18 Ta Galilea quénipama tsi quiha dos ca joni bo
Jesu jisniqué, naa Simon, naa Pedro quénahacanish
cato, jahué noma Andrés. Jisitsijatoja quénaniqué.
Jabijato sani biti nishi bo niahijaicani quiha, sani
bicanaibo ja icani quéshpi na.

19 —Néri bécahué. Ea ma banahuano. Joni bo
bicanaibo mato manémaxéquia —i jato qui Jesu
nique.

20 Jatsi bamaxoma tsi quiha jato sani biti nishi
bo, jato jahépa, tihi cabo ja jisbériacaniqué Jesu
banahuaxéna.

21Riquicaya tsiquiha oritsidos cajoni huétsa bo
Jesu jisniqué, naa Zebedeo baqué Jacobo, Jacobo
noma Juan. Noti tsi jato jah&p ya ja icani quiha,
jato sani biti nishi bo rohahuahi na. Jatsi Jesu
jato quénaniqué. 22 Jatsi bamaxoma tsi quiha jato
nishi bo, jato jahépa, tihi cabo ja jisbériacaniqué
Jesu banahuaxéna.

Galilea mai xo tsi Dios Chani Jest yoanina

Lucas 6.17-19

23Jatsi quiha Galilea mai téqué tsi Jesu coniqué,
Dios Chani yoahi na. Jodioba catiti xobo xo
tsi ja tiisimabonani quiha. “Nohiria bo otocatsi
quiha Dios ra” i ja ni quiha Chani jia ca yoahi
na. Jasca, iquicanaibo, isicanaibo, tihi cabo ja
jénimahuabonaniqué, Dios Chani yoaqui na. 24 Jatsi
ja aniiqui tsi chani pacananiqué ja yoati na. Siria
mai téqué tsi toa chani pacanani quiha. Jatsi
iquicanaibo, isicanaibo, yoshijaya cabo, yoyo jaya
cabo, mohitimaxéni cabo, tihi cabo Jesu qui no-
hiria ba béniqué jénimahuahacacano. Jatsi jato ja
jénimahuaniqué ra. 25 Jasca, nohiria miscé Jesu
banahuaniqué ra. Galilea ca nohiria, Diez Yacata
ca nohiria, Jerusalén ca nohiria, jodioba mai ca
nohiria, ani Jordan rabéquéx ca nohiria, tihi ca
nohirid banahuani quiha ra.

S

Jesu yobanina

1 Nohiria misco jisi tsi maca chahitaxéni Jesu
témahinaniqué.  Témahinahax tsi quiha ja tsa-
honiqué. Jatsijahué rabétiria bo ja qui quétsoniqué
jahué chani nicaxéna. 2]Jatsi jato tiisimati ja chi-
tahéhuaniqué. Ja nécaniqué:

Shoma ca nohiria
Lucas 6.20-23

3 —Shoma tsi xo toa Dios jabi ja nariscanai ca
cahéxéni cabo. ) .
Jatd-na xo Dios. Jato otoxéhi quiha.

4‘Shoma tsi xo toa cohué cabo.
Jato bépasimaxéhi quiha Dios ra.
> ‘Shoma tsi xo toa shinapénicanaibo.
Naa mai téqué ibohuacaxécani quiha.

6‘Shoma tsi xo toa Dios mésté 6 quéécanaibo.
Jato ranihuaxéhi quiha Dios.
7‘Shoma tsi xo toa nohiria huétsa bo mébicanaibo.
Jato mébixéhi quiha Dios.
8 ‘Shoma tsi xo toa shinajiaxéni jaya cabo.
Dios jiscaxécani quiha.
9‘Shoma tsi xo0 toa iquinacasyamacanaibo.
Dios baqué bo quénahacacaxécani quiha.
10 ‘Shoma tsi X0 toa ténémahacacanaibo jia ca ja
acanai quéshpi na.
Jatd-na xo Dios. Jato otoxéhi quiha.

11 ‘Shoma X0 mato, €a iqui tsi nohiria b4 mato
ocahuaqué no, mato ja yosicaqué no, mato ja
quiahuacaqué no. 12 Rani-ranicana, anomaria ca
copi mato bax janahacaxéhai quéshpi na. Jabi
toca tsi mato réqué ca Dios Chani yoanish cabo
ténémahacani quiha jato ri.

Chopara, huéana, tihi cabo jascaria xo cha-
hahuacanaibo
Marcos 9.50; Lucas 14.34-35
13 ‘Chopara jascaria xo mato, mai ca nohiria bo
oquéhuati. Jabi jahué téé bénopihi tsi anoma xo
toa chopara ra. ¢Jénahuariaxo ja té€huahacatéquéna
ra? (Jascaria, mato jabi jia ca pi ma bénono tsi
¢jénahuariaxo raca mai ca nohiria ba éa cahéna?)
Chopara yoi ca jascaria ma niahacaxéti Xo pé,
mahitsa ma nori quéshpi na.

14 ‘Huéa jascaria xo mato, mai ca nohiria bo
huéahuati. Jabi jonétimaxéni tsi xo témachi ca ya-
cata. Baquicha tsi béroria tsi xo jahué péxé bo.
15 Jascaria, mato péxé tsamaxo tsi caca nama
janayamaqui mato. Jama, mana, naa jahué iti
0 janaqui mato, Xobd ca nohiria bo téqué bax
huahuati. 16 Jasca, nohiria bo bésojo tsi huahua-
paima xo mato jabi jia cabo, ma acai ca ja jis-
cano iquish na. Jisi tsi mato mana ca Jahépa
oquéhuacaxécani quiha.

Jatihuahacaxéhi quiha Quénéhacanish cabo

17 ¢;Quénéhacanish cabo niahi € joni pa? Iya-
maquia ra. Quénéhacanish cabo jatihuahi € joqué
ra, niahi mari. 18 Mato parayamaquia ra. Nia-
hacapistiariayamaxéhi quiha Quénéhacanish cabo
0 ca huésti ca yoba pistia ra. Jatihuahacaxéhi
quiha jahué yoba téqué. 19 Quénéhacanish cabo 6
ca yoba iriama ca pi nicayamahi tsi oquéyamaxéhi
quiha toa nohiria ra, Dios otohai catd no. Jasca,
“Mahitsa tsi xo toa yoba” i pi nohiria huétsa qui
ja no tsi chama-chamaria Dios qui yoixéhi quiha

ja ocahaina. Mana tsi iriamaxéhi quiha toa oca-
hai cato ra. Jama, Quénéhacanish cabo 6 ca yoba
bo pi nicahi tsi huétsa bo pi nicati tiisimahi tsi,
oqué-oquériaxéhi quiha toa nohiria ra, Dios otohai
catd no. 20 Japi mato parayamaquia. Dios Chani
cahéxéni cabo, fariseobo, tihi cabo pi mato mésté
huinoyamano tsi Dids otohai ca qui jicopistiaya-
mariaxéqui mato ra.

Caxahaina
Lucas 12.57-59

21 “Joni bo ayamahué. Naméhacaxéti X0
tsohuécara ca joni huétsa acax cato” i mato
naboréquébo qui Moisés yoba ni quiha. 22 Jama,
mato qui é yoahai ca tsi Xxo naa ra: Copihacaxéti
X0 tsohuécara ca jabé xaté qui caxahai cato ra.
Jabé xaté pi pasomaha chanihi tsi chama, naa
juez qui ja béhacaxéti xo copihacati. Jabi ténétiya
qui niahacati basima tsi xo toa tsohuécara ca jabé
xaté qui “Yoyoxéni X0 mia pé” iquii cato. 23-24 Japi
mabé xaté bo ya rabénaparicana, Dios qui arahi
bocanox pari. Jama, Dios xobo X0 pi mato qui
caxa ca xaté shinaqui tsi Dios qui ma acatsai ca
jahué janaparicahué. Jariapari mato qui caxa ca
xaté qui bocata. Mabé xaté ya ma rabénaparino ra,
Dios qui aranox pari. Rabénahax jahari Dios xobo
qui bocata araxéna, ma béha ca jahué ja qui axéna.

25 ‘Tsohuécara pi mato pasomaha-no tsi méri tsi
ja béta rabénacana. Bamayamacana. Tocacana,
gobierno chama bo qui mato ja méayamano, copi-
hacati. Tocapijano tsi preso qui ma niahacamitsa
ra. 26 Tod quima ma tséquénox pari tsi toa cuenta
pari jatihuaxéqui mato iquia.

Anoma cajocha

27 «‘Béné jaya ca yoxa biyamacahué” mato
réquéyamabo yoahacani quiha. Jabi toa yoba ma
nicaqué ra. 28 Jama, jahué béro yoi pi béné jaya
ca yoxa tsayahi tsi ja béta jochahi quiha bicatsai
ca nohiria jahué shina 6 no. Ja béta jobonahai
jascaria tsi xo toa ja acaina. 29 Jabi mato oqué
ca béro pi mato jochamano tsi toa béro tsécacahué.
Niacahué. ¢Oquéyamayamahi ni mato béro pistia
bénohaina, ténétiya qui mato yora téqué niahacaya-
mano iquish na? 30 Mato oqué ca méquéné pi
mato jochamano tsi toa méqué méxtéquécahué.
Méxtéquéxo tsi niacahué. ¢Oquéyamayamahi ni
mato méqué bénohaina, ténétiya qui mato yora
téqué niahacayamano iquish na?

Ahui niahaina
Mateo 19.9; Marcos 10.11-12; Lucas 16.18

319asca, “Ahui pi niaqui tsi ja qui niati papi béné
ati xo” ¢i mato naboréquébo qui Moisés yamaya-
mani? 32]Jama, € yoahai ca tsi Xo naa: Anoma tsi
X0 béné jahué ahui niahaina iquia ra. Mahitsa pi
jahué ahuini, naa joni huétsa ya jobonayamahai
ca ahui niaqui tsi jahué ahui jochamahi quiha pé,
béné huétsa ja biqué no. Jascaria, jochaxéhi quiha
jahué ahui bichi ca joni ri.

Parayamahai ca chani

33‘Jabi mato naboréquébo yoahacani ca yoba bo
ma nicaniqué iquia. “Dios bax toa axéquia ra”
1 pi ma no tsi mato chani jatihuacana. “Anoma
tsi Xo toa ma ayamahaina tocaqui na” ii quiha
Dios yoba ra. 34 ]Jatsi, € yoahai ca tsi X0 naa:
Oqueé tsi xo toa ma bépahaina. Jasca, Dios bésojo

X0 tsl jurar-ayamacana, “AxXéquia ra” 1 nohiria
qui ma qué no. Jasca, “Naipa tsi parayamaquia,
axéquia ra” i nohiria qui yamacana, ma québiqué
no. Di6s yonahai iti tsi xo toa ra. 35Jascaria, “Noba
mai tsi parayamaquia; axéquia ra” iyamacana,
ma québiqué no, Ibo Dios mai ja nori iqui na.
Jasca, “Jerusalén tsi parayamaquia” iyamacana,
noba chama-chamaria yaca ja nori quéshpi na.
36 Jasca, “Noho map6 tsi parayamaquia” iya-
macana. ¢Jénahuariaxo mato boo chéqué ma joxo-
huana? 37 Jama, “Axéquia, ayamaquia” tihi roha
ca icana, ma québiqué no. Jahuécara huétsa pi ma
yoano tsi Yoshi quima tsi xo toa ma yoahaina ra.

Jaharinohiria copithaina
Lucas 6.29-30

38 Tabi mato naboréquébo yoahacani ca yoba
ma nicaniqué iquia. “Nohiria huétsa béro quéshpi
tsi jahué béro yoi copihacaxéti xo; jasca, nohiria
huétsa xEta quéshpi tsi jahué xéta yoi copihacaxéti
x0” i mato yoba ni quiha. 39 Jama, € yoahai
ca tsi xo naa: Yoixéni ca joni pi mato yosino tsi
jahari iquinayamacana iquia. Tsohuécaracd pi
mato tapaishano tsi caxayamacana. Ja qui mato
tamo huétsa acana tapaishahacati. 40Jasca, mato
camisa pi biriacasqui tsi mato saco ri ja bino.
41 Jasca, huésti kilometro pi soldado ba jato sota
bo mato papimano tsi kildmetro huétsa jato bax
ma bocano jato mébixéna. 42 Jasca, tsohuécaracd pi
mato jahuécara bénariano tsi ja qui acahué. Tso-
huécaracd pi mato jahuécara tanacasno tsi ja qui
prestahuahacahué. Tihi tsi xo toa noho yoba ra.

Noqui pasomaha cabo no noihaina
Lucas 6.27-28, 32-36

43 ‘JTabi mato naboréquébo yoahacani ca yoba
ma nicaniqué iquia, naa “Mato rabéti bo noic-
ahué; jama, mato pasomaha cabo qui caxacahué”
iquiina. 44Jama, mato qui € acai ca yoba tsi xo
naa: Mato pasomaha cabo noicahué iquia. Jasca,
mato yosicanaibo bax béhoxcana ra. 45 Tocapiqui
tsi mato naipa ca Jahépa baqué bo ma nori ca
jismaxéqui mato ra. Jatiroha cabo mébihi quiha
Dios. ¢Jiaxéni cabo, yoixéni cabo téqué, tihi cabo
qui huahuayamayamahi ni jahué bari ra? Jasca,
jia ca acanaibo, anoma ca acanaibo, naa jatiroha
cabo qui oi paquémahi quiha. 46 Mato rabéti bo
roha pi noihi tsi ¢jénahuariahax nohiria huétsa ma
oquéna? Tocapimano tsi ¢mato copixéhi ni Dios
pa? 47 Jasca, mato rabéti bo roha pi meébihi tsi
¢nohiria huétsa oqué ni mato pa? Iyamaqui mato
ra. Tocacani quiha Dios cah&yamacanaibo ri. 48 Jatsi
quésotimaxéni ca jabi ma jayati X0, naa mato naipa
ca Jahépa-najascaria. Tihi tsi Xxo toa noho yoba ra.

6

Nohiria ma mébiqué no

1‘Quiniacaxécahué. Nohiria bésojo X0 tsi mato
yonoco jia bo ma ayamati xo iquia. Tocapi-
mano tsi mato copiyamaxéhi quiha mato naipa ca
Jahépa. 2Japi noitiria ca nohiria pi mébiqui tsi no
bépatixo. “Jiatsixotoa € acainara” iyamacanano-
hiria bo qui, naa fariseobo jascaria. Anoma quiha.
Jabi nohiria bo bésojo X0 tsi tocacani quiha pé,

nohiria ba jato oquéhuano iquish na. Jatsi shina-
bénoyamacana. Copihacacahi quiha, nohiria ba
jato oquéhuaqué no. Mana ca copi biyamacaxécani
quiha ra. 3Jama, noitiria ca nohiria pi mébiqui
tsi no bépaxéti X0, mato rabétiria ba ma acai ca
cahéyamano iquish na. 4Joné tsi mato yonoco jia
bo ma ano. Jatsi, mato copixéhi quiha Dios ra,
jatiroha ca jahué bo jisi na.

Dios qui béhoxhaina
Lucas 11.2-4

5 ‘Dios qui béhoxhi tsi paraxéni ca fariseobo jas-
cayamacana. Nohiria bo bésojo, naa jodioba catiti
x0bo bo, bahibo, tihi caba tsi Dios qui béhoxcascani
quiha pé, nohiria ba jato jisno iquish na. Jato copi
ja bicaqué iquia. Mana ca copi biyamacaxécani
quiha. 6 Jama, béhoxhi tsi mato naquété qui
mameé jicocahué. Jicohax caiti japacahué, no-
hiria ba mato jisyamano iquish na. Tod tsi Dios
qui béhoxcana, mameé no. Joné pi béhoxmano tsi
mato copixéhi quiha, ma acai ca joné ca jahué bo
jisqui na. 7Jasca, Dios qui béhoxhi tsi mahitsa ca
chani iroha-irohayamacana. Tocacani quiha Dios
cahéyamacanaibo. Jato chani tétéca iqui tsi Dios jato
nicahai ca quéscahuacani quiha. 8 Jabi jaha ma
quééhai ca cahéhi quiha mato Jahépa, ma bénanox
pari no. 2 Japi néca tsi béhoxcana:
“Oquéhuahacax€ti Xo mi jane,
noba naipa ca Jahépa” icana.
10 “Nohiria bo mi ototsano.
Mai xo tsi mi shina mi ano,

naipa Xo mi acai jascaria.

1 Tatiroha ca bari oriquiti noqui ana.

12Noba jocha mi shina-bénono,
noqui pasomaha jochacanaiba jocha no
shina-bénohai jascaria.
13Jochati no tanamahacayamano.
Yoixéni cato chamd quima noqui mi tsécano” tihi

tsi nécacana béhoxhi na. ) _
14 ‘Huétsa ba jocha pi ma shina-bénono tsi mato

jocha ri shina-bénoxéhi quiha Dios ri. 15 Jama,
huétsa ba jocha pi ma shina-bénoyamano tsi mato
jocha shina-bénoyamaxéhi quiha Dios ri.

Samabhai cajabi Jesu chaninina

16 ‘Samaqui tsi bémana cohuéria cabo
jayamacana, naa paraxéni ca fariseobo jascaria.
Bécohu€huacani quiha pé, nohiria bd ja samacanai
jisno iquish na. Shina-bénoyamacana; jato copi
ja bicaqué ra. Mana ca copi biyamacaxécani
quiha. 17 Jama, samahi tsi béchococahué.
Bohuéxicahué. 18 Tocapimano tsi ma samahai
ca cahéyamacaxécani quiha nohiria ra. Cahéxéhi
quiha mato Jahépa roha, jatiroha ca joné ca jahué
bo cahéqui na. Mato copixéhi quiha.

Mana ca copi
Lucas 12.33-34
19 ‘Naa mai xo tsi copixéni ca jahué bo catiaya-
macana mato bax na. Naamayamacaxécani quiha
naa mai ca jahué bo ra. Meéri tsi quéyohacacahi
quiha, naa raiti jotoro pihai jascaria. Jascaria,
ja yomahacacamitsa. 20 Jama, naipa ca jahué bo
ma catiapaima xo. Toda tsi naamacaxécani quiha.
Quéyohacatimaxéni X0 tod cabo. Jasca, yama tsi xo
toa mana ca yomaxéni cato. 2! Japi mai ca jahué
bo pi 6 quéérohaqui tsi Dios noiyoiyamaqui mato

iquia. Jama, mana ca jahué bo pi 6 quééqui tsi Dios
noiyoiqui mato ra.

Shinajia ca no jayati xo

Lucas 11.34-36

22 Jabi lamparina jascaria xo mato shinana.
Mato quinia qui huahuahi quiha mato shinana,
jénima ja iqué no. Jaha tsi jabi jia ca ]ayaxeqm
mato. 23 Jama, shina yoi pi jayahi tsi tsémo 6
tsi bohoxéqui mato ré. Jabi mato shina jia ca pi

tsémonano tsi anomarla tsi xo toa tsémo ra. Tsémo-
tsémoria tsi X0 ré.

Dios — Parata

Lucas 16.13

24 ‘Dos ca chama bo jayatimaxéni tsi Xo no-
hiria ra. Huésti chama qui caxaxéhi quiha;
chama huétsa noijahuanori. Huésti chama bax
yonocoriaxéhi quiha; chama huétsa chahahua-
yamajahuanori. Japi, ¢jénahuariahax Dios bax ma
yonocona, parata noihi na? Dos ca ibo jayati-
maxéni X0 mato ra —ijato qui Jesu nique.

Jahué baqué bo 0 bésohi quiha Dios
Lucas 12.22-31
25Jabi jahué rabéti bo Jesu yoani tsi xo naa:
—Oriquiti yoati tsi shina-huéjéyamacana.
Jasca, mato yora sahuéhai ca sahuéti bo shina-
huéjéyamacana. ¢Jabi oriquiti oqué ma ni ma
bésohaina? Jasca, ¢sahuéti oqué ma ni mato yora?
26 Naipa ca isa bo tsayacahué; béro banayamacani
quiha ra. Béro tésayamacani quiha. Jasca, yama tsi
X0 toa jato xobo quinanéhaca ca bimira; jama, jari
jénima jaca nori. Jato pimahi quiha mato naipa ca
Jahépa ra. ¢Japa? ¢Isa bo oqué ma ni mato ri ra?

27]asca, ¢jénahuariaxo raca ja bésohai ca afio bo joni
huinomana, ja shina-huéjéhai catd no ra? Jatsi
shina-huéjéyamacana ma bésohai yoati na.

28 ‘sJéniriahax sahuéti bo shina-huéjécanai ra?
Huasi joa jiaxéni cabo qui tsayacahué. Yono-
coyamacani quiha ra. Jasca, sahuéti bo aya-
macani quiha ra. 29 Jama, rico inish ca Salomon
yamaba sahuéti oqué-oquéria tsi Xo naa joa bo
sahuécanaina iquia. 30 Jabi Dios tsi xo toa naa joa
bo sahuémahaina, naa naamayamahai ca joa bora.
Tocapiqui tsi ¢tonia mato sahuémayamayamaxéhi
ni Dios ra? Iriama tsi Xxo toa ma chitimihaina
ré. 31Japi shina-huéjéyamacana. “¢Jahué pixéhi
ni noa ré?” iyamacana. “;Jéné€ axéhi ni noa
ra?” iyamacana. Jasca, “¢Jahué sahuéxéhi ni noa
ré?” iyamacana. 32 Piti, jéné, sahuéti, tihi cabo
shina-huéjécani quiha Dios cahéyamacanaibo. Jaha
quéériacani quiha. Jama, mato otohi quiha mato
Jahépa, ma narisyamano iquish na. 33 Jatsi mato
Chama-chamaria pari shinacana. Jaha ja quééhai
cajabijiaca 6 quéécana. Tocapimano tsinaajahué
huétsa bo téqué mato qui axéhi quiha. 34 Japi,
shina-huéjéyamacana huéaqué yoati na. Huéaqué
tsi tobixéhi quiha noqui yosihai ca jahué huétsa bo
tonia. Japi jaboqui tsi huéaqué ca noqui yosihai ca
jahué bo yoati no shina-huéjénayamano.

7
Ranimisyamacana
Lucas 6.37-38, 41-42
1 ‘Ranimisyamacana, Di6s mato raniyamano
iquish na. 2Ranipimahuano tsi nohiria ma rani-
hai jascaria ca quinid tsi mato ranixéhi quiha Dios

ri. Jasca, nohiria pi ma shomahuano tsi jascaria
ca quinid tsi mato shomahuaxéhi quiha Dios. Toa
tsi xo toa Dios medida ra. 3 Jama, anoma ca
mabé xaté ba acai tsayacasqui mato pé, ja qui
quésocasqui na. Mato qui béroria tsi xo toa mabé
xaté jocha; béroma mato-na nori. ¢Jocha yama ni
mato pa? 4 ¢Jéniriahax raca “Mia mébixéquia, yoi ca
mi ayamano iquish na, ébé xaté ba” i ma na, oqué
ca yoi ca ma aqué no? 5Jariapari tsi toa yoi ca ma
acai ca niaparicahué, quiaxéni caba. Niahax tsi
mabé xaté meébiti métsax€qui mato ra.

Dios Chani nicacasyamacanaibo
6 ‘Dios Chani ayamacana nicacasyamacanaibo
qui. Quiniacaxécahué. Ina jascaria tsi mato qui
ja tsamicamitsa mato axéna. Jasca, Dios copixéni
ca Chani jato qui ayamacana. Aapimahuano tsi
yahua jascaria tsi ja yoshihuacamitsa. Yoshihua-
hax mato quiri ja bésocamitsa mato axéna.

Béhoxcana
Lucas 11.9-13; 6.31

7 ‘Dios qui béhoxqui tsi bénacana; mato qui aca-
caxéhi quiha. Jasca, méracana. Méraqui tsi bixéqui
mato ra. Jasca, quénacana, mato bax japécahacaxéhi
quiha jahueé caiti. 8 Bénahai ca qui acacaxéhi quiha.
Bixéhi quiha mérahai cato. Jasca, japécahacaxéhi
quiha jahué caiti, tsohuécara ca quénahai ca bax
na.

9 ¢ Mato baqué qui maxax acaxécanai pa, mapari
ja bénaqué no? 10Jasca ¢rono ja qui acaxécanai pa,
sani mato qui ja bénaqué no, piti? Ayamaqui mato
ra. 11 Mato xocobo qui jahué jia bo ati cahéxéni
X0 mato, jochacanaibo ma iqué ri. ¢Jabi toca ma

ni mato naipa ca Jahépari? ;Bénacanaibo qui jahué
oqué ca jahué bo ayamayamaxéhi ni? Axéqui ra.

12 Jabi mato qui jia tsi xo nohirid mato
mébihaina. Japi mato qui jia ca quinid tsi nohiria
ma mébiti Xo mato ri. Toca tsi noqui yobahi quiha
Dios Chanira.

Caiti natséo cato
Lucas 13.24 _ )
_13<Caitinatséo nacocahué. Chahitaxéni tsixo toa
ténétiya qui mépihai ca caitira. Huéstima cabo tsixo

toa ja qui jicocanaibo ré. 14Jama, natséo ca tsi xo
toa béso-bésopaoti mépihai ca caiti ra. Béronoma X0
toa quinia. Ichariama tsi xo toa ja qui jicocanaibo
ré.

Mabhitsa ca chani jaya cabo

Lucas 6.43-44 . . o
15 ‘Mahitsa ca chani yoacanaibo quinia-

caxécahug. Jia tsi mato qui bécani quiha,
caxatimaxéni ca oveja jascaria; jama, cama
jascaria jaca nori.

16 Jato yoi ca jabi jisqui tsi jato cahéxéqui mato
ra. Jabi bimi jia ca saihuatimaxéni tsi Xo iSnépa
ra. Jascaria tsi, jabi jia ca saihuatimaxéni tsi xo
toa jabi yoi ca nohiria ri. 17 Jabi bimi jia ca
saihuahi quiha jihui jia cato. Bimi yoi ca sai-
huahi quiha jihui yoi cato. 18 Jascaria tsi, jabi
jia ca roha saihuahi quiha joni shinajiaxéni cato.
¢Jénahuariaxo raca jabi jia ca joni shina yoi ca
jaya cat6 saihuana? 19 Japi bimi jia ca pi jihui
saihuayamano tsi toa rérahi quiha ibo. Réraxo tsi
chihi qui niahi quiha. 20 Jabi toca tsi mahitsa ca
chani yoacanaibo cahéxéqui mato pé. Jato yoi ca
jabi ba tsi cahéhacacaxécani quiha.

Dios otohai ca qui jicoyamaxéhi quiha jatiroha
cabo

Lucas 13.25-27

21 Jabi Dids otohai ca qui jicoyamaxéhi quiha

jatiroha ca “Ibo, Ibo” éa quénahai cato. Noho naipa
ca Jahépa yoba nicahai ca roha tsi xo toa ja qui
jicohaina. 22 Toa copiti bari tsi & qui bécaxécani
quiha huéstima ca mahitsa ca chahahuacanaibo.
Toa bari tsi “Huétsa bo qui mi chani no yoaniqué,
Iboba” icaxécani quiha pé. Jasca, “Mi jané tsi
yoshi bo no tsécaniqué, Iboba” icaxécani quiha pé.
Jasca, “Mi jané tsi huéstima ca jisti bo no aniqué
ra” icaxécani quiha huétsa bo. 23 Jama, béroria tsi
jato québix€quia, “Mato cahépistiayamariaquia. Ea
basicahué, anoma ca acanaiba” iquiina.

Dios xobo bo

Lucas 6.47-49; Marcos 1.22

24 Jabi tiisi tsi xo toa tsohuécara ca noho
yoba chahahuahai cato, nicaxo na. Maxax
cacha ca xobo rohahuahai ca joni iquiria xo.
25 Poxoyamahi quiha ja aca ca xobo ra. Johi
quiha oi-oiria. Baihi quiha jéné. Xotoriahi quiha
yoshini. Jahué xobo pasomaha choshahi quiha.
Jama, poxoyamahi quiha jahué xobo, maxax
cacha ja rohahuahacani iqui na. 26Jasca, tobi toa
yoyoxéni ca joni ri. Noho yoba chahahuayamahi
quiha, nicaxona. Mashéné cacha xobo acai cajoni
jascaria xo. 27Jatsijohi quiha oi-oiria. Baihi quiha
jéné. Xotoriahi quiha yoshini. Xobo pasomaha
choshahi quiha ré. Jatsi poxohi quiha. Anomaria
tsi xo toa ja poxohaina ra —tihi tsi Jesu yoaniqué
tiisimahi na.

28 Ja chanihai ca Jesu jatihuaqué tsi quiha
quétsonish ca nohiria raténiqué ja tiisimahai ca qui.
29 Jasca, chama jaya ca joni jascaria tsi jato ja
tiisimani quiha, jodioba yoba cahéxéni cabo jasca
ja nomari.

8

Leproso ca joni Jesu jénimahuanina
Marcos 1.40-45; Lucas 5.12-16

1Jabi maca ax Jesu rénichiqué tsi quiha huéstima
ca nohirid banahuaniqué. 2 ]Jatsi ja qui joniqué
noitiria ca joni, naa leproso bichi jaya cato. Bono-
huaxéni ca joni ja ini quiha. Basimahax Jesu
bésojo tsi quiha ja méniniqué. Ménihax,

—Aapicatsaii tsi €a jénimahuati métsa X0 mia ra,
Iboba —iJesu qui ja niqué.

3 Jatsi quiha Jesu joni motsaniqué jahué
meéquéné no. Motsahax ja qui ja chaniniqué:

—NMia jénimahuacasquia ra. Jénima X0 mia ra —
iquiina.

Jatsi quiha jahué bono tapoyotapiniqué ra.
Jénima jahué bichi ini quiha. 4 Jatsi Jesu joni
yobaniqué:

—TJénipimiha ca huétsa bo qui yoayamahué. Ba-
maxoma tsi arati ibo qui pari mimé jismata.
Moisés yoani ca ja qui ahué tépas-hacati, mi
bahuéhai quéshpi na. Tocapimino tsi jénima mi
nori ca cahécaxécani quiha nohiria —néa tsi quiha
Jesu nécaniqueé.

Romanoba capitdn yonati Jesu jénimahuanina
Lucas 7.1-10

5 Jaquiréqué quiha Capernaum ca yaca qui
Jesu jiconiqué. Ja ]1coque tsi quiha ja qui
caniqué romanoba capitan. Caxo tsi quiha Jesu ja
bénarianiqué:

6 —Noitiria tsi xo noho yonati. Xobd raca quiha.
Anoma quiha. Mohitimaxéni xo ré —i Jesu qui
capitan nique.

7Jatsi,

—Mi baqué jénimahuahi caxéquia ra —i Jesu
niqué ja qui.

8Jatsi quiha capitan québiniqué:

—Noho xobo qui mi jicoyamano, taitd, anoma
ca € nori quéshpi na. Jama, néa ax rohari pi
mi chanino tsi jénimaxéhi quiha noho yonati ra.
9Jabi €a oqué ca chama bo nicati cahéquia ra, €a
ja yobacaqué no. Jasca, éa nicahi quiha noho
soldado bo ri. Jabi huésti soldado qui “Cata” i pi é
no tsi caqui ra. “Johué” i pi huétsa qui é no tsi johi
quiha. “Tocahué” i pi noho yonati qui € no tsi ahi
quiha —neéa tsi quiha Jesu qui capitan nécaniqué.

10]Jatsi Jesu raténiqué, capitdn québihaca nicahax
na. Jesu qui jia ini quiha ja chanihaina ra. Jatsi
banahuacanaibo qui Jesu chaniniqué:

—Mato parayamaquia. Anomaria tsi Xo naa
carayana chitimihaina ra. Jodioba mai téqué 6
yama tsi Xo néca ca jodio chitimihai ca jasca cato
ré. 11Jaroha ca bari tsi bécaxécani quiha carayan-
abo jatiroha ca mai iti ax na. Abraham, Isaac,
Jacob, tihi cabo ya tsi tsahocaxécani quiha jato ri,
Dids otohai cato xo tsi pixéna. 12Jama, tsémo qui
niahacacaxécani quiha mato Israél cabo, naa Dids
otohai ca qui jicoti iquish cabo. Toatsixéhi quiha

araconahaina, ténéhaina ra —néa tsi quiha Jesu
nécaniqué nohiria bo qui.

13Jatsi quiha capitan qui Jesu chaniniqué:

—~Cata. Mi chitimihai iqui tsi jénimaxéhi quiha
mi yonati —i capitan qui ja niqué.

Jabi toa hora tsi jahué yonati jénimahua-
tapihacani quiha.

Pedro raisi Jesu jénimahuanina
Marcos 1.29-31; Lucas 4.38-39
14Jatsi quiha Pedro xobo qui Jesu caniqué. Toa

X0 tsi quiha jahué raisi ja jisniqué, naa jahué
ahuini jahéhua. Iquihi quiha. Oxati raca ja ini
quiha jahué huao iqui na. 15 Jatsi jahué méqué
Jesu motsaniqué. Janacatapiniqué jahué iquini
ra. Joixo tsi Jesu oriquiti ja taaniqué pa.

Huéstima ca iquicanaibo Jesu jénimahuanina
Marcos 1.32-34; Lucas 4.40-41
16 Bari caqué tsi quiha Jesu qui nohiria

bécaniqué. Ja qui yoshi jaya ca nohiria ja bécani
quiha ja jénimahuano. Jatsi jahué chani roha tsi
jato yoshi bo ja tsécani quiha. Iquicanaibo téqué ja
jénimahuani quiha. 17 Néca tsi Isaias yamaba yoani
ca jatithuahacani quiha, naa “Noqui iquicanaibo
jénimahuahi quiha. Noqui noitiria cabo mébihi
quiha” iquiina.

Jesu banahuacascanaibo
Lucas 9.57-62
18 Ja qui nohiria huéstima ca quétsohai ca jisi tsi
quiha jahué rabéti bo ja yobaniqué, ia rabéquéx ca
qui ja bocano. 19 Toa tsi quiha yoba cahéxéni ca
joni Jesu qui joniqué. Johax,

—NMia banahuacasquia, éa ri ra. Jahuécara qui
mi cahai catd tsi mia banahuaxéquia €a ri —i Jesu
qui ja niqué.

20 Jatsi Jesu québiniqué:

—TJato quini bo jaya xo bocacamano, racati.
Jasca, jato nahajaya xoisa bori. Jama, racati xobo
yama ca éa X0 naa, naanaiaxjohax cato —iquiina.

21 Jatsi Jesu banahuahai ca joni huétsa
chaniniqué:

—Mia banahuacasquia, Iboba. Jama, jariapari
noho jahépa € maihuati xo. Résopaimaria X0 ra —I
Jesu qui ja niqué.

227atsi quiha,

—Jaboqui éa mi banahuano ra. Dios
cahéyamacanaibd jato nabo maihuano —i ja qui
Jesu niqué.

Yoshini, choca, tihi cabo Jesu janacamanina
Marcos 4.35-41; Lucas 8.22-25

23 Jatsi noti qui Jesu jiconiqué. Jicoxo jahué
rabéti bo yaxo ia shitatsijahuaniqué. 24 Jatsi
quiha xotoriatsi yoshi niqué ra. Anomaria choca
ini quiha. 25 Jatsi Jesu bésomahi ja bocaniqué.
Bésomahax,

—Noqui mébihué, Iboba. Jétéquéqui noa ra —i
Jesu qui jaca niqué.

26 Jatsi quiha,

—¢J@éniriahax raquécanai pa? Iriama tsi Xo € qui
ma chitimihaina ré —i jato qui ja niqué.

Jatsi quiha Jesu joiniqué. Joihax yoshini, ia, tihi
cabo qui ja chaniniqué, ja janacacano. Jatsi ia,
yoshini, tihi cabo janacaniqué ra. Pasijaini quiha.
27Jatsi raténiqué joni bo.

—¢Jahué joni ni naa sa? Ja qui nicahi quiha
yoshini pa. Jasca, ja qui nicahi quiha ia rira —i
jaca ni quiha Jesu yoati na.

Dos ca yoshi jayanish ca joni bo Jesu
Jénimahuanina
Marcos 5.1-20; Lucas 8.26-39

28 Ja shitahax tsi quiha Gadara icanai ca mai
qui Jesu cahéniqué. Tod tsi quiha dos ca noiti
ca joni bo iniqué, naa yoshi jaya cabo. Nohiria
maihuahacanish ca quini quima ax ja bécaniqué,
Jesu béchaxéna. Jabi jato yoshi iqui tsi caxaxéniria
naa dos ca joni bo ini quiha. Ja iqui tsi tod tsi jato
bahi tsi nohiria bohoyamani quiha, raquéhi na.
29Jatsi Jesu qui quénatsi quiha jahuacaniqué:

—¢Jénixo tsi noqui huénahuahai, Dios Baqué?
¢Noqui copihi mi joha ré? Jari noqui ténétiya xaba
ma X0 naa ra. Tonia jari réqué quiha —i Jesu qui
jaca niqueé.

30 Jabi basima tsi quiha yahua jinaya pihi ini
quiha. 31JatsiJesubénariatsi yoshi ba huaniqué toa
yahua jinaya qui ja raahacacano.

—Naa joni bo pi jénimahuacasqui tsi tod ca yahua
jinaya qui noqui raahué —iriatsi-jacaniqué.

32]atsi,

—Bocata —i jato qui Jesu niqué.

Tséquéyoqué yoshi bo ra. Tséquéhax tsi quiha
yahua jinaya qui ja jicocaniqué. Jatsi jabat-
apitsi quiha yahua tirixéni niqué. Maca ax
rénichihax ia qui ja paquéyocaniqué, jabahi na. Ja
néachiyocaniqué ra.

33 Jatsi yahua jinaya obéso cabo yaca qui jabay-
oniqué, tsayahax na. Toa xo tsi quiha ja jiscani ca

ja yoacaniqué. 34Jatsi quiha toa yacata ca nohiria
béyocaniqué, Jesu ini ca qui. Jesu béchaxo tsi quiha
ja bénariacaniqué, jato mai ax ja riquino.

9

Mohitamaxéni ca joni Jesu jénimahuanina
Marcos 2.1-12; Lucas 5.17-26

1Tatsi noti qui Jesu jicoha ca tsi ia ja shitaniqué.
Shitahax tsi quiha jahué yaca yoi qui ja caniqué
2Yaca qui ja cahécaqué tsi quiha ja qui toa ca
nohiria ba mohiyama ca joni béniqué, jahue oxati
no. Jabi Jesu qui ja chitimiriacani quiha. Ja
chitimicanai jisi tsi quiha mohitimaxéni ca qui
Jesu chaniniqué:

—Chamahué baqué. Masahacaqué mi jocha ra
—iquiina.

3 Jatsi shinatsi quiha yoba cahéxéni caba
huaniqué. “Dios pasomaha chanihi quiha naa
jonira” ijameé jaca ni quiha. 4Jama, ja shinacanai
ca jahué bo Jesu cahéniqué. Cahéhax jato qui ja
Nécaniqué:

5 —;Jénica ni toa, béroria ca yoati? “Masaha-
caqué mi jocha” ¢iti ni? “Niina. Cohué” ¢iti ni?
6 Jasca, nohiria ba jocha masati chama € jaya ca
ma cahéno ra —i jato quiJesu niqueé.

Jatsi mohitimaxéni ca joni qui ja chaniniqué:

—Niina. Mi oxati bihué. Mi xobo qui cata —
iquiina.

7]Jatsi niitapiniqué joni. Niihax tsi quiha jahué
x0bo qui ja caniqué. 8 Ratéyoniqué nohiria, Jesu
ani ca jisish na. Jatsi Dios oquéhuatsijahuacaniqué,
Jesu qui jahué chama-chamaria Dids ani iqui na.

Mateo Jesu quénanina
Marcos 2.13-17; Lucas 5.27-32

9 Riquiquiria tsi quiha gobierno xobo pistia ca
tsahohai cajoni, naa Mateo icanaica Jesujisniqué.
Nohiria bo quima gobierno bax parata bichi Ma-
teo ini quiha. Impuesto quiha. Jatsi,

—E béta mijono ra —i Mateo qui Jesu niqué.

Jatsi Mateo joiniqué. Joixo tsi quiha Jesu ja
banahuaniqué.

10 Jabi Mateo xobo xo tsi Jesu, jahué rabéti bo,
tihi caba pihi iniqué. Ja picano tsi quiha huéstima
ca gobierno bax parata bicanaibo, jochahuaxéni
cabo, tihi cabo bécaniqué, Jesu, jahué rabéti bo,
tihi cabo yaxéna. 11]Jatsi Jesu ya naa jochahuaxéni
cabo iqui ca fariseobad jisniqué. Jisi tsi Jesu rabéti
bo qui ja chanicaniqué:

—¢Jéniriaxo  gobierno parata  bicanaibo,
jochahuaxéni cabo, tihi cabo ya xo tsi pihi ni
mato maestro pa? —iquiina.

12TJatsi Jesu québiniqué, jato nicaqui na:

—Doctor quénayamaqui jénima cabo ra. Jama
doctor quénahai ca tsi Xo toa iquicanaibo.
13 Bocahué. Dios Chani cahéyamaqui mato ra.
“Jaha € quééhai ca tsi X0 toa éa nohiria noihaina,
ja tépascanai ca jahué bo nomari” ii quiha Dios ra.
Toa ma jabiti xo. Tsayacahué. Méstéxéni ca jaca
nori ca quéscahuacanaibo quénahi € joyamanique,
jochahuaxéni cabo nori, Dios quiri ja bésocano
iquish na —néca tsi jodioba chama bo qui Jesu
nécaniqué.

Samati jabiyoati Jesu ja nicacanina
Marcos 2.18-22; Lucas 5.33-39

14Jatsi ashimanish ca Juan yamabd-na banahua-
canaibo Jesu qui bécaniqué. Béxo tsi quiha ja nica-
caniqueé:

—Huéstima tsi xo no samahaina ra. Jasca,
samariacani quiha fariseobo ri. Jama, mi rabéti
bo tsixo toa samayamahaina pé. ;/Jénihax samaya-
macahini? —iJesu qui jaca niqueé.

15Jatsi Jesu jato québiniqué:

—TJoni ahui yano tsi ¢cohué ni bécanish ca rabéti
bo? Iyamacani quiha. Ahui yahax ca joni jato
bétano tsi ranicani quiha ra. Jascaria tsi jaboqui
samayamahi quiha noho rabéti bo ri, jato béta
é nori ca iqui na. Jama, tséquéxéhi quiha bari
huétsa, jato quima € meébihacaxéqué no. Toatiya tsi
samacaxécani quiha noho rabéti bo ri, cohuéhi na.

16 Jasca, quési paxa tsi raiti siri pishpayamahi
quiha nohiria. Anoma quiha. Jabi quési paxa pija
pishpacano tsi pérésix€hi quiha raiti siri. Pérésihi
quiha quési paxa ri, jaha béquiyamajahai iqui na.
(Jascaria, mato arati quinia siri jaha béquiyamahi
quiha noho tiisi paxa cato. Jaméri ca x0.) 17Jasca,
mato bichi ca sota sirixéni qui jénéria paxa ca
réhuiyamaqui mato. Anoma quiha. Ma réhuipino
tsi bichi ca sota poshaxéhi jénéria paxa cato. Jatsi
japaquéxéhi quiha jéné ré. Yoshihuahacaxéhi
quiha sotari. Jama bichi ca sota paxa ca quijénéria
paxa ca réhuihacaxéti xo. (Jascaria, anoma tsi Xo
arati quinia siri tsi noho tiisi paxa ca tiisimahaina
ra. Arati quinia huétsa tsi ja tiisimahacaxéti xo.
Mato arati jabi siri jaha béquiyamahi quiha noho
tiisi paxa) —néa tsi quiha Jesu nécaniqué jato qui.



San Mateo 9:18 XXXiV San Mateo 9:26

Jairo jahini jénimahuahacanina, Jesu sahuéti mot-
sanish cayoxa
Marcos 5.21-43; Lucas 8.40-56

18 Nohiria bo qui Jesu chanino tsi quiha ja
qui jodioba chama joniqué. Johax Jesu bésojo ja
meéniniqué.

—Résoyaqué noho jahiré. Johué. Mi méquéné tsi
noho jahi mi motsano. Mi pi jono tsi bésoxéqui tia
—néa tsi quiha johax ca chama nécaniqué.

19Jatsi Jesu, jahué rabéti bo, tihi cabo joiniqué,
ja béta caxéna. 20 Jabi ja bocano tsi quiha Jesu
chonoitiria ca yoxa basimaniqué, Jesu motsaxéna.
Doce afio bo no tsi ja jimihacai ini quiha. 21 Jatsi
yoxa shinaniqué. Shinahax, “Jahué sahuéti pi
motsahi tsijénimaxéquiatia” ijaméja niqué. 22Jatsi
Jesu bopinaniqué. Bopinaxo tsi quiha yoxa ja
jisniqueé. Jisi tsi,

—Chamahué, noho jahini. Mi chitimihai ca iqui
tsi mi jénimahuahacaqué ra —i ja qui Jesu nique.

Jénimatapiniqué yoxa ra.

23Jatsi chama xobo qui jicohax tsi quiha musica
acanaibo Jesu jisniqué. Jahué jahi maihua-
paimaria ja icani quiha. Anomaria ja aracanai ca
pacotsa ini quiha. Jatsi jato jisi tsi quiha,

24 —Bocahué. Résoyamaqué jahi pistia. Oxahi
quiha —i nohiria bo qui Jesu niqué.

Jatsi nohiria ba osaniqué, nicahax na. 25 Jatsi
quiha cacha nohiria Jesu raaniqué. Raahax
naquété qui ja jiconiqué. Jatsi jahi pistia méqué
ja biniqué. Joitapiniqué jahué jahi ra. 26 Jatsi Jesu
ani ca nicayoniqué toa mai ca nohiria téqueé.

Dos ca béco ca joni Jestl jénimahuanina

27 Jato xobo Jesu jisbayaqué tsi quiha banahu-
atsi dos ca béco caba huaniqué. Banahuapama tsi
ja quénacaniqué.

—Noqui shinahué ra, David yamaba Baqué —
iquiina.

28 Xobo qui Jesu jicoqué tsi quiha ja jicocaniqué
jato ri. Jatsi Jesu jato mcamque

—¢Mato jénimahuati métsa ni éa ra? ¢Jahué shi-
nacanai? —iquiina.

Jatsi,

—Ati métsa X0 mia, Iboba —i jaca niqué.

29 Jatsi jato béro bo Jesu motsaniqué. Mot-
sapama tsi,

—NMa chitimihai iqui tsi ocapixéhi quiha ra —i
jato qui ja niqué.

30]Jatsi quiha ja taistéquécaniqué. Jénima jato béro
ini quiha. Jatsi Jesu jato yoba-yobaniqueé:

—Mato € jénimahuaha ca yoayamacahué —
iquiina.

31 Jama, jisbaya tsi quiha Jesu ani yoati ja
yoabonacaniqué toa mai téqué xo na.

Chanitimaxéni ca joni Jest jénimahuanina

32 Béco inish ca joni bo bocaqué tsi quiha Jesu
qui chanitimaxéni ca joni nohiria ba béniqué. Joni
jaro quiha. 33 Jahué yoshi Jesu tsécaqué tsi chani-
tapitsi quiha joni niqué. Jatsi ratéyoniqué nohiria
téque.

—Anomaria tsi Xo naa joni acaina ra. No-
qui xXéréqué ca néca ca jahué bo no jisyama-

pistiarianiqué ra—inohiria bo ni quiha Jesu yoati
na.
34Jama,

—TYoshini chama tsi yoshi bo tsécahi quiha naa
joni pé. Yoshi tsi xo toa ja qui chama acaina ra —i
jodioba chama bo niqué pé.

Nohiria bo Jesu noinina

35Jabi yaca pistia bo, yaca-yacaria bo, tihi cabo
quiJesushishoniqué, jato catiti xobo xo tsi tiisima-
haina. “Nohiria bo otocatsi quiha Dios ra” i ja
niqué Chani jia ca yoabonahi na. Jasca, noitiria
cabo, iquicanaibo, tihi cabo ja jénimahuaniqué.
36 Jasca, nohiria huéstima ca tsayapama tsi quiha
Jesu cohuénaniqué, noitiria ja icani iqui na, naa
jahabéso yama ca oveja jascaria. Ja shina-
huéjénacanai ca ja cahéni quiha. 37 Jatsi quiha
jahué rabéti bo qui ja chaniniqué:

—Huéstima ca tsi X0 toa tésahacati cato ra; jama,
ichariama ca tésacanaibo nori. 38 Japi tésati Ibo qui
béhoxcanara, yonati bo jaraano iquish na, tésati —
néa tsi quiha Jesu nécaniqué.

10

Jahué doce ca rabéti bo Jesu binina jahué Chani
jayoacano

Marcos 3.13-19; Lucas 6.12-16

1Jatsi jahué doce ca rabéti bo Jesu quénaniqué.
Quénaxo tsi quiha jato qui chama ja aniqué no-
hiria quima yoshi bo tsécati. Jasca, chama jato qui
ja aniqué iquicanaibo, isicanaibo, noitiria cabo,
tihi cabo jénimahuati. 2 Jabi doce ca joni bo quiha
Jesu biniqué raaxéna. Jato jané bo tsi X0 naa:
Jariapari tsi xo Simon, naa Pedro quénahacanish
cato. Jaquiréqué, Simon noma Andrés. Jaquiréque,
Zebedeo baqué Jacobo. Jaquiréqué, Jacobo noma

Juan. 3 Jaquiréqué Felipe, Bartolomé, Tomds,
Mateo, naa gobierno bax impuesto binish cato.
Jaquiréqué Alfeo baqué Jacobo, Tadeo, 4 Simon,
naa gobierno pasomaha inish cato. Jatsi Judas
Iscariote, naa soldado bo qui Jesu méanish cato.

Jahué rabéti bo Jesui raanina Dios Chani yoati
Marcos 6.7-13; Lucas 9.1-6

5Naa doce carabéti bo Jesuraaniqué Dios Chani
ja yoacano. Raaqui tsi quiha jato ja yobaniqué. Ja
Nnécaniqueé:

—~Carayanaba mai, samaria caba yaca bo, tihi
cabo qui boyamacana Dios Chani yoati. ¢ Jama,
Israél ca nohiria bo qui roha bocahué. Bénohax ca
oveja bojascaria ca xora. 7 Capama tsi “Basima tsi
x0 Dids otohaina ra” itsicana. 8 Jasca, iquicanaibo
jénimahuacana. Bésoyama cabo bésomacana. Leproso
bo bahuécana. Yoshi bo tsécacana. Jabi copixoma
tsi noho chama ma bichi iqui tsi parata biya-
macana nohiria mébiqui na.

9 ‘Caqui tsi parata boyamacana. 10 Jasca, rabé
sahuéti, zapato bo, coti jihui, tihi cabo boya-
macana. Jabi mato orihuaxéhi quiha mébihacahax
cabo.

11 Jabi yaca-yacaria, yaca pistia, tihi cabo qui
cahéxo tsi toa xo tsi shinajiaxéni ca joni méracana.
Mérahax jahué xobo roha tsi chitécana. Xobo
huétsa qui boyamacana. 12 Jahué xobo qui jicoqui
tsi jia tsi jato joihuacana. 13 Jia pi tod ca nohiria
ba mato joihuano tsi jato bax béhoxcana, Di0s jato
shomahuano iquish na. Jama, mato pijajoihuaya-
mano tsi jato shomahuayamacana. 14 Jasca pi
x0bo canohiria ba matojoihuacas-yamano tsijato

jisbayacana. Jasca pi yacatd ca nohiria ba mato
qui nicacasyamano tsi jato jisbayacana. Jisbaya
tsi mato tahé ca cospo toj-tojhacahué jato jocha
jismaxéna. Toca tsijato qui Dios caxa ma jismaxéti
x0. 15 Mato parayamaquia iquia. Anomariaxéhi
quiha toa nohiria ba ténéhaina ra nohiria bo copiti
bari no. Sodoma ca racanish ca nohiria bo oqué
ixéti quiha. Gomorra ca racanish ca nohiria bo
oquéxéhi quiha ja ténécanaina iquia.

Johai ca ténéhaina
Marcos 13.9-13

16 ‘JTaha bésocapa. Caxaxéniria ca lobo jascaria ca
nohiria bo qui mato raaquia. Jato xéréqué ca oveja
jascaria ixéqui mato. Japi quiniacaxécahué, naa
rono ma quiniahai jascaria. Jato xéréquépama tsi
ishima cabotojascariacana. 17Jasca, mato pasom-
aha ca nohiria bo qui quiniacaxécahué. Chama bo
qui mato meéacaxécani quiha quésoxéna. Jasca, jato
aratixobd tsirashahacaxéqui matora. 18 Ea tahéxo
tsi prefecto bo, chama-chamaria bo, tihi cabo qui
mato bécaxécani quiha, naa mato jimibo. Jatsi
xXaba jayaxéqui mato ra, jato qui chaniti éa yoati
na. Jatsi Dios Chani nicacaxécani quiha carayan-
abo ri. 19 Jabi chama bo qui mato jimibd pi mato
meéano tsl ma yoati ca yoaxéti ca yoati tsi shina-
huéjénayamacana. Toa xaba tséquéno tsi mato qui
acacaxéhi quiha ma yoaxéti cato. 20 Toatiya tsi ma
chanino tsi ma yoaxéti ca mato jismaxéhi quiha
Espiritu Santo. Chaniyamayoixéqui mato, Espiritu
Santo ja nori.

21‘Toatiyd tsijabé xaté yoi méaxéhi quiha huétsa,
nameéhacati. Jahué baqué pasomahaxéhi quiha

jahépa ri. Jasca, jato nabo qui caxacaxécani quiha
xocobo ri. Caxaqui tsi chama bo qui jato nabo
méacax€cani quiha ré, ja naméhacacano. 22 Ea
tahéhax tsi mato qui caxayocaxécani quiha nohiria
téqué. Jama, xabahamahacaxéhi quiha jatiroha
ca jahué réso qui téné-ténécanaibo. 23 Jatsi huésti
ca yacatda ca nohiria ba pi mato ténémano tsi yaca
huétsa qui jabacana. Jabi bacaxéquia ra, jodioba

mai ca yacata téqué noho Chani ma yoanox pari
no.

24Tabi jahué maestro oqué ma xo jahué alumno
bo. Jasca, jahué chama oqué ma X0 yonati.
25 Jabi jato maestro pi nohiria ba ténémano tsi
ténémahacaxéhi quiha jahué alumno bo ri iquia.
¢Jabi mato maestro ma ni éara? “Satands” pi éano-
hiria ba quénano tsi oqué ca yoixéni ca jané mato
quénacax€cani quiha ra. 26 Japi mato roacanaibo
qui raquéyamacana. Bérohuahacaxéhi quiha noho
Chani ra. Nicaxéhi quiha nohiria bo ra. 27 Jaboqui
mato qui baxéxquia quiniahi na. Jama, huéaqué
tsi mato é yoaha ca yoacaxécahué huénéné xo
na, raquéxoma. 28 Jasca, mato acascanaibo qui
raquéyamacana. Mato yora bo roha ati métsa ca
X0, mato shina ati métsa jaca nomari. Jama, Dios
qui nohiria raquéxéti xo. Ja tsi Xo toa ténétiya
qui nohiria raati ibo-iboria, naa yora, shinana,
tihi cabo quéyoti métsa cato. 29 Jabi mato 6 bésohi
quiha Dios ra. Jatiroha ca cahéhi quiha. Huésti
ca copiriama ca chorobo pi mai qui paquéno tsi
¢cahéyama-yamahi ni mato Jahépara? 30Jasca, mato
boo téqué cahéhi quiha ra. Ja tocahacayocani
quiha. 31Japi raquéyamacana. Dios qui copixéni X0
mato ra; naa huéstima ca chorobo oqué quiha.

32‘Nohiria bo bésojo pi “Cristo-na xo €a” inohiria
no tsi noho naipa ca Jahépa bésojo tsi “Nohd-na xo
toa” ixéquia €a ri. 33 Jama, nohiria bo bésojé pi
éa pasomaha nohiria chanino tsi noho naipa ca
Jahépa qui “Nohd-na ma Xo toa” ixéquia éa ri.

Jesu iqui tsi oquéxnahacaxéhi quiha nohiria
Lucas 12.51-53; 14.26-27

34 %Jahué qui tsi mai qui € joni? ¢Jia tsi no-
hiria racanabéquimahi € joni pa? Tocati € joya-
maniqué. Nohiria oquéxnamahi € joque ra, jia tsi
jato racanabéquimahi nomari. Oquexnamaha1 ca
saipijascaria tsi xo toa € béhai ca chanira. 35Joqué
€a ra, jahue jahépa pasomaha baqué janaxena,
jahué jahéhua pasomaha jahi janaxéna. (Joque éa
ra, jahué raisi pasomaha raisi janaxéna.) 36 Ea
tahéhax tsi mato qui caxa-caxariaxéhi quiha mato
x0bo ca yoi bo ra.

37 ‘Ea oqué pi jahué jahépa, jahué jahéhua, tihi
cabo noihi tsi nohg-natimaxéni ca Xo toa nohiriara.
Jasca, jahué baqué bo, jahué jahi bo, tihi cabo pi
oqueé tsi noihi tsi noho6-natimaxéni ca xo ra. 38 Mato
cruz yoi pi iayamahi tsi €éa pi banahuayamabhi tsi
noho rabétiiti métsama xo matoiquia. 39Jabijahué
shina bénoxéhi quiha jahué shina xabahamacatsai
cato. Jasca, jahué shina béboxéhi quiha €a iqui tsi
jahué shina bénohai cato.

Premio bo Dios noqui acaina
Marcos 9.41
40 Tabi éa yoi joihuahi quiha mato joihuahai
cato. Jasca, éapijoihuaquiDios yoi, naa éaraanish
ca joihuahi quiha. 41 Dios Chani béhai ca ma
joihuano tsi jia tsi mato copixéhi quiha Dios, Dios

Chani béhai ca ja nori iqui na. Jato copi jascaria
ca bixéqui mato iquia. Jasca pi shina jiaxéni cabo
joihuahi tsijia tsi copihacaxéqui mato ra. Jato copi
jascaria copihacaxéqui mato ri. 42 Ea tahéxo tsi
noho rabéti bo pistia roha tsi ma mébino tsi mato
copixéhi quiha Dios iquia —néa tsi Jesu nécaniqué.

11

Jahué rabéti bo Jesu qui Juan raanina
Lucas 7.18-35

1Jatsi quiha Jesu jisbayaniqué jahué doce ca
rabéti bo yobaxo na. Jisbaya tsi quiha toa mai
ca yaca bo xo tsi ja tiisimaniqué. Dios Chani ja
yoaniqué.

2 Jabi toatiya tsi quiha pres6 Juan yamabo in-
iqué. Preso xo tsi Cristo acai ca jahué bo ja
nicaniqué. Nicaxo tsi quiha jahué rabéti bo huésti
huésti ca Jesu qui ja raaniqué, Xabahamati Ibo
Jesu iqui ca nicaxéna. 3Jatsi Jesu ja nicacaniqué:

—“Joxéti xo Xabahamati Ibo” i noquii quiha
Juan ra. ¢Toa ni mia sa? ¢Joni huétsa 0 pasoxéhi ni
noa sa? —iJesu quijaca niqué.

4Jatsi Jesu jato québiniqué:

—TJahari bocata. Ma tsayahana, ma nicahana,
tihi cabo Juan yoacata. 5 Taiscani quiha béco
cabo. Tapicani quiha huico choni jaya cabo.
Jénimahuahacahi quiha leproso cabo, naa bono-
huaxéni cabo. Pasohi quiha pasoyamacanaibo.
Bésotéquécani quiha bésoyama cabo. Xabahamati
Chani nicacani quiha noitiria cabo. 6 Rani-
ranicani quiha éa chahahuacanaibo ra. Tihi ca tsi
yoata —néa tsijato qui Jesu nécaniqué.

7Nicahax tsi quiha jahari Juan quija bocaniqué.
Jaquiréqué nohiria bo qui Jesu chaniniqué Juan
yoatina.

—¢Jahué 0 ma pasoni jisxéna, xabacha ca Juan
qui boqui na? /Cahétimaxéni ca chamayama ca
joni 6 ma pasoni pa? 8 ;jahué jisi ma bocani?
¢Copixéni ca raiti sahué ca joni jisti 6 ma pa-
soni pa? Toca tsi ja iyamani quiha. Jabi xobo-
xoborid tsi racacani quiha copixéni ca sahuéti jaya
cabo. 9 ¢Japa? ¢Jahué 6 ma pasoni jisxéna? Ea
yoacahué. ¢Dios Chani yoati ibo 6 ma pasoni
pa? Mato parayamaquia. Dios Chani yoati ibo
oqué ca ma jisyaméqué ra. 10Jabi Juan yoati tsi
Dios chaniniqué Quénéhacanish cabo 0 no. Nécahi
quiha:

“Mia bébo noho Chani bohai ca raaxéquia.
Jariapari mi quinia rohahuaxéhi quiha”
iDios ni quiha.

11 ‘Mato parayamaquia ra. Yama tsi Xxo nohiria
X€réqué tsi Juan oqué ca bésohax cato ra. Jama,
Juan oqué ca tsi xo toa Di0s otohai cato 0 ca iriama
cato ra —néa tsi Jesu nécaniqué Juan yoatina.

12 Jabi jahué yonoco ati Juan chitahéhuaqué ro-
hari tsi jahué chani qui caxa xo huéstima cabo.
Jaboqui jasca pi xo ré. Ibo Diés nohiria bo otohai
ca quinia quéyocascani quiha pé. Anomaria tsi xo
toa ja acanaina. 13Jabi siri tsi Dios Chani yoahi
Juan jonox pari no tsi Quénéhacanish caba chani-
chanipaoniqué Ibo johai ca yoati na. 14 “Joxéhi
quiha Elias” i jaca paoni quiha. Jabi Juan tsi xo toa
joxéhai ca Elias iquia. ¢Ja quénécani ca chahahua-
canai? 15 Nicati pi métsaqui tsi nicacahué.

16 <;Jénix€hi ni €a pé, naa jaboqui bésocanai ca
nohiria yoati na? Plaza ca chotéxéni ca xocobo
jascaria ca xo ré. I-iqui tsi néca tsi quénacaqui:
17 “Mato bax pi bisto no ino tsi pabécasyama
X0 mato pé. Jasca, mato bax pi no nahuarino
tsi aracasyama X0 mato pé” iquiina. Jabi naa
chotéxéni ca xocobo jascaria tsi Xxo naa nohiria bo
ra. 18Jabi Juan joqué tsi mato qui yoi quiha jahué
jabiiniqué pé. Johax ja samaniqueé. Jéné ja ariaya-
maniqué. Tocajaqué tsi “Yoyoxéni tsi X0 naa joni
ra” iyoniqué nohiria téquéta. 19 Jatsi é joqué, naa
Nohiria Baqué € nori cato. Ea ti tsi xo oriquihaina.
Jasca €a ti tsi Xo toa jéné acaina. Tocahéno tsi €
qui yosacaqui pé. “Oriquitinaxéni, pahéxeéni ca tsi
X0 toa” icaqui. “Tsayacapa, impuesto bicanaibo,
jochacanaibo, tihi cabo ya rabénahi quiha pé” ii
quiha jatiroha cabo éa yoati na. Jabi mato qui yoi
tsi xo noho jabi, € acaina, tihi cabo. Jasca, mato
qui yoi ini quiha Juan jabi jaa ri pé. Jama, tiisiyoi-
canaibo qui jia tsi xo noba jabi bo, no acaina ra —
neéa tsi nohiria bo qui Jesu nécaniqué.

Nicamisxéni cayaca bo
Lucas 10.13-15

20Jatsi yaca bo, naaja ani cajisti bo jisnish cabo
raahatsi quiha Jesu huaniqué. Jato ja raahani
quiha jato jocha quima Dios quiri ja bésoyamacani
iqui na. 21 Ja nécaniqué:

—Noitiriaxéhi quiha mato Corazin caba. Noitiri-
axéhi quiha mato ri Betsaida caba. Mato yaca bo
X0 tsi huéstima ca jisti bo acacani quiha; mahitsa
ré. Jabi jochahuaxéni ca Tiro y Siddn yaca bo
X0 pi jasca ca jisti bo acacarohano tsi naama

tsi jato jocha quima Dios quiri ja bésoqué acani
quiha. Bamaxoma tsi moro ja sahuéqué acani
quiha cohuéqui na. Jasca, chihi mishpo tsi ja
tsahoqué acani quiha jato cohué jismaxéna. 22Jabi
copiti bari tsi anomariaxéhi quiha mato copi ra;
naa Tiro, Sidodn, tihi cabo yacata ca jochahuaxéni
ca nohiria oqué nori. 23 ;japa mato Capernaum
yacatd caba? ¢Nai qui bocascanai pa? Maj!
Ténétiya qui botéxéqui mato ra. Mato yacata ax
tsi huéstima ca jisti bo acacaniqué ra; mahitsa ré.
Jabi jochahuaxéni ca Sodoma xo pi jasca ca jisti
bo acacarohano tsi ja chahahuaqué acaniqué ra.
Jato yaca potas-hacayamaqué ani quiha ra. 24Japi
shinacahué. Copiti bari tsi anomariaxéhi quiha
mato copi ra. Jochahuaxéni ca Sodoma oqué ixéti
quiha —néa tsi Jesu nécaniqué toa yaca bo yoati na.

“E qui bécana joixéna” i Jesu nina
Lucas 10.21-22

25 Naatiya tsi béhoxpama tsi Jesu nécaniqué:

—Mi qui “Gracias” iquia noho Jahépa,
cahéyamacanaibo qui mi chani jia ca mi jismaha
quéshpi na. Mali ca tiisi jaya cabo, cahéxéni cabo,
tihi cabo cahémayamaqui mia ra. Jato joma quiha.
Ja quéshpi tsi “Gracias” iquia ra. 26 Jabija, tocahi
tsi raniqui mia, noho Jahépa —iJahépa quiina.

27Jatsli,

—Chama é qui noho Jahépa aniqué ra jahué
bo téqué yonati. Jabi yama tsi Xo toa €a, naa
Dios Baqué-baquéria ca cahéyoihai cato. Noho
Jahépa roha tsi xo toa éa cahéyoihai cato iquia.
Jasca, yama tsi xo toa Jahépa Dios cahéxéni cato.
Jahépa Dios cahéxéni ca roha ca éa X0 naa,

naa jahué baqué. Jasca, Jahépa Dios cahécani
quiha chahahuacanaibo ri. Jato qui noho Jahépa
jisiquimaquia, ja cahécano iquish na. 28 E qui
béyocana mato joicanaiba. E qui bécana, ihué ca
jabi papicanaiba. Mato joimaxéquia ra. 29 IThué
yama tsi Xxo toa mato qui € acatsai ca yugo, naa
noho yoba. Bicana. Mato € tiisimano. Ea ti tsi
xo0 ishima. Ea ti tsi xo caxayama. Noho yugo pi
bichi tsi joixéqui mato ra. 30 Béro tsi xo noho yugo
papihaina. IThué yama tsi xo toa mato qui € acai ca
yoba ra —i nohiria bo qui Jesu niqué.

12

Joiti bariyoati na
Marcos 2.23-28; Lucas 6.1-5

1 Jaquiréqué trigo huai tsi nacohi quiha Jesu
iniqué jahué rabéti bo ya. Joiti bari ja ini quiha.
Jabi paxnaqui tsi quiha jahué rabéti ba trigo bimi
risaniqué piti. 2Jatsija acani ca jodiobo chama ba
jisniqué, naa fariseobo icanish cabo. Jisi tsi Jesu
qui ja quésocaniqué:

—Tsayapa. Joiti bari tsi anoma ca acani quiha
mi rabéti bo ra. Yonococani quiha pé —iquiina.

3Jatsi Jesu jato québiniqué:

—¢Quénéhacanish cabo 0 ca noba David yamaba
ani ca ma tsayayamayamani, naa jahué joni bo ya
paxnaqui na? 4 Dios xobo ja jiconi quiha ra jahué
joni bo ya, arati ibo ba mapari bixéna. Toa xo
tsi Dios qui aquéquémani ca mapari ja pini quiha.
Jasca, pini quiha jahué joni bo ri. Roa toa ja acani
ini quiha. Pinoma quiha. Arati ibo ba piti ja ini

quiha. > Jasca, ¢{Moisés quénéni ca ma tsayaya-
mayamani? Jatiroha ca joiti bari tsi yonocohi
quiha arati ibo bo ra. Jénima tsi xo toa joiti bari
tsija yonococanaina ra. Yonocojacano tsijato qui
quésoyamaqui mato pe. 6 Jama, € qui tsi xo toa
ma (uésocanaina ré. Jaha quiniacaxécahué. Mato
Xéréqué tsi xo toa mato arati xobo, mato yoba,
tihi cabo oqué cato iquia. 7 Quénéhacanish cabo pi
cahérohahi tsi é qui, naa anoma ca ayamahai ca
qui ma quésoyamaqué aqué ra. “E qui oqué-oquéria
tsi X0 toa éa ma noihaina ra, naa € qui ma acai ca
jaca nomari” i Dios ni quiha. 8Jasca, joiti bari ibo-
iboria ca éa X0 naa ra, naa Nohiria Baqué é nori
cato—néatsijodiobo chama bo quiJesu nécaniqué.

Méqué choni cajaya ca joni
Marcos 3.1-6; Lucas 6.6-11
9 Jodiobo chama bo Jesu jishayaniqué. Jisbaya
tsi quiha jodioba catiti xobo qui ja jiconiqué.
10Jabi tod tsi quiha méqué choni jayanish ca joni
ini quiha. Toa tsi ini quiha Jesu qui quésocascanai
cajoni bo ri. Jatsi Jesu ja nicacaniqué:
—¢J€énima ni joiti bari tsi jénimahuahaina? ¢Noba
yoba pasomaha ma ni? —iquiina, ja qui quésocatsi

a.

11 Jatsi néca tsi Jesu jato québiniqué:

—]Joiti bari pi maiquini qui mato oveja huésti
ca paquérohano tsi ¢ma tsécayamaqué ana? 12 ;jabi
oveja oqué ma ninohiria ra? Japijénima tsi Xo joiti
bari tsijia ca acaina iquia —i jato qui Jesu niqué.

13 Jatsi noitiria ca joni qui Jesu chaniniqué:

—Mi méqué yoi métahué —iquiina.

Jatsi jahué méqué vyoi ja métaniqué.
Jénimatapiniqué jahué méquéné ra; jahué meéqué

huétsa jascaria iquiina. 14Jatsi jodiobo chama ba
jisbayaniqué caxahi na. Joiti bari tsi ja jénimahuani
iqui tsi Jesu ja namécascani quiha. Jabi toca tsi
quiha ja shina-shinacaniqué pé, naméti quinia
mérahi na.
Isaias yamaba quénénina Jesu yoati na

15Jabija namécascanai ca Jesunicaniqué. Nicaxo
ja jisbayaniqué. Jatsi huéstima ca nohiria ba-
nahuaniqué. Jatsi bécanish ca iquicanaibo téqué
ja jénimahuaniqué. 16 Jénimahuaxo tsi quiha jato ja
yobaniqué tsohué ca ja iqui ca yoayamati. 17 Jabi
ja ani cat6 tsi quiha Isaias yamaba quénéni ca
jatihuahacani quiha. Jabi néca tsi quiha Dios
chaniniqué jahué Baqué yoati na.
18 “Noho yonati tsi xo naa ra.
E biniqué noho yonoco ja ano.
E noihai ca tsi xo naa.
Ja qui raniquia.
Noho shina ja qui axéquia.
Jatiroha ca nohiria bo 6 bésoxéhi quiha.
19Jasca, johax iquinayamaxéhi quiha.
Joi mérayamaxéhi quiha.
Jahué joi choshayamaxéhi quiha.
20 Noitiria cabo roayamaxéhi quiha.
Jaha pasocanaibo ranihuaxéhi quiha.
Ja pasomaha cabo béboxéhi quiha, Dios méstéxéni

ca yoba nohiria ba cahéno iquish na.
21 Jasca, ja qui chitimicaxécani quiha mai ca no-
hiria bo téqué”

i Dios ni quiha ja quénéni cato no.

Yoshi béboti chama Jesu jayahaina
Marcos 3.20-30; Lucas 11.14-23

22 Jatsi Jesu qui noiti ca joni nohiria ba béniqué
ja jénimahuahacano. Béco ca joni quiha. Jasca, jaro
ja ini quiha, yoshi ja jayani iqui na. Jabi naa joni
Jest jénimahuaniqué. Jaquiréqué chaniti métsa joni
iniqué. Jasca, ja taisniqueé ra. 23 Jatsi ratéyoniqué
nohiria tsayahax na.

—¢Johai ca Xabahamati Ibo, naa David yamaba
chahitaxocobo ma ni naa jonisa? —ijaca niqué ja
ani ca tsayahax na.

24 Toca tsi nohiria chanicanai ca nicaxo
fariseoba québiniqué, naa jodioba chama bo:

—TJa qui Satanas chama aqué ra. Ja tsi xo toa
yoshi tsécati chama jaya xo ra —iquiina.

25 Jama, ja shinacanai ca Jesu cahéniqué.
Cahéhax chama bo qui ja chaniniqueé:

—Quéyohacaxéhi quiha pais ca nohiria bo, ja
nianacaqué no. Jasca, quéyohacaxéhi quiha xobd
canohiria bo, yacata canohiria bo, jaiquinacaqué
no. Yonocobéquinatimaxéni ca xo. 26 Jasca,
Satands-na maxo pasomaha pi Satands maxo
huétsa iquinano tsi ¢jénahuariahax jahué chama
naamana? 27 Jasca, ¢Satands chama tsi jahué
yoshi bo natsécahi ni éa pa? Jabi Satanas éa
mébipino tsi ¢tsohué ni toa mato banahuacanaibo
qui chama acax cato, yoshi bo natsécati? Jabi
yoshibo natsécani quiha mato banahuacanaibo ri.
Mato banahuacanaiba acai cato tsi noqui béro xo
janyama ca ma shinahainara. 28 Yoshibo natsécati
chama € qui acax ca tsi xo Dios Shinana. Ja tsi xo
toa éa meébihaina. Jaha tsi é acai cato tsi béroria tsi
X0 toa mato qui Dids yonati chama jaya cato ra.

Joqué Cristo, naa nohiria bo XabahamatiIbo iquia
ra.

29 ¢;Jénahuariahax raca joni chamaxéni cato xobo
qui joni jicona yomaxéna? ¢Jariapari tsi chamaxéni
ca joni néxayamayamaxéehi ni? Néxaxo jahué jahué
bo yomati métsa xo. Jascaria, jahué yoshi bo
niahacanox parino tsi néxahacaxéti xo Satanas ri.

30 Jabi €a pasomaha yoi tsi xo toa é bétama
cato. Jasca, Dios yonoco yoshihuahi quiha éa
meébiyamahai cato. 31 Jasca, jatiroha ca jocha,
jatiroha ca chani yoi cato, tihi cabo masaxéhi
quiha Dios. Jama, Espiritu Santo pasomaha pi
nohiria chanino tsi jahué jocha masayamaxéhi
quiha Dios. 32 Jabi €éa pasomaha pi nohiria
chanino tsi iriama tsi xo toa. Jahué jocha
masaxéhi quiha Dios. Jama, Espiritu Santo pasom-
aha pi nohiria chanino tsi jahué jocha masaya-
maxéhi quiha Dios. Masahaca-timaxéni ca jocha
tsi xo toara.

Jahué bimi iqui tsi jihui cahéqui noa

Lucas 6.43-45

33 Jabi jahué bimi iqui tsi jihui cahéqui noa.
Jahué bimi tsayaqui noa. Jatsi bimi jia ca sathuahi
quiha jihui jia cato. Jama, jihui yoi tsi xo toa
pinoma ca bimi saihuahaina. Yoi quiha. 34 ]Jisa
rono ba xocoba. ¢Jénahuariahax jia ca ma chanina,
yoixXéni cabo imaqué no. Yoixéni ca jahué bo pi
nohiria ba shinano tsi anomaxéhi quiha toa ja
chanicanai ri. 35 Jascaria, jahué chani jia caté
tsi bérohuahacaxéhi quiha shina jia cato. Jasca,
yoi ca saihuahi quiha joni yoixéni cato, naa jihui
jascaria. Jahué jabi quiha. 36 Jabi huéstima tsi
x0 mabhitsa ca chani ré. Jasca, jaroha ca bari tsi
copihacaxéti quiha nohiria jato chani yoi ca téqué

quéshpi na iquia. 37 Toa bari tsi mato chani tsi
copihacaxéqui mato. Jatsi paquémahacax€hi quiha
chani jia ca chanihai cato. Jama, ténémahacaxéhi
quiha chani yoi ca chanihai cato ra —néa tsi
chama bo qui Jesu nécaniqué.

Jisti nohiria bad jiscasnina
Marcos 8.11-12; Lucas 11.29-32

38 Jatsi Moisés yoba cahéxéni cabo, fariseobo,
naa jodioba chama bo, tihi cabo chaniniqué Jesu
qui. Ja nécacaniqué:

—]Jisti mi ano, maestrd. Jisti jiscasqui noa —
iquiina, jahué chama jiscastsi na.

39Tatsi Jesu québiniqué:

—Anomaria tsi xo jaboqui bésocanaibo ré. Jisti
0 quéémisxéniria tsi X0 naa Dios qui chitimiya-
macanaibo ra. Jatsi Jonds jisti roha jato qui aca-
caxéhi quiha. 40Jabi tres barihani, tres baquicha,
tihi cabo tsi Jonas raaniqué sani chahita jatoqué
no. Jascaria tsi tres barihani, tres baquicha, tihi
cabo raaxéquia €a ri mai xara no. 41 Jatsi quini-
acaxécahué. Copiti bari-bariria tsi niixéhi quiha
Ninivé ca nohiria bo mato qui quésoxéna. Jato
qui Dios Chani Jonas yoaqué tsi quiha jato jocha
quima Dios quiri ja bésocani quiha, nicahax na.
Jama, jaboqui néa xo Jonas yamabo oqué cato.
Jaha chahahuacas-yamaqui mato pé. Ja tsi xo toa
mato qui quésocaxécani quiha Ninivé ca nohiria
bo ra. 42 ]Jasca, copiti bari-bariria tsi mato qui
quésoxéhi quiha yoxa chama ri, naa Saba mai ax
jonish cato. ¢Néama ax ja joyamayamani Salomén
yamaba tiisi nicaxéna? Jama, jaboqui néa xo Sa-
lomo6n yamabo oqué cato. Ja qui nicacasyamaqui

mato pé. Ja tsi Xo toa mato qui quésoxéhi quiha
toa yoxa chama ri —néa tsi chama bo qui Jesu
nécanique.

Bacahai ca yoshini
Lucas 11.24-26
43—Jabi joni quima tséquéhax tsi quiha xabacha

tsi co-cohi quiha yoshini, iti huétsa mérahi na.
Joicatsi quiha. Mahitsa mérahax, 44 “E jisbériani
ca xobo qui jahari caquia ra” i jamé i quiha.
Jatsi quiha jahari cahi quiha. Cahax jahue iti siri
jisi quiha. Jaboqui jénima quiha, bahuéhaca xobo
jascaria. 45]Jatsi cahi quiha jabé yoshi bo mérahi
na. Meéraxo tsi siete ca yoshi oqué ca béhi quiha
ja bétati. Jatsi pé ja béta joni qui jicocani quiha
yoshi huétsa bo ri, racaxéna. Japi noiti-noitiria xo
toa joni ra. Ja iqui tsi jaboqui oqué tsi xo toa joni
yoyo ré. Jabi naa joni jascariaxehi quiha jaboqui
bésocanai ca yoixéni cabo ri. Oquériax€hi quiha ma
noitihaina ra —néa tsi quiha Jesu nécaniqué tod ca
nohiria bo qui.

Jesu jahéhua, jahué xaté bo
Marcos 3.31-35; Lucas 8.19-21

46 Jari nohiria bo qui chanihi quiha Jesu iniqué,
jahué jahéhua, jabé xaté bo, tihi cabo xobo qui
cahéqué no. Cahéhax tsi qulha xobo cacha ja
niicaniqué. Niihax,

—TJesu ya chanicasqui noa —ijaca ni quiha.

47]Jatsi,

—~Cacha tsi xo mi jahéhua, mibé xaté bo. Toa tsi
niicani quiha. Mi béta chanicascani quiha ra —i
huésti ca nohiria niqué Jesu qui.

48 Jatsi quiha,

—¢Tsohué ni toa noho jahéhua yoi ra? ¢Tsohué
ni toa ébé xaté yoi bo ra? —i nohiria bo qui Jesu
nique.

49]atsi quiha jahué rabéti bo qui ja métoniqué.

—Tsayapa. Néa xo noho jahéhua yoi. Néa xo €bé
xaté bo. 30Jabi noho noma yoi, noho yoxa ca yoi,
noho jahéhua yoi tsi Xxo toa noho naipd ca Jahépa 0
quééhai ca acai cato ra —i jato qui Jesu nique.

13

Béro sayanish cato
Marcos 4.1-9; Lucas 8.4-8

1Toa bariroha tsi quiha xobo Jesu jishayaniqué.
Jisbaya tsi quiha ia qui ja caniqué. Caxo tsi quiha
toa X0 tsi nohiria ja tiisimaniqué tsahoxo na.
2Jatsi quiha ja qui nohiria quétsoniqué. Anomaria
ca nohiria ini quiha. Huéstima ca iqui tsi noti
qui Jesu jiconiqué. Jatsi noti Xo jato ja tiisimani
quiha, tsahoxo na. Mai quémapd tsi mani ini quiha
nohiria téxé. 3 Jatsi huéstima ca jahué bo jato ja
yoaniqué chaniqui na. Béroria ca chani quiha. Ja
Nnécaniqueé:

—Béro sayahi huésti ca joni caniqué. 4 Jahué
huai sayajahuano tsi huésti huésti ca béro bahi
tapai xapaquéniqué. Jahda ca béro isa ba pini quiha
joxo na. S5 Jatsi béro huétsa maxax mai qui xa-
paquéniqué, naa iriama ca mai caté no. Toa tsi
quiha béro shinahatapiniqué, oti yama pi mai ini
iqui na. 6 Bari tséquéqué tsi quiha ja méshahaca-
caniqué. Tapo mishni quiha. Ja iqui tsi ja chon-
icaniqué ré. 7 Jatsi huésti huésti ca béro masa

X6réqué xapaquéniqué ré. Béro ya tsi quiha shina-
habéquiniqué masara. Jatsi banahaca cajocohaica
ja mapaniqué ré. & Jama, béro huétsa quiha mai ji-
axénica qui xapaquéniqué. Bimija saihuacaniqué.
Cien ca béro huésti ca maxo saihuaniqué. Maxo
huétsa setenta. Maxo huétsa treinta —néa tsi Jesu
Nnécanique.

9Tatsi,

—Ea nicaxéti Xo jatiroha cabo ra —i Jesu niqué
nohiria bo qui.

Joné ca chaniyoati na
Marcos4.10-12; Lucas 8.9-10

10Jatsi Jesu qui jahué rabéti bo bécaniqué.

—¢Jénixo tsi toca ca chani noqui yoahai sa? Mi
chani cahéyamaqui noa ré —i jaca niqué.

1 Tatsi Jesu jato québiniqué:

—Mato qui acacaniqué Dios joné ca tiisi ra,
naa Dios otohai ca jahué bo yoati na. Jama,
naa chani cahéyamahi quiha nohiria téxé. Jato
qui joné quiha. 12 Japi jia pi € qui ma nicano
tsi anixéhi quiha ma bichi ca tiisi. Cahéyoixéqui
mato ra. Jama, naa ma bichi ca tiisi pistia ca
bénox€qui mato, nicariayama-piqui na. 13Ja tsi xo
toa néca ca chaninohiria bo qui chaniquia, nicaxo
ja cahéyamacano. 14 Toca tsi jatthuahacaxéhi quiha
Isaias yamaba quénénina jato yoati na. Jabi ja
yoani ca tsi xo naa:

“Cahéyamapistiariacaxécani quiha, nicaxo na.

Jasca, tsaya-tsayapama tsi jabija ca jisya-
macaxeécani quiha.

15 Queéstoria tsi Xo naa nohiria ba shinana.

Nicacasyamacani quiha pé.

Bépéquéyamacani quiha ra.

Ja tsixo toa jabi]' a ca jisyamacaxeécani quiha ré.

Ja tsi Xo toa nicayoiyamacaxécani quiha ré.

¢Jénahuariahax € qui  ri  ja  bésocana,
jénimahuahacaxéna?”

iIsaias yamabo ni quiha jato yoati na.

16 Jama, shoma xo mato ra. Tsaya-tsayapama
tsi jabija ca jisqui mato ra. Jasca jia tsi jabija ca
jahué bo nicahi quiha mato pahoqui. 17]Jatsi ma
shina-bénoyamano ra. Jabi €a ma jisqué. Jasca,
noho chani ma nicaqué. Jabi ma jisi ca jisti bo,
naa € acai ca jisti bo 6 quééni quiha huéstima
ca Dios Chani yoanish cabo jisxéna. Jasca, ma
nicaha ca chani nicati ¢ ja quéécani quiha, nicati
métsamajaca nori—néatsijahuérabétibo qui]jesu
Nnécanique.

Jayoaha ca chani Jesu bérohuanina
Marcos 4.13-20; Lucas 8.11-15
18 —Ea nicacana. Jaboqui yoaha ca chani
bérohuax€quia, naa béro sayanish ca chaniyoatina.
Ma cahéyoino. 19 Toa bahi tapai ca béro jascaria tsi
x0 toa Ibo Dios Chani cahéyamacanaibo, nicaxo na.
Ja nicacano tsi quiha johi quiha Satanas. Joxo tsi
quiha jato shina 6 banaha ca Chani mébihi quiha
ré. 20Jasca, maxax qui sayaha ca béro jascaria tsi

X0 nohiria huétsa. Ranixo tsi Dios Chani biriacani
quiha, nicaxo na. 21 Jama, naamayamahi quiha ja

chahahuacanaina ré, tapo yama ca jascaria jaca
nori iqui na. Dios Chani pi iqui tsi ténéhi tsi
jahari bésotapi-cani quiha pé. 22 Jatsi masa xéréqué
sayaha ca béro jascaria tsi xo nohiria huétsa. Dios
Chani nicacani quiha jato ri; jama, Dios quima

jato ninihi quiha mai ca jahué bo, naa jaha ja
quéécanaina. Mail ca jahué bo shinacani quiha
pé. Jatsi Dios Chani, naa sayaha ca béro tsithaqui
quiha parata 6 ja quéécanaina ra. Jasca, tsithaqui
quiha jato ranihuahai ca jahué bo ré. Ja quéshpi
tsi jato shina 6 tsi anitimaxéni tsi xo Dios Chani
ra. 23 Jama, mai jiaxéni cato 6 ca sayahaca ca
béro jascaria tsi xo nohiria huétsa, naa Dios Chani
nicacanaibo. Nicaxo tsi Dios Chani cahécani quiha
ra. Dios bax saihuacani quiha. Huésti ca maxo tsi

X0 cien ca saihuahaina. Maxo huétsa tsi xo setenta
ca saihuahaina. Maxo huétsa tsi Xo treinta ra —
néa tsi Jesu nécaniqué, jahué chani bérohuahi na.

Trigo bimi naxéréqué ca masara chani

24 Jatsi chani huétsa jahué rabéti bo qui Jesu
aniqué, naa Dios nohiria copixéhai yoati na. Ja
nécaniqueé:

—Béro jia ca jahué huali tsi joni sayahai ca jas-
caria tsi xo Dids otohaina. 25Jama, ibo oxano tsi
baquicha johi quiha ibo qui caxahai cato. Joxo tsi
béro yoi sayahi quiha iboba huai no pé. Masara
ca béro quiha. Jahué trigo naxéréqué tsi quiha
toa béro sayahi quiha pé. Sayahax jabahi quiha.
26 Jatsi quiha shinahaniqué trigo. Bimijaqué tsi
quiha jisiquiniqué masa ri. 27 Jatsi quiha huai
ibo qui yonati bo bécaniqué. Johax, “Béro jia ca
roha no bananiqué huai no pé, taitd. ¢Jahuéniahax
masa joha sa?” i jaca ni quiha. 28 Jatsi ibo
nécaniqué: “Tonia masa béro bananiqué pé € qui
caxahai cato” iquiina. Jatsi, “;Masa méxaxéhi ni
noara?” iibo qui yonati bo niqué. 29 “Ayamacana.
Masa pi méxaqui tsi noho trigo ri ma méxamitsa ré.

30 Jariapari ja shinahabéquicano. Jatsi tésatiyd tsi
‘Masa pariméxacana’ iXéquia yonatibo qui. Méxaxo
tsi néxacana méshati. Jaquiréqué noho trigo xobo
qui bécahué, tésaxo na” inoho yonati bo qui xéquia
—néa tsi Jesu nécaniqué.

Mostaza béro chani
Marcos 4.30-32; Lucas 13.18-19

31Jatsi chani huétsa Jesu yoaniqué:
—Huai tsi béro mishni quiha, naa mostaza béro
joni bananina. Toa béro jascaria tsi anixéhi quiha

Dids nohiria bo otohaina. 32 Mishni-mishniria tsi
X0 naa béro ra. Jama, shinahaqui tsi pistiama tsi

xojahuéjihuira. Banahaca cajocohaicahuétsabo
oqué quiha. Shinahacax jihui manéhi quiha. Jatsi
jahué méshi bo 0 tsi paihi quiha isa bo ra —i Jesu
nique tiisimahi na.
Levadura chani
Lucas 13.20-21
33Jaquiréqué chani huétsa Jesu yoaniqueé:
—Harina somo ca ya yoxa téohacai ca levadura
jascaria tsi xo Dids otohaina. Tres medida
tsi levadura téohaqui yoxa, harina téqué shapo-
huaxéna —i Jesu niqué.

Ejemplo ba tsi Jesu chaninina
Marcos 4.33-34
34Nohiria bo qui chanipama tsinéca ca chanibéa

roha tsi Jesu chaniniqué. Ejemplo bo yama tsi ja

chaniyamani quiha. 35Jabi ejemplo bd tsija chani-

chaniniqué, Dios Chani yoanish catd quénéni ca

jatihuaxéna. Jabi Jesu yoati ja yoani tsi xo naa:

“Chani bo, naa ejemplo ba tsi nohiria bo qui
chanixéhi quiha.

Chanihax joné ca jahué bo bérohuaxéhi quiha, naa
mai néhohuahacanitiya rohari ca jahué bo”
iquiina.

Masara chani Jest bérohuanina, naa trigo

naxeréqué o tsi béro yoi bananina

36 Jatsi toa nohiria huéstima ca Jesu
jisbayaniqué. Jisbaya tsi quiha xobo qui ja
jiconiqué. Jatsi jahué doce ca rabéti bo ja qui
bécaniqué.

—¢Jénihi ni naa trigo huai ca masara chani sa?
Noqui yoahué —ija qui jaca niqué.

377atsi quiha toa chani Jesu bérohuaniqué:

—Eatitsixotoabérojia cabanahaicato, naa No-
hiria Baqué é nori cato. 38 Jatsi nohiria bo jascaria
tsi xo huai. Jatsi, Dios baqué bo tsi xo toa béro jia
cabo. Jato otoxéhi quiha Dios. Jatsi, Satanas baqué
bo tsi xo toa béro yoi bo. 39 Jatsi € qui caxahai
ca, naa béro yoi sayanish ca tsi xo Satands. Jatsi
tésatiyd tsi Xo toa xaba réso, naa jaroha ca bari.
Jatsi tésacanaibo tsi Xxo dngel bo. 40 Méshahacati ca
méxahacahai ca masa jascariaxéhi quiha jaroha ca
bari no, € joxéqué no. 41 Noho dngel bo raaxéquia.
E otohai cato ¢ ca jochamacanaibo, yoixéni ca
nohiria bo, tihi cabo aquéquémacaxécani quiha.
42 Aquéquémaxo tsi ténétiyd jato niacaxécani quiha,
naa chihi qui masa niahai jascaria. Toa tsi ara-
conacaxécani quiha ra. Jatsi, “Erama. Jishopé”
icaxécani quiha ténéhi na. 43Jama, bari huahuahai
jascariaxéhi quiha Dios nohiria bo. Jahépa Dios ya
icaxécani quiha, ja otohai cato no —i Jesu niqué.

Joné ca parata copixéni ca ejemplo

44 —Huai maihuaha ca jahué copixéni cabo
jascaria tsi xo Dids otohaina —i Jesu niqué —
Jabi huai maihuani ca jahuémishni bo joni
bérohuaniqué.  Bérohuaxo tsi quiha toa jahué
bo maihuatéquéhi quiha, nohiria ba cahéyamano
iquish na. Jatsirani tsijahué jahué bo téqué iniahi
quiha, parata bixéna. Toa huai copicatsi quiha.
Iniaxo tsi quiha huai copihi quiha, maihuahacani
ca jahué copixéniria cabo bixéna —néa tsi Jesu
nécaniqué Di0s otohai ca yoati na.

Perla copixéni ca ejemplo

45—Copixéni ca perla bo mérahai ca comerciante
jascaria tsi xo Dios otohaina —i Jesu niqué —.
Jabi copixéni ca perla bo mérahi cahi quiha joni.
46 Huésti ca perla copixéni ca jisi quiha. Jiaria ca
perla quiha. Jisi tsi jahari jahué xobo qui cahi
quiha jahué jahué bo téqué iniaxéna. Parata bi-
catsi quiha, toa perla copixéni ca copixéna. Parata
bixo copihi quiha —néa tsi Jesu nécaniqué Dios
otohai ca yoati na.

Sani biti nishi ejemplo

47 —Sani biti nishi jascaria tsi xo Dids otohaina
—1 Jesu niqué—. Jabi ia qui jahué nishi niahi
quiha ibo. Niaxo tsi huéstima ca sani jaméri
cabo bichi quiha. 48 Jahué nishi réaméno tsi
mai quémapo qui nishi xéréhi quiha. Jatsi tsa-
hohi quiha ibo jahué sani topixéna. Jahué caca
qui sani jia ca nanéhi quiha. Jama, sani yoi ca
niahi quiha. 49 Jabi tocaxéhi quiha xaba réso
no. Bocaxé-cani quiha angel bo jochahuaxéni
cabo catiaxéna. Meéstéxéni ca xXéréqué 6 ca yoi
cabo aquéquémacaxécani quiha. 359 Aquéquémaxo

tsi horno chihi qui jato niacaxécani quiha. To4 tsi

X0 huéstima ca ara-aracanaina ra. Toa tsi “Erama.
Jishopé” icaxécani quiha ténéhi na —néa tsi Jesu

nécaniqué.

51Jatsi jahué rabéti bo Jesu nicaniqué:

—¢Naa é yoaha ca jahué bo téqué cahécanai? —
iquiina.

Jatsi,

—Jaahué. Cahéqui noa ra —1ijaca niqué.

52Jatsi Jesu jato yoaniqué:

—Rabé ca copixéni ca jahué bo jaya xo jodi-
obayoba tiisimacanaibo, naa éa banahuacanaibo.
Jariapari ca copixéni ca jahué tsi xo toa Dios Chani
yoanish caba quénénina. Yoahacaxéti quiha toa
chani siri ra. Jasca tobi xo é yoahai ca chani.
Yoahacaxéti quiha naa chani paxa ca ri. Tihi cabo
jayacani quiha yoati —néa tsi Jesu nécaniqué.

Jahué yaca Nazaret qui Jesu shishonina
Marcos 6.1-6, Lucas 4.16-30

53 Jabi naa ejemplo bo yoaxo tsi quiha Jesu jis-
bayaniqué. 54Jisbaya tsi quiha jahari jahué yaca
qui ja caniqué. Toa Xo tsi jato catiti Xobo X0 tsi
ja tiisimaniqué. Raténiqué jahué chani nicanish
cabo.

—¢Jahuénid ca naa tiisi ja bini sa? ¢Jénahuariaxo
raca naa jisti bo aqui ni pa? —i nohiria bo niqué
—. 55 ¢Carpintero José baqué ma ni naa ra? Jahué
jahéhua Maria, jahué noma bo, naa Jacobo, José,
Simon, Judas, tihi cabo cahéqui noa ra. 356 ;Néa
tsi racayamayamahi ni jahué poi maxco bo ri?
¢Jahuénia ca naa tiisi ja jabini pa? —i jaca niqué
Jesu yoati na.

>7]Jatsipé Jesu pasomaha ja bésocaniqué. Jato qui
yoi ja ini quiha. Jatsi Jesu jato yoaniqué:

—NMai huétsa ca Dios Chani yoati ibo pi chanino
tsi ja qui nicayoicani quiha tod ca nohiria ra.
Jama, jahué mai ca nohiria bo qui ja chanipino tsi
ja qui nicayamahi quiha jahué yacata cabo, jahué
x0bo cabo ri. Jato qui yoi quiha jahué chani ré —
néa tsi Jesu nécaniqué jahué yacata ca nohiria bo
yoati na.

58 Japi jahué yacata xo tsi jisti huéstima cabo ja
ayamani quiha ré, ja qui ja chitimiyamacani iqui

na.
14

Ashimatiibo Juan nanina
Marcos 6.14-29; Lucas 9.7-9

1 Toatiya tsi quiha chama-chamaria Herodés
nicaniqué Jesu yoati na. Nicahax,

2 —Ashimati ibo Juan yamabo tsi xo toa ra.
Tonia ja bésotéquéyaméqué iquia ra. Ja tsi xo toa
jisti bo ati métsa Xo toa joni tia —i Herodes niqué
jahué yonati bo qui.

3 Jabi siri tsi soldado bo Herodés raani quiha
Juan qui tsamiti. Tsamixo tsi quiha preso qui ja
nanéni quiha, Herodias, naa jahué noma Felipe
ahui tahéxo na. 4Jasca, pasiyamani quiha Juan.

—Anoma tsi Xo toa mi noma ahui bichiina, mi
ahui iti —i ja qui Juan paoni quiha.

> Ja iqui tsi Herodés Juan acasniqué. Jama,
jodiobo quijaraquéni quiha “Dios Chani yoatiibo-
iboria xo Juan” i nohiria bo ni quéshpi na.

6 Jatsi Herodes coni bari tséquéqué tsi quiha
Herodias jahi pabéniqué quétsocani ca nohiria

bésojé no. Chama Herodes qui jiaria quiha ja
pabéhaina. 7 Rani tsi quiha jahi pistia qui Herodes
nécaniqueé:

—NMia parayamaquia. Jahuécara ca, naa jaha mi
quééhai ca mi qui axéquia ra —iquiina.

8 Jatsi quiha jahué jahéhua ya pari ja chani-
naniqué, jahué yoba nicaxéna. Nicahax,

—Ashimatiibo Juan mapo € qui ahué ra, rata no
—1i chama Herodes qui ja niqué pé.

9 Jatsi quiha Herodes cohuéniqué nicahax na.
Jama, nohiria bo bésoj6 “Mia parayamaquia ra”
1 ja ni iqui tsi jahué yonati bo ja raaniqué
Juan mapo biti. 10 Jatsi quiha Juan mapo ja
téquéésacaniqué ré preso xo na. 11 Téquéésaxo tsi
jahari jahué mapo ja bécaniqué ratd no. Xotaco
qui ja acani quiha. Jatsi jahué jahéhua qui ja
boniqué. 12 Jaquiréqué quiha Juan yora jahué
rabéti ba biniqué maihuaxéna. Maihuahax Jesu
qui ja bocaniqué yoaxéna.

Cinco mil ca nohiria Jest pimanina
Marcos 6.30-44; Lucas 9.10-17; Juan 6.1-14

13 Juan nameéni nicahax Jesu jisbayaniqué noti
no. Jisbaya tsi quiha nohiria yama ca iti qui
ja caniqué jameé icatsi na. Cohué ja ini quiha.
Jama, ja cahai ca yoati tsi nohiria ba nicaniqué
ré. Nicaxo tsi quiha jato yaca bo ja jisbaya-
caniqué Jesu banahuaxéna. Mai tsi ja bocani
quiha. 14Jatsi noti ax témahinaxo tsi quiha toa ca
mani ca nohiria bo Jesu jisniqué. Manahi ja icani
quiha. Jato noiqui tsi quiha jato anomaria cabo ja
jénimahuaniqué.

15 Jatsi yata tsi quiha ja qui jahué rabéti bo
bécaniqué. Bécanax,

—~Caqué bari ra. Yama tsi xo xobo bo néa no
ré. Nohiria bo jahari raahué, yaca bo xo tsi piti ja
copicano iquish na —i Jesu qui jaca nique.

16Jatsi,

—Ja boyamacati xo0. ¢Japa mato tsa ni? Jato
pimacana —ijahué rabéti bo qui Jesu niqué.

17Tatsi ja québicaniqué:

—Cinco ca mapari bo, dos ca sanino, tihi roha
jaya xo noa ra piti —iquiina.

18Tatsi,

—E qui acahué —i Jesu niqué.

19 Jatsi nohiria Jesu tsahomayoniqué huasi no.
Tsahomaxo tsi quiha cinco ca mapari bo, dos
ca sanino, tihi cabo Jesu biniqué. Bichi tsi
quiha mana qui tsayapama tsi “Gracias” i Dios
qui ja niqué piti quéshpi na. Jatsi mapari ja
texenamamque Téxénamaxo tsi quiha jahue rabéti
bo qui ja méaniqué nohiria bo qui taati. 20 Jatsi
piniqué nohiria téqué. Ja séyacaniqué. Jaquiréqué
pihama ca quési bo ja catiacaniqué. Doce ca caca
quiha ja réacani quiha. 21 Jabi cinco mil ca joni
bo ini quiha, naa mapari picanaibo. Tocahacaya-
mani quiha yoxa bo, xocobo, tihi cabo ra.

Jéné cacha Jesu conina
Marcos 6.45-52; Juan 6.16-21
22 Jatsi noti qui jahué rabéti bo Jesu jico-
maniqué, ja bébo ia ja shitacano iquish na. Jasca,
nohiria téqué jahari jato xobo qui ja raanique.
23 Raahax tsi quiha maca bo qui ja caniqué jame
no. Tod tsi ja béhoxcasni quiha. Cahax toa tsi jamé

jainiqué. 24Jasca, tod ja no tsi quiha quémapo basi,
naa ia népax tsi quiha jahué rabéti bo iniqué noti
no. Toa tsi quiha choca jato noti niahi iniqué ré,
yoshi xotohai ca béchd ja icani quéshpi na. 25 Jabi
patiari quéonox pari no tsi jato qui Jesu caniqué.
Jéné tsija coni quiha. 26Jatsijéné tsija cohai jisi tsi
ja raquécaniqué, bérocamaqui quéscahuahi na.

—Beérocamaqui ré —iria tsi jaca niqué, raquéhi
na.
27]atsi jato qui Jesu chanitapiniqué:

—Chamacana. Ea yoi Xxo naa. Raquéyamacana —
iquiina.

28Jatsi Pedro chaniniqué:

—NMia pi yoi no tsi éa quénahué, Ibobd. Jéné tsi
mi qui é jono ra —iquiina.

29Jatsli,

—Johué —i Pedro qui Jesu niqué.

Jatsi noti Pedro huajaniqué. Jéné tsi tapitsi
quiha ja niqué ra Jesu qui. 30 Capama tsi quiha
yoshi xotoriahai ca ja tsaya-tsayaniqué. Tsayahax
ja raquéniqué. Jatsi jétéquétsijaniqué ra. Jatsi ja
quénaniqué:

—Ea mébihu€, Ibobd —iquiina.

31 Jatsi quiha jahué méqué Jesu bitapiniqué
meébixéna. Mébihax,

—Iriama tsixo é qui mi chitimihainaré. ;Jénihax
tsi & qui mi chitimiyoiyamaha? —i ja qui Jesu
nique.

32Jaquiréqué noti qui ja jicocaniqué. Janacatap-
ini quiha yoshi xotohaina ra. 33Jatsi Jesu bésoj6 tsi
noti ca joni bo méniniqué. Ménihax,

—Dios Baqué yoi Xxo mia ra —i jaca nique.

Genesarét ca iquicanaibo Jesu jénimahuanina
Marcos 6.53-56
34 Jatsi quiha ia ja shitacaniqué, naa Jesu,
jahué rabéti bo. Shitaxo tsi quiha Genesaret mai
qui ja rérécaniqué. 35 Toa ca nohiria ba Jesu
cahétapini quiha. Cahéxo tsi quiha bamaxoma
tsi chani ja raacaniqué toa ca mai ca nohiria bo
qui. Jatsi iquicanaibo, anoma cabo, tihi cabo ja
qui bécaniqué jénimahuahacaxéna. 36 Jasca, jahué
sahuéti quépé ja motsacascani quiha,
—¢Motsapi? —iquiina.
Jatsi jénimahuahacaniqué jahué sahuéti motsan-
ish cabo téqué ra.

15

Nohiria jochamahai cato
Marcos 7.1-23 o )
1Jatsi jodioba chama bo, yoba tiisimacanaibo,

tihi cabo bécaniqué Jerusalén ax na. Ja bécana ca
tsiJesu ja nicacaniqué:

2 —;Jénixo tsi noba réquéyamaba jabi bo ayamac-
ahi ni mi rabéti bo ra? Méchocoyamacani quiha pé,
oriquinox pari—iJesu qui jaca niqué.

3JatsiJesu jato québiniqué:

—¢Jénixo tsi Dios yoba nicayamacanai ra mato
ri? Dios yoba mato qui oqué tsi xo mato jabi bo
pé. 4Jabi “Mato jahépa bo, mato jahéhua bo, tihi
cabo noicana” i Dios ni quiha. Jasca, “Naméhacati
X0 toa jahué jahépa jahué jahéhua ranihai cato” i
Dios ni quiha. 5 Jama, mato qui jénima tsi Xo mato
noitiria ca nabo mébiyamahaina ré. Mato nabo qui
nécaqui mato pé: “Jishopé. Mato mébitimaxéni X0
noa ré, Dios qui mato parata no aquitaha quéshpi

na” i mato nabo quii quiha mato ra. Jabi tocaqui

mato pé, jato mébicasyamahi na. 6 Jatsi mato nabo

meébiyamaqui mato pé. Mato qui jénima tsi Xo toca
ca ma chanihaina ré. Anoma quiha. Toca tsi

Dios yoba chahahuayamaqui mato ra, mato jabi

bo banahuacatsi na. 7 Jatsi quiamisxéni xo mato

iquia. Mato yoati tsi chaniqui tsi Isaias yamaba
parayamani quiha ra.

8 “‘Chaniqui tsi jia tsi éa ocahuacani quiha naa
nohiria, jama, éa basi jato shina nori’ i Dios
ni quiha.

9Jasca, ‘Mahitsa é qui aracani quiha. “Dios yoba
tsi xo naa” icani quiha pé, tiisimahi na, jato
mabhitsa ca yoba nori’ ii quiha Dios”

neéa tsi quiha Isalas yamabo nécaniqué mato yoati

na—ijodioba chama bo quiJesu niqué québihi na.

10 Jaquiréqué Jesu nohiria bo quénaniqué.
Quénahax,

—Ea nicacana. Ma cahéno ra. 11 Nohiria
jochamayamahi quiha ja pihaina ra. Jama, no-
hiria jochamahai ca tsixo toa yoi ca ja chanihaina,
yoi ca ja shinahaina. Tihi tsi xXo toa ja jochama-
haina —i jato qui Jesu niqué.

12 Jatsi quiha jahué rabéti bo ja qui bécaniqué.
Béhax tsi,

—Bé&canish ca chama bo mi caxahuaqué pé. Jato
qui yoi quiha mi yoahana —iJesu qui jaca niqué.

13Jatsi quiha Jesu jato québiniqué:

—Dios yoba ma xo toa ja tiisimacanina ra; no-
hiria yoba yoi roha nori. Naamayamaxéhi quiha
toa ra. Quéyohacaxéhi quiha ja tiisimacanaina.
14 JTatsi jato qui shina-huéjéyamacana. Béco ca
réquéniniti ibo bo ca xo ra. Béco ca joni pi béco ca

nohiria mépino tsi naporoquini qui paquécaxécani
quiha jato téquéta ra. Jabi toca tsi ca xo —i Jesu
niqué jodioba chama bo yoati na.

15Jatsi Pedro chaniniqué:

—No joma mi yoaha ca chani ré. Mi chani
bérohuahué —iquiina.

16Jatsi Jesu chaniniqué:

—cCahéyamahi ni mato ri pa? 17 Mato poco
ax paquéhi quiha ma pihaina. 18 Jama, nohiria
shina yoi ca quima ax johi quiha yoixéni ca chani-
haina. Ja tsi xo toa nohiria jochamahaina ra.
19 Jasca, nohiria shina ax johi quiha yoi ca shi-
nahai ri. Yoi ca pi shinaqui tsi anoma ca axéhi
quiha ra. Shina yoi iqui tsi tobi xo ati ibo bo.
Tobi quiha joni huétsa ahui bichiina. Tobi quiha
anoma ca chotahaina, quiahaina, ranimis-haina.
20 Nohiria jochamahai ca tsi xo toa bo iquia ra.
Jama, méchocoxoma pi no pino tsi no jochahai
ca quéscahuacani quiha pé. Jama, nohiria yoi-
huayamahi quiha toa méchocoyamahaina ra —néa
tsi Jesu nécaniqué jahué rabéti bo qui.

Carayana ca yoxa Jesu qui canina
Marcos 7.24-30

21 Toa ax riquihax tsi quiha basima ca Tiro,
Sidén mai qui Jesu caniqué. 22Jabi tod ca racanish
ca yoxa Jesu qui joniqué. Carayana ja ini quiha;
naa cananeabo icanai cato. Johax,

—Ea shinahué, Iboba, chama David yamaba
chahitaxocoba. Noitiria tsi xo noho jahini ré.
Yoshijaya xo ra. Ténémahi quiha; anoma quiha —i
Jesu qui ja niqué.

23 Québiyamaniqué Jesu nicaxo na. Jatsi quiha ja
qui jahué rabéti bo bécaniqué. Béhax,

—Naayoxaraahué. Jarinoquibanahuahiquiha
Pé. Anoma Xo ja pacots-huahaina ra —i Jesu qui
jacaniqué.

24Jatsi quiha yoxa qui Jesu chaniniqué:

—Israél ca nohiria qui roha é raahacaniqué
mébiti, bénohai ca oveja bo jascaria jaca nori iqui
na —iquiina.

25 Ja yoani ca nicahax tsi quiha ja bésojo tsi
carayana yoxa méniniqué johax na. Bénapama tsi,

—Ea mébihué ra, Iboba —i ja qui yoxa niqué.

26 Jatsi quiha yoxa qui Jesu chanitéquéniqué:

—Noba jabi pasomaha tsi xo carayanabo
mébihaina ra; naa noba mapari ina bo qui niahai
jascaria nori —iquiina.

277atsi quiha yoxa Jesu québiniqué:

—]Jabija, Taita. Yoiria ca carayana ca roha ca
éa X0 naa ra, jama, ¢jato chama mesa quima ax
paquéhax ca quéxé mishni bo piyamayamahi ni
inabora? Jatsi éashinahuéra—iJesu quijaniqué.

28 Japi Jesu québiniqué:

—]Jiaria tsi Xo toa € qui mi chitimihaina, yoxa.
Mibax acacaxéhi quiha jaha mi quééhaina iquia —
iquiina.

Jatsi jénimaritsiniqué jahué jahini ra.

Huéstima ca noitiria cabo Jesu jénimahuanina

29 Toanahax riquicaya tsi quiha ia Galilea
tsi Jesu quénibonaniqué. Quénihax maca ja
témahinaniqué. Jatsi ja tsahoniqué. 30 Jatsi ja qui
bécaniqué nohiria misco. Ja qui huico yoi bo, béco
cabo, yora choni jaya cabo, pasoyamacanaibo,

iquicanaibo, tihi cabo quiha ja bécaniqué. Béxo
tsi quiha Jesu tahé tsi jato ja janacaniqué ja
jénimahuano. Jatsi quiha Jesu jato jénimahuaniqué.
Chanitsi jaro cabo ni quiha. Jénimahuahacani
quiha yora yoi jaya cabo. Tapini quiha huico
yoi cabo. Taisni quiha béco cabo ra. 31 Jisi tsi
nohiria bo raténiqué. Jatsi Israél ca Dios nohiria
ba ocahuaniqué raniqui na.

Cuatro mil ca nohiria Jesu pimanina
Marcos 8.1-10
32 Jatsi quiha jahué rabéti bo Jest quénaniqué.

—Noitiria tsi Xo naa nohiria bo ré. Tres bari
no tsi € béta-jacaqué. Yama tsi xo ja plcanama

ré. Paxnacani quiha ra. Toca tsi jato xobo qui
raacasyamaxo €a ra, ja résocana-camitsa iqui na —
néa tsi Jesu nécaniqué jahué rabéti bo qui.

33]atsi,

—¢Jénahuariaxo raca jato bax maparino binara?
Xoboyama caititsixonaara—ija quijahué rabéti
bo nique.

34Jatsi quiha,

—¢Jahué tihi ca maparijaya ni mato? —ijato qui
Jesu niqué.

Jatsi,

—Siete ca mapari, rabé roha ca sani mishni bo,
tihi roha jaya xo noa ré —ijaca niqué.

35 Jatsi mai tsi quiha Jesu nohiria bo tsa-
homaniqué. 36 Tsahomaxo tsi quiha siete ca ma-
pari bo, sani mishni bo, tihi cabo Jesu biniqué.
Bichi tsi quiha “Gracias” i Dios qui ja niqué, piti
quéshpi na. Jaquiréqué mapari, sani bo, tihi cabo
ja téxénamaniqué. Téxénamaxo tsi quiha jahué
rabéti bo qui ja aniqué nohiria qui ja méacano.

Jatsi nohiria huéstima ca qui ja méacaniqué piti.
37 Piniqué nohiria téqué. Ja séyayocaniqué. Ja
picaqué tsi quiha pihama ca quési mishni bo ja
topiyocaniqué. Jatsi siete ca caca ja réacaniqué
pa. 38 Jabi cuatro mil ca joni bo pimahacani
quiha. Tocahama ini quiha yoxa bo, xocobo ri.
39 Jaquiréqué jato xobo qui jahari Jesu raaniqué.
Raahax noti qui ja jiconiqué. Jicohax Magdala
icanai ca mai qui Jesu caniqué.

16

Mana cajistijodioba chama bd jiscasnina
Marcos 8.11-13; Lucas 12.54-56

1Jatsijodioba chama bo Jesu qui bécaniqué tana-
maxéna. Jol ja méracascani quiha ja qui quésocatsi
na. Ja iqui tsi,

—]Jisti no bax mi ano ra. Jisti pi mi ano tsi
mia chahahuaxéqui noa ra —i ja qui jaca niqué
tanamaxeéna.

2Jatsi néca tsi Jesu jato québiniqué:

—Naipa ca jisti bo cahéxéni X0 mato ra. “Ji-
asharihi quiha” ii quiha mato, yata tsi xabaria
ca nai jisi na. 3 Jasca, “Jopaima xo oi ra” iqui
mato baquishmari tsi tsémoria ca xabaria ca nai
jisi na. Jabi nai tsaya-tsayaqui tsi oi johai ca, yota
johai ca, tihi cabo cahériaqui mato ra; jama, mato
X€éréqué O ca jénipihai ca cahéyamaqui mato iquia.
4 Anomaria tsi Xxo naa jaboqui bésocanaibo ra. Dios
cahétimaxéni ca xo ra. “No bax mana ca jisti mi
ano” ii quiha mato. Ayamaxéquia ra, € qui ma
chitimiyamahai iqui na. Jama, huésti ca jisti roha
mato qui acacaxéhi quiha, Dios chama jaya ca é
nori ca ma cahéno iquish na. Tres bari no tsi

mai xara ixéquia. Jaquiréqué tséquéxéquia Jonds
yamabo tséquéni jascaria —néa tsi Jesu nécaniqué
jodioba chama bo qui.

Jatsijato ja jisbayaniqué.

Jodioba chama bo qui jahué rabéti bo Jesu

quiniamanina
Marcos 8.14-21

> Jatsi quiha ia rabéquéx ca qui ja shitacaniqué.
Shitahax,

—]Jishopé. Mapari piti no shina-bénoqué ré —i
jahué rabéti bo niqué.

6Jatsi quiha,

—TJodioba chama bo qui quiniacaxécahué; ma-
pari levadura jascaria ca xo pé —i jato qui Jesu
niqué.

7Jatsi jato xéréqué tsi chaninatsijacaniqué:

—Toca tsi chanihi quiha pé, mapari no shina-
bénoha iqui na —iquiina.

8 Jabi ja chaninacanai ca Jesu cahéniqué.
Cahéhax ja nécaniqué:

—¢Jénihax jol i-icanai ré, naa ma shina-bénoha
ca mapari yoati na? Iriama tsi Xo & qui ma
chitimihaina ré. 9 ;Jari cahéyamahi ni mato pa?
Shinaparicahué. ¢Cinco ca mapari tsi cinco mil ca
joni bo € pimayamahitaha? Jaquiréqué, ¢doce ca
caca ma réayamahita? 10Jasca, ¢siete ca mapari tsi
cuatro mil ca joni bo € piyamayaméta? Jaquiréque,
isiete ca caca ma réayamayaméta? 11 ;jéniriahax &
yoahai ca cahéyoiyamacanai sa? Mapari yoi yoati
chaniyamaquia. Jodioba chama bo qui quinia-
caxécahué iquia; mapari levadura jascaria ca jaca
nori—néa tsi jato qui Jesu nécaniqué.

12Jatsijodioba yoiria ca yoba quija quiniacaxéti
nori ca ja cahécaniqué; mapari levadura yoati ja
chaniyamaha nori.

“Dios Baqué xo mia” i Pedro nina
Marcos 8.27-30; Lucas 9.18-21

13 Jatsi quiha Cesared ca Filipo yaca qui Jesu
cahéniqué. Cahéxo tsi quiha jahué rabéti bo ja
nicaniqueé:

—¢Tsohué ni €a? ¢Jénihi ninohiria bo éayoatina?
—iquiina.

14Tatsi quiha jahué rabéti ba québiniqué:

—“Ashimanish ca Juan yamabo péré xo mia”
ii quiha huésti huésti ca nohiria. Jasca, “Elias
yamabo xo mia” ii quiha nohiria huétsa. Jasca,
“Tonia Jeremias yamabo; ¢Dios Chani yoanish ca
huétsa ma ni?” ii quiha huétsa bo —i Jesu qui jaca
nique.

15Jatsi jato Jesu nicaniqueé:

—c¢Japamato tsa ni? ¢Tsohué ni éa yoi? —iquiina.

16 Jatsi,

—Dios raahacanish ca Xabahamati Ibo xo mia
ra; Bésohai ca Dios Baqué mi nori —i Pedro niqué.

17Tatsi Jesu québiniqué:

—Shoma x0 mia Simon, Jonds baqué. Jabija
tsi xo toa mi yoahana. Dios baqué € nori ca
mia cahémaqué noho naipa ca Jahépa. Nohiria ba
yoahai ma xo toa mi shinahaina ra. 18 Mi yoaha
iqui tsi nicaparihué. Maxa-maxaria xo mia Pedro.
Jabi tocahi quiha mi jané. Mia cacha noho igle-
sia axéquia. Bébohacatimaxéni ixéhi quiha ra, naa
toa é qui chitimicaxécanaibo. Jato béboyamaxéhi
quiha Satands chama ra. 19 Jasca, mi qui mana

ca chama axéquia, chitimicaxécanaibo réquéniniti.
Jato yobaxéqui mia ra. Toatiya tsi, “Jénima tsi X0
toa jabi ma acaina” i pi mi no tsi jénimaxéhi quiha
ja acanaina mana ca Dios qui. Jasca, “Anoma tsi
X0 toa acaina” ipijato quimino tsitocaxéhi quiha
Diosri. Tocaxéti quiha miyoba —néa tsi Pedro qui
Jesu nécaniqueé.

20 Jatsi jahué rabéti bo Jesu yobaniqué, nohiria
bo Xabahamati Ibo-iboria ja iqui ca ja yoaya-
macano.

Ja résoxéhai yoati tsi Jesu chaninina
Marcos 8.31; 9.1; Lucas 9.22-27

21 Jaquiréqué quiha béroria tsi jahué rabéti bo
qui chaniti Jesu chitahéhuaniqué. Ja nécaniqué:

—]Jerusalén qui é cati xo. Toa X0 tsi €a
ténémacaxécani quiha yosibo, arati ibo-iboria bo,
Dios yoba tiisimacanaibo. Ea namécaxécani quiha
ra. Jama, tres bari quiréqué bésotéquéxéquia —I
jato qui Jesu niqué.

22 Nicaxo tsi quiha Pedré Jesu aquéquémaniqué,
jamé ca ja qui chanixéna. Jatsi Jesu raahatsi-
jahuaniqué.

—Dios qui yoi tsi Xo toa mi yoahana ra. Anoma
quiha. Mi résoyamano iquia —i ja qui Pedro niqué.

23Tatsi Pedro quiri bésohax tsi,

—Cata, Satands. Jochati éa tanamaqui mia pé.
Dios shinahai ca jasca ma xo toa mi shinahainara,
joni shinahai jasca nori—i ja qui Jesu niqué.

247atsi quiha jahué rabéti bo Jesu yobaniqué:

—Ea banahuapicasqui tsi ma acatsai ca ma shi-
nayamaxeéti xo. Mato cruz ma iacano. Iaxo éa
ma banahuano. 25Jabi xabahamahacayamaxéhi
quiha toa jahué noma jabi 0 quéémisxéni cato.

Jama, xabahamahacaxéhi quiha €a iqui tsi jahué
noma jabi chihohuahai cato. Bébo-béboriax€hi
quiha ra. 26 Jabi jatiroha ca mai ca jahué bo
nohiria bébomitsa; jama, ténétiya pi qui caqui tsi
¢jahué raca ja bébona? Noitiria ca tsi xo toa. To-
capiqui tsi ¢jénahuariaxo joni ana, bésotéquéxéna?
27 Jatsi quiniacaxécahué. Noho Jahépa oqué tsi
joxX€quia ra, noho angel bo ya. Joxo tsi toa bari
tsi jatiroha ca nohiria copixéquia ja acani quéshpi
na. 28 Mato parayamaquia. Ma résonox parino tsi
noho oqué, noho chama, tihi cabo jisxéqui mato
huésti huésti cabo, rey jascaria tsi € joxéqué no —i
Jesu niqué jahué rabéti bo yobahi na.

17

Jahué oqué Jesu jismanina
Marcos 9.2-13; Lucas 9.28-36

1 Seis bari quiréqué quiha Pedro, Jacobo,
Juan, tihi cabo maca qui Jesu boniqué jato
béta jaméxéna. 2 Bohax tsi quiha jahué jaria
rarinaniqué jato bésojo no. Bari jascaria jahué
bémana huahuani quiha. Jasca, joxonariani quiha
jahué sahuéti, huéa jascaria. 3Jatsi quiha tod tsi
jisiquiniqué Moisés yamabo, Elias yamabo. Tihi
quiha. Jesu ya chanihi quiha ja icaniqué. 4 Jatsi
quiha Jesu qui Pedro chaniniqué:

—Noqui jiaria tsi xo néa no iquiina. Neéa xo
tsi tres ca tapas axéquia ra. Huésti mi-na, huésti
Moisés yamaba-na, huésti Elias yamabda-na ra. ¢Mi
qui jia ni? —néa tsi quiha Pedro nécaniqué.

> Chanijano tsi quiha bajrahai ca tsémo jato
mapaniqué. Jatsi tsémo Xéréqué 0 ca joi ja nica-
caniqué:

—Noho Baqueé tsi xo naa ra. Noiquia ra. E qui
jia tsi Xo toa ja acaina ra. Nicacana ra —ijoiniqué
jato qui.

®Jatsi quiha jahué rabéti bo raquéniqué joi nica-
hax na. Mai qui ja paquécaniqué jato bémana mai
quiri. 7]Jatsi jato qui Jesu caniqué. Caxo tsijato ja
motsaniqueé.

—TJoicana. Raquéyamacana —i jato qui ja niqué.

8 Jatsi bépéquéqui tsi quiha Jesu roha ja jis-
caniqué. Jameépistia ja ini quiha.

9Jaquiréqué macand rénichipama tsi jahué rabéti
bo Jesu yobaniqué:

—Bépacana. Ma jisi ca jahué bo nohiria bo jari
yoayamacana. Jariapari € bésotéquéxéti Xo ra, naa
Nohiria Baqué é nori cato —i jato qui ja niqué.

10Jatsi quiha jahué rabéti ba nicaniqué:

—Xabahamati Ibo jonox pari no tsi joxéti quiha
Elias ii quiha noba yoba tiisimacanaibo ra. ;Jénihi
ni? —i Jesu qui jaca niqué.

1 Tatsi Jesu jato québiniqué:

—TJabija tsi Xo toa ja yoacanaina ra. Jariapari
joxéti xo Elias, jatiroha ca rohahuaxéna. 12Jama,
joniqué Elias iquia ra. Ja joqué tsi nohiria ba
Caheyamamque ré. Jasca, ja yosicaniqué pé. Jas-
caria tsi €a, naa Nohiria Baque ca ténémacax€cani
quiha —i jato qui ja niqué.

13 Jatsi nohiria ashimanish ca Juan yamabo
yoati tsi Jesu chaniha nori ca jahué rabéti ba
cahéniqué.

Yoyo jaya ca baqué Jesti jénimahuanina
Marcos 9.14-29; Lucas 9.37-43

14 Nohiria misco qui ja cahécaqué tsi quiha Jesu
qui joni joniqué. Johax tsi Jesu bésojo tsi ja
méniniqué.

15 —Noho baqué shinahué, Iboba. Yoyo jaya
X0 ré. Anomaria tsi Xxo jahué pahé. Huéstima tsi
chihi, jéng, tihi cabo qui paquéhi quiha ré. 16 Mi
rabétibo quinoho baqueé € béqué, ja jénimahuacano.
Atimaxéni ca Xoré —néatsiJesu quijoninécaniqué.

177atsi Jesu chaniniqué:

—Chahahuatimaxéniria ca yosaxéni ca nohiria
X0 mato ra. ¢Jahué tihi tsi mato qui yosaxéhi ni éa
ré? Jahué baqué néri bécana ra —i Jesu niqué.

18Tatsi quiha baqué 6 ca yoshi Jest raahaniqué.
Raahajahuaqué tsi quiha baqué quima yoshi
tséquéniqué. Jénimatapiniqué baqué.

19 Jaquiréqué Jesu jahué rabéti ba nicaniqué
jameé ja iqué no:

—¢Jénixo tsijahué yoshitsécanomanoiquiré? —i
ja quijaca niqué.

20-217atsi Jesu nécaniqué:

—E qui ma chitimiyamayoicanai iqui na. Mato
parayamaquia. Aniyamahi quiha é qui ma chitim-
ihainaré. Jabi banahacanox paritsi quiha mishni-
mishniria tsi Xxo mostaza béro. Jama, ani-aniriahi
quiha toajocohai cato. Chahitaxéni manéhi quiha.
Jabi mostaza jocohai ca jascaria pi € qui ma
chitimihai ca anino tsi anomariaxéhi quiha ma
acaina ra. Jatsi, “Toa tsi cata” 1 pi naa maca qui
ma no tsi caxéhi quiha ra —néa tsi Jesu jato qui
nécanique.

Janahai yoati tsi Jesu chanitéquénina
Marcos 9.30-32; Lucas 9.43-45

22 Jaquiréqué bari huétsa tsi jahué rabéti bo
catiqué tsi quiha jato qui Jesu nécaniqué.

—Nohiria caxaxéniria cabo qui € méahacaxéti xo.
Jatsi éa, naa Nohiria Baqué nori ca acaxécani quiha
ra. Jama, tres bari quiréqué bésotéquéxéquia ra —i
janique.

23Jatsijahué rabéti bo cohuénaniqué nicahax na.

Arati xobo qui impuesto Jesu copinina

24 JTabi Capernaum mai qui ja cahécaqué tsi
quiha Pedro qui impuesto bicanaibo bécaniqué
jato arati xobo ax na.

—¢Arati Xobo qui impuesto copiyamahi ni mato
chama sa? —i Pedro qui jaca niqué.

25Jatsli,

—¢Ocamani? —i jato qui Pedro niqué.

Jatsi quiha xobo qui Pedro jiconiqué Jesu
yoaxéna. Jama, ja chaninox pari no tsi Jesu ja
qui chaniniqué:

—_¢Jahué shinahai, Simodn? ¢ Tsohué quima parata
bichi ni mai ca chama bo? ¢Jabé nohiria bo quima
ni? ¢Carayanabo quima ni? —ija niqué.

26Jatsli,

—~Carayanabo tsi xo toa impuesto acaina ra.
Jato jabi quiha —i Pedro niqué.

—TJabija tsi xo toa mi yoahana. Jatsi jato qui
parata no ayamati Xo pa, Dids-na bo no nori iqui
na; carayanabo no nomari. 27 Maj. Jato no cax-
ahuayamano. Parata ¢ pasocani quiha. Japi ia
qui cata. Toa xo tsi huéti nishi niahué. Jariapari
ca sani bichi tsi japécahué. Toa ca parata copixéni

ca jisxéqui mia. Bihué. Impuesto bicanaibo qui
toa parata ahué. Miimpuesto, noho impuesto, tihi
cabo mi copino —néa tsi Pedro qui Jesu nécaniqué.

18

¢ Tsohué ni toa oqué-oquéria cato?
Marcos 9.33-37; Lucas 9.46-48
1 Toatiya tsi Jesu qui béxo tsi jahué rabéti ba
nicaniqueé:
—¢Tsohué ni toa Dios otohai catd ca oqué cato?
—iquiina.
2]Jatsi quiha baqué pistia Jest quénaniqué ja qui
ja jono. Quénaxo tsi quiha jato xéréqué tsi baqué
pistia ja niimaniqué. 3 Niimahax ja nécaniqué:
—Mato parayamaquia ra. Xocobo jascaria ma
manéti xo ra, Dids otohai ca qui jicocatsi na. Xo-
cobo jascaria pi Dios quiri bésoyamahi tsi jicopis-
tiayamariaxéqui mato iquia. 4 Naa xocobo jas-
caria ma manéti xo. Iriama ca pi ma manéno
tsi mato oquéhuaxéhi quiha Dios ja otohai cato xo
na. S Jasca, noho jané tahéxo pi néca ca baqué
joihuaqui tsi éa ri joihuaqui mato ra —i jahué
rabéti bo qui Jesu niqué—.

Jocha qui paquéhaina
Marcos 9.42-48; Lucas 17.1-2
6 Jabi jia tsi € qui chitimicani quiha naa xocobo
ra. Japi noitiriaxéhi quiha € quima néca cabo
bésomahai cato iquia. Anomariaxéhi quiha jahué
copira. Némi caia qui tsi térotamé ca rénéti maxax
ya ja niahacaxéti xo iquia. Jama, oqué-oquéria ca
copi bixéhi quiha toa joni ra. 7 Jabi noitiria tsi

X0 nohiria téqué. Dios quima casoti tanamahaca-
caxécani quiha ra, jochati. Jama, noiti-noitiria tsi
X0 toa nohiria é quima casomahai cato. Anomari-
axéhi quiha jahué copira.

8 ‘Mato méquéné pi mato jochamano tsi
méréésicahué. Jasca, mato tahé pimatojochamano
tsi joréésicahué. Néama niacahué. Oqué tsi xo toa
méréxto joréxto tsi nai qui cahaina. Noitiria tsi
X0 toa ténétiya qui niahacahaina méqué, tahé, tihi
cabo ya. 9 Jasca, mato bérd pi mato jochamano tsi
bétséquécahué. Néama niacahué. Oqué tsi xo toa
huésti ca béro ya nai qui cahaina. Noitiria tsi X0
toa ténétiya qui rabé ca béro ya niahacahaina.

Bénonish ca oveja
Lucas 15.3-7 . _
10 ‘Quiniacaxécahué. “Anoma tsi xo naa xocobo

mishni bo” iyamacana ra. Tobi Xo jato dngel bo
ra, naa noho Jahépa bésojé roha mani cabo. 11Jabi
mai qui é joniqué béno cabo xabahamaxéna.

12 ¢;Jahué shinacanai? ¢Jénahuaxéhi ni oveja ibo,
naa cien ca oveja jaya cato? Huésti ca oveja pi
bénono tsi ¢noventa y nueve cabo jisbayayamaya-
maxéhi ni ibo, jahué oveja huésti ca méraxéna?
Bénohax ca oveja méraxéhi quiha ra. 13 Bichi tsi
rani-ranihi quiha. Naa huésti ca oveja tahéhax
tsi anomaria tsi Xo toa ja ranihaina. Naa huésti
ca oveja quéshpi tsi ranihi quiha; naa noventa
y nueve cabo quéshpi oqué ja nori. 14 Jascaria
tsi huésti ca xocobo mishni bénocasyama x0 mato
naipa ca Jahépari.

Nobé jochahai ca xaté
Lucas 17.3

15 ‘Mato pasomaha pi mabé xaté jochano tsi
jame tsi ja qui bocata, yoi ca ja aca ca jismaxéna.
Mato pi ja nicano tsi jia tsi mato béta rabénaxéhi
quiha. 16 Jama, mato qui pi ja nicayamano tsi
huésti huésti ca xaté huétsa bo ja qui cati xo, ja
qui ma quésocanai ca nicaxéna. Japi oqué tsi xo
toa huésti huésti ca xaté huétsa jayahaina, ja nica-

cano jato ri. Jabija pi no tsi ja qui quésocaxécani
quiha jato ri. 17 Jama, mato qui pi ja nicayamano
tsi iglesia ca nohiria qui yoacahué. Ja qui ja
quésocano jato ri ra. Jabi iglesia ca nohiria qui
pi jari ja nicayamano tsi ja béta rabénayamacana.
Ja béta chaniyamacana, Dios cahétimaxéniria ca
jochahuaxéniria ja noriiqui na ra.

Dios xocobo yobahaina

18 ‘Mato parayamaquia. @ Chama mato qui
axéquia nohiria bo yobati. Dios qui jia tsi xo toa
mai xXo tsi ma yobahaina. Yobahi tsi “Jénima tsi
X0 toa acaina” i nohiria bo qui ma mitsa. Tocapi-
mano tsi Dios qui jiaxéhi quiha ja acanaina. Jasca,
“Anoma tsi xo toa acaina” i pi mano tsi Dios qui
anomaxéhi quiha ja acanaina.

19 ‘Mato parayamaquia. Dios qui jia tsi xo dos
ca xaté bo béhoxhaina, jaharisi shinabéquipihi na.
Nicaxo tsi jato bax axéhi quiha noho naipa ca
Jahépa ra. 20 Jabi dos, tres roha pi & qui aracas-
canaibo catino tsi jato béta xo éa ra —néa tsi Jesu
nécaniqué jahué rabéti bo qui.

Shina-bénotimaxéni ca yonati
21Joxo tsi quiha Pedro Jesu nicaniqué:

—Ea pasomaha pi ébé xaté jochano tsi ¢jahué tihi
tsi ja aca ca shina-bénoxéhi ni €a sa? ¢Siete ni? —i
Jesu qui ja niqué.

22Jatsi Jesu québiniqué:

—Siete roha iyamaquia. Ichariama tsi xo toa.
Jama, huéstima tsi ma shina-bénoxéti Xo ra, naa
setenta veces siete. 23Jabi noba naipd ca chama-
chamaria Dios qui jia tsi xo toa noqui pasomaha
ca jocha shina-bénohaina. Tobi chani quiha, rey
yoati na. Nicacana: Jahué yonati ba cuenta bo
réy tsaya-tsayacasni quiha, jahué parata 6 quééqui
na. 24Jatsi quiha cuenta chahitaxéni ca jayanish
ca yonatirey quija bécaniqué. Millones naa yonati
cuenta ini quiha. 25 Copihacatimaxéni jahué
cuenta quiha. Jatsi quiha “Naa joni, jahué ahuini,
jahué xocobo, jahué jahuémishni bo téqué, tihi
cabo iniacana jahué cuenta quéyoti” i rey nique.
26 Jatsi rey bésojo tsi yonati méniniqué cohuéhi
na. Rey ja bénariani quiha, “Ea shinahué, talta
Huenayamahue Mi parata téqué mia COplXEqula ra”
iquiina. 27]Jatsi quiha jahué yonati réy noiniqué.
Noixo tsi quiha jahué cuenta ja quéyoniqué ra.
Toa joni réy paquémani quiha. Cuenta yama ja
tséquéni quiha. 28 Jatsi yonati jisbayaniqué. Jis-
baya tsi quiha ja béta yonocobéquihai ca yonati ja
béchaniqué. Jahué rabéti quiha. Jabijaha ca cuenta
pistia toa rabéti jayani quiha. Ichariama pesos
quiha. Jama, béchahax tsi quiha toa yonati, naa
jahué rabéti qui ja tsaminiqué. Tsamixo tsi quiha
témosti ja chitahéhuaniqué pé. “Tobi mi cuenta ra.
Noho parata bicasquia ra” jahué rabéti qui toa
joni ni quiha. 29 Jatsi ja béta yonocobéquinish ca

yonati méniniqué ja bésojo no. Ja bénarianiqué jaa
ri. “Ea shinahué ra. Huénayamahué. Mi parata
téqué mi qui ayoxéquia ra” iquiina. 30 Jama, ja qui
ja nicayamani quiha. Noixoma tsi quiha preso
qui jahué rabéti ja nanéniqué pé. Tséquénoma ja
ini quiha. Jariapari jahué cuenta copiti nori ja ini
quiha. 31Jatsi quiha toa joni acani ca rey yonati
huétsa ba jisniqué. Jisi tsi quiha ja cohuénacaniqué.
Jatsi jato rey qui ja bocaniqué yoi ca toa joni aca
ca yoaxéna. 32 Jatsi paquémahacanish ca yonati
quiha jahari réy quénaniqué. Quénahax, “Y0ixéni
ca yonati Xo mia ra. Mi cuenta chahitaxéni ca
& quéyohitaqué ra, ‘Ea shinahué’ i € qui mi itaha
iqui na. 33Jascaria tsi mi béta yonocobéquinahai
cato cuenta mi quéyoti noriiqué ra, naa mi cuenta
é quéyohitaha jascaria” néa tsi quiha ja qui rey
nécaniqué. 34Jatsi toa joni qui rey caxa-caxaniqueé.
Preso qui toa joni ja raaniqué. Tséquénoma quiha
toa joni iniqué ra, jahué cuenta ja copinox pari.
35Japi mabé xaté bo pi ma noiyamano tsi mato qui
tocaxéhi quiha mato naipda ca Jahépa ri —néa tsi
quiha Jesu nécaniqué.

19

Jesu tiisimanina ahui niahai yoati na
Marcos 10.1-12; Lucas 16.18
1 Naa jahué bo yoaxo tsi quiha Galilea mai Jesu
jisbayaniqué. Jisbaya tsi quiha jodioba mai, naa
ani Jorddn rabéquéx ca qui ja caniqué. 2 Jasca,
huéstima ca nohiria banahuaniqué. Jatsi jato Jesu
jénimahuaniqué ra.

3 Jatsi quiha ja qui jodioba chama bo
huésti huésti ca bécaniqué tanamaxéna. Ja qui
qu'ésocascanaibo jaicaniquiha. Nicahi tsi,

—¢Anoma ni joni jahué ahui niahaina? —i Jesu
qui jaca niqué.

4JatsiJesu jato québiniqué:

—¢Quénéhacanish cabo 6 ca ma jisyamani? Jaria-
pari tsi béné, ahuini, tihi cabo Di6s bahahuaniqué
racanabéquiti. > Ja tsi Xo toa jahué jahépa, jahué
jahéhua, tihi cabo jisbayati xo béné, jahué ahui
ya racaxéna. (Jasca, jahué nabo jisbayati xo ahui
ri béné ya racaxéna.) Toca tsi huéstinacani quiha
rabé cato. 6 Jaquiréqué rabé ma ca xo; jama,
huésti ca jaca nori. Jabi Dids racabéquimaha ca no
béquéxyamano ra —néa tsi Jesu nécaniqué.

7Jatsi fariseobo chaniniqué:

—Majia. Jabi jahué ahui pi joni niacasno tsi
“Ahui niati papi ja qui béné ati x0” ¢i Moisés
yamabo yamayamani? —i jaca niqué.

8Jatsi jato qui Jesu nécaniqué:

—TJabija. Moisés yamabo qui jénima ahui niahai
ini quiha ré. Jabi tocajani quiha, tiisimahaca-
timaxéniria ca mato jimibo ini iqui na. Jama,
toca tsi ja iyamapaoni quiha jariapari no, naa
béné, ahuini, tihi cabo Dids néhohuaniqué no.
9 Mato parayamaquia. Ahui jia ca, naa joni
métsax€niriama ca ahui pi niahi tsi jochahi quiha
toa joni, ahui paxa ca ja biqué no —i Jesu niqué.

10Tatsi,

—]Jishopé. Tocapino tsi oqué tsi xo ahui biyama-
haina ra —ijahué rabéti bo niqué.

11TJatsi Jesu québiniqué:

—TJabi naa yoba bicasyama xo jatiroha ca joni
bo. Jama, bichi quiha Dios qui jia cabo ra. 12Jabi
tobi huésti huésti ahui bicasyamacanai ca joni bo.
Huésti huésti ca tsi xo jobo yama cato, toca tsi ja
coni iqui na. Jasca, ahui binoma xo joni huétsa
bo, jato jobo niahacani nori iqui na. Jasca, joni
huétsa bo tsi xo ahui bicasyamahaina, mana ca
Dios yonoco ja acascanai iqui na. Jabi naa é
tiisimaha ca yoba biti Xo nicati métsa cato —néa tsi
Jesu nécaniqué.

Xocobo mishni bo Jesu shomahuanina
Marcos 10.13-16; Lucas 18.15-17
13 Jabi Jesu qui xocobo mishni bo nohiria ba
béniqué, jato ja shomahuano, jato bax ja béhoxno
iquish na. Jama, xocobo béhai ca nohiria raahati
chitahéhuatsi jahué rabéti bd huaniqué pé. 14Jatsi
Jesu jato raahaniqué:
—TJato chitiayamacana. E qui xocobo bécano ra.
Jato bicatsi quiha mana ca Jahépa ra —iquiina.
15 Jatsi quiha xocobo Jesu shomahuaniqué,
jahué méqué jato 0 tsi janaqui na. Shomahuaxo ja
jisbayaniqué.

Jesu ya shinapayo chaninina
Marcos 10.17-31; Lucas 18.18-30
16 Jatsi shinapayo Jesu jisi caniqué. Caxo tsi
quiha ja nicaniqué:
—¢Jahué jia ca ax€hi ni éa, maestro jiaxéni cato,
béso-bésopaoxéna? —iquiina.
JatsiJesu nécaniqué:
—*“¢Jia ca ati ni?” 1mi a pa. Huésti roha tsi xo
toa jiaxéni cato ra. Dios yoba mi nicati xo, nai qui
cacasquina—ija quiJesu nique.

17 Tatsi,

—¢Jéni ca yoba nicaxéhi ni éa pa? —i shinapayo
nique.

18 Néca tsi Jesu québiniqué:

—Joni ayamahué. Joni huétsa ahui biyamahué.
Yomayamahué. Quiayamahué. 19 Mi ipa, mi ihua,
tihi cabo noihué. Jasca, mi tapai ca nohiria noi-
hué, naa mimé mi noihai jascaria. Tihi tsi mi ati
X0 ra —neéa tsija qui Jesu nécaniqué.

20Jatsi shinapayd québiniqué:

—Toa yoba bo téqué nicaquia ra, xocobo xo na.
¢Jahué naris-hi ni éa ati ra? —iquiina.

21Jatsi Jesu nécaniqué:

—¢Méstéxéni ca joni manécatsi ni mia pa? Cata.
Mi jahuémishni bo iniaparihué. Parata bixo tsi
noitiria cabo qui ahué. Tocapimino tsi mi qui
acacaxéhi quiha naipa ca jahué bo ra. Jato qui
acax tsi jahari johué. Ea mi banahuano ra —i ja
qui Jesu niqué.

22 Jatsi cohuénarianiqué shinapayo cato nicahax
na, rico-ricoria ja ini iqui na.

237atsijahué rabéti bo qui Jesu nécaniqué:

—Béronoma tsi xo rico ca joni Dids otohai ca qui
jicohaina ra. 24Jahué chama yoi tsi Dids otohai
ca qui jicotimaxéni X0 rico ca nohiria ra iquia —
iquiina.

25Jatsi raténiqué Jesu rabéti bo, ja yoani ca nica-
hax na. Ratéhax,

—Tocapino tsi yama tsi Xo toa xabahamahacati
métsa cato ré —ijaca niqué.

26 Jatsi Jesu jato béisniqué.

—Jamé xabahamatimaxéni tsi Xxo nohiria ra.
Jama, jatiroha ca ahi quiha Dios ra. Xabahamati
Ibo tsi xo toa —i jato qui ja niqué.

277atsli,

—Tsayapa. Jatiroha ca no jisbérianiqué mia ba-
nahuaxéna. ¢Jahué noqui copixéhi ni Dios ra? —i
Jesu qui Pedro niqué.

28Jatsi Jesu nécaniqué:

—TJabi jatiroha ca paxahuahacano tsi noho
trono jiaxéni tsi tsahoxéquia nohiria bo 6 bésoxéna,
naa Nohiria Baqué é nori cato. Toa xabaca tsi
doce ca trono bo 06 tsi tsahoxéqui mato ri, naa éa

banahuacanaiba. Israel ca doce ca maxo bo 6
bésox€qui mato ra. 29Jasca, €a iqui pi jahué xobo,

jahué ahuini, jahué xaté bo, jahué jahépa, jahué
jahéhua tihi cabo jisbériaqui tsi cien veces huino
jahari bixéqui mato. Jasca, béso-bésopaox€qui mato
ra. 30Jabi toa bari tsi jarésoxéhi quiha huéstima ca
jaboqui jariapari cabo, naa rico cabo, chama bo.
Jasca, réquéxéhi quiha huéstima ca jaboqui jacho
cabo, naa noitiria cabo, yonati bo —i jahué rabéti
bo qui Jesu niqué.

20

Jesu tiisimanina

1Jabi noba naipd ca chama-chamaria Dios qui
jia tsi xo jacho cabo réqué iquiina —i Jesu niqué
—. Tobi chani quiha huai ibo yoati na. Nicacana.
Baquishmari tsi joni bo bichi quiha naa huai ibo
caniqué, jahué huai tsi yonocomaxéna. 2 “Huésti
ca parata quiha, naa bari yonoco sueldo mato
qui axéquia ra, mato yonoco quéshpi na” i joni bo
qui ibo niqué. Jatsi quiha jahué huai qui jato ja

raaniqué yonocoti. Jato qui jia ini quiha iboba
copihaina. 3]Jatsi quiha ménata bari no tsi yacata
ca plaza quiibo catéquéniqué joni huétsa bo mérahi
na. Tod tsiniihai ca bamahaicajonibojajisniqué.
4 «:Japa mato tsa ni? Noho huai qui bocata. Jia tsi
mato copixéquiara” iibo niqué jonibo qui. Jatsija
bocaniqué yonocoxéna jato ri.

> ‘Jatsi matoroco bari tsi quiha catéquéniqué ibo,
joni bo méraxéna, ja bax ja yonococano. Jatsi a
las tres tsi quiha ja catéquéniqué pa, joni huétsa bo
méraxéna. 6 Jatsi quiha yata, a las cinco quiha, joni
bo mérahi ibo caniqué. Bohohai ca joni bo ja jisni
quiha. “;Jéniriahax tsi nébi bama-bamacanaira?” i
jato qui ja niqué. 7 “Yama tsi Xo toa noqui yonoco
amahaina ré” ijacaniquiha. Jatsi, “Noho huai qui
bocata. Jari tobi yonoco ra” ijato qui ibo niqué.

8 ‘Bari caqué tsi quiha iboba jahué empleado
quénaniqué. Quénahax, “Joni bo quénahué. Jato
copicasquia ra. Jacho ca maxo pari tsi copiti mi
chitahéhuano” i jahué empleado qui ibo niqué.
9 Jatsi a las cinco chitahéhuanish ca joni bo pari
bécaniqué. Huésti ca parata, naa bari tétéca sueldo
jato qui ja aniqué. 10 Jatsi huino ca copi biti
0 pasonique jariapari ca yonocoti chitahéhuanish
cabo. Ja bécaqué tsi quiha huésti roha ca parata,
naa bari sueldo ja copihacacaniqueé jato ri. 11Jato
parata bichi tsi ibo ja ranicaniqué. Jato qui yoi
quiha. 12 “Huésti hora roha ja yonococaqué pé,
naa noqui cho bécanax cabo. Noqui tsi xo toa
bari tétéca yonocohaina ré. Anomaria bari huao
quiha. Jama, huésti ca parata roha noqui mi
aqueé pé, naa jato qui mi aca jascaria” i ibo qui

jaca niqué. 13 Jatsi jato 6 ca huésti ca qui ibo
chaniniqué: “Huashiyamahai ca €a X0 naa ra.
¢Mato qui jia ma ni huésti ca parata bichiina, naa
bari tétéca yonoco quéshpi na? ‘Jénima’ i & qui ma
qué ra. 14Japi mato parata bicahué. Bocata. Mi
qui € aca ca jaharisi ca naa mato cho bécanax ca
joni bo qui acasquia. 15 ¢Noho parata ma ni naa é
acaina? Tonia € qui caxaqui mato ré, mato cho ca
jaroha ca maxo qui é huashlyamaha iqui na” néa
tsi jato qui ibo nécaniqué. 16 Ja tsi xo toa réquéxéhi
quiha jacho cabo. Jasca, jachoxéhi quiha jariapari
cabo —néa tsi Jesu jahué rabéti bo qui nécaniqué.

Jestu chaninina ja nahai yoati na
Marcos 10.32-34; Lucas 18.31-34

17 Jabi Jerusalén qui capama tsi quiha jahué
doce ca rabéti bo Jesu catianiqué jamé tsi jato qui
chanixéna. Chanipama tsi quiha,

18 —Jerusalén qui caqui noa ra —i jato qui ja
niqué—. Toa xo tsi arati iboba chama bo, yoba
tiisimacanaibo, tihi cabo qui méhaacaxéquia ré.
“Ja nameéhacaxéti x0” icaxécani quiha ré. 19 Jatsi
pé carayanabo qui éa méacaxécani quiha mahua-
hacati, rashahacati, nameéhacati. Jama, tres bari
quiréqué bésotéquéxéquiara—ijato quiJesunique.

Jacobo Juan jahéhud baanina
Marcos 10.35-45

20 Jatsi Jesu qui Juan jah&hua joniqué, naa Zebe-
deo baque ba jahéhua. Johax tsi quiha Jesu bésojo
tsi ja méniniqué. Ménixo tsi quiha ja nicaniqué,
jahuécara ca jia ca jahué baqué bo bax Jesu ano
iquish na.

217atsi,

—¢Jahué 0 quééhai? —i ja qui Jesu niqué.

Jatsi quiha,

—Noho baqué bo shinahué. Mana xo yonaqui
tsi mia tapai tsi noho baqué bo mi tsahomano ra,
huésti ca mi ménécaya no, huétsa méxoj6 no —i
Jesu qui jahéhua niqué.

22Jatsli,

—Mi baahai ca cahéyamaqui miara—ijaquijesu
nique.

Jatsijahué baqué bo, naaJacobo, Juan, tihi cabo
qui Jesu chaniniqué:

—¢Ténéti métsaxéhi ni  mato, naa €
ténémahacapaimaria jascaria? —iquiina.

—Jaahué. Ténéti métsa X0 noa ra —i jaca niqueé.

23 Jatsi,

—]Jabija. Ténéxéqui mato ra. Jama, noho
ménécaya ca tsahoti, noho méxoj6 ca tsahoti, tihi
cabo mato qui ati métsama X0 €ara. Toa tsahoti bo
bicaxécani quiha noho Jahépa qui jia cabo ra. Jato
bax ja rohahuahacani quiha —iJesu niqué.

24 Jatsi Jacobo, Juan, tihi cabo qui caxaniqué
diez ca rabéti huétsa bo, jaha ja quéécanai ca nic-
ahax na. 25Japi Jesu jato quénaniqué yobaxéna.

—Nohiria yonamisxéniria tsi Xxo pais ca chama
bo ra. Ja yona-yonamiscanai ca cahéqui mato.
Jasca, jato empleado bo tsi X0 yonamisxéniria, jato
ri. 26 Anoma quiha. Jabi ma tocayamano. Jama,
mato yonati manéxeéti Xo toa oqué ca manécatsai
cato ra. 27Jasca, mato mébihai ca yonati manéxéti
X0 toa mato réquéninicatsai cato, 28 naa mato €
meébihai ca jascaria. Jabi mai qui € joyamaniqué,
éa nohiria ba mébino; jama, nohiria mébiti nori.

Jabi émé aquia nohiria bo bax nati, jocha quima
huéstima ca nohiria paquémaxéna —i Jesu niqué.

Dos ca béco cabo Jesu jénimahuanina
Marcos 10.46-52; Lucas 18.35-43

29 Jerico ax Jesu, jahué rabéti bo, tihi
cabo riquino tsi quiha huéstima ca nohiria
banahuaniqué. 30 Jabi tobi ini quiha bahi tsi
rabé ca béco ca joni bo. Tsaho ja icani quiha.
Jabi Jesu tarabihai nori ca nicaqui tsi quénati ja
chitahéhuacaniqué.

—Noqui shinahué, David yamaba Baqué —
iriatsi jaca niqué.

317Jatsi,

—Pasicahué. Pasicahué ra —i jato qui nohiria
bo niqué.

Jama, oqueé tsi quénati ja chitah&huacaniqué.

—Noqui shinahué ra, David yamaba Baqué —
iria-iriatsi jaca niqué.

32Jatsi Jesu niiniqué.

—-¢Jahué 0 quéécanai? ¢Jénahuax€hi ni éa mato
bax nara? —ijato quiJesu niqué.

337Jatsi,

—Taiscasqui noa ra, Iboba —i jaca nique.

34Jatsi quiha Jesu jato noiniqué. Noixo tsi quiha
jato béro ja motsaniqué. Jatsi taisritsijacaniqueé.
JatsiJesu ja banahuacaniqué jato ri.

21
Jerusalén qui Jesu jiconina
Marcos 11.1-11; Lucas 19.28-40; Juan 12.12-19
1Jabi yaca Betfagé, yaca Betania, tihi cabo qui
cahépama tsi quiha réqué jahué rabéti bo dos ca

Jesu raaniqué. Jerusalén basima ja icani quiha.
Raahax,

2—Mato bésoj6 ca yaca qui jicocana. Jicoxo tsi
néxe ca burro jisxéqui mato. Ja béta nii xo jahué
baqué. Jato mériscana. Mérisxo tsi & qui jato bécana.
3Jasca, “¢Jénixo tsi jato mériscanai?” i pitsohuécara
no tsi “Bicatsi quiha Ibo” icana. Jatsi jahué burro
bo raatapixéhi quiha ibo ra —néa tsi jato qui Jesu
nécanique.

4Jabi tocapijani quiha Quénéhacanish cabo jati-
huahacano iquish na. Jabi néca tsi Dios Chani
yoanish caba quénéniqué:
5“Sién yacatd ca nohiria qui chanicana:

‘Tsayacahué. Mato qui johi quiha mato Rey
ra.
Ishima chamayama tsi xo.
Burro tsaho johi quiha.
Nohiria carga béhai ca chaxpa tsi johi quiha pa’ ”
neéa tsija quénéni ca nécani quiha.

6 Jatsi jahué rabéti bo bocaniqué burro
baqué méraxéna, Jesd yoani jascaria. 7 Bichi
tsi quiha burro, jahué baqué, tihi cabo jahari
ja bécaniqué. Béxo tsi quiha jato sahuéti bo
ja capohuécaniqué. Jatsi burro cacha Jesu
tsahoniqué. 8 Jasca, huéstima ca nohiria jato
sahuéti bo poohabonaniqué bahi no, burro réqué.
Jasca, nohiria huétsa ba méshi bo quéésaniqué bahi
tsi poohaxéna.

9 Jatsi quénati réqué bocanaibo, banahua-
canaibo, tihi caba chitah&huaniqué:

—Chama David yamabda chahitaxocobo joihua-
cana ra.

Shomahuahaca ca tsi xo naa Iboba jané tsi johai
., catora. o .
Naipa caba ocahuano ra —néa tsi nohiria bo

Nécaniqué.

10 Jerusalén qui Jesu jicoqué tsi quiha nohiria
quétsocanique.

—¢Tsohué ni naa johaina sa? —i quiha jaca
nique.

Tatsi,

—~Galilea ca Nazarét ca Jesu tsi xo naa ra. Dios
Chani yoati ibo X0 ra —i nohiria bo niqué québihi
na.

Jodioba arati xoboria qui Jesu jiconina
Marcos 11.15-19; Lucas 19.45- 48']uan2 13-22

12 Arati xobo qui Jesu j jiconique. ]1cox0 tsi quiha
toa ca iniacanaibo cacha ja raaniqué. Raaqui tsi
quiha parata rarinamacanaiba mesa bo ja nara-
baniqué. Jasca, boto iniacanaiba tsahoti bo ja
pacanamaniqué. Jatsi,

13 —Béhoxti X0bo quénahacaxéti X0 noho xobo
ra; jama, yomacanaibo iti noho xobo manémaqui
mato pé —i jato qui Jesu niqué.

14 Jabi arati xob6 tsi quiha béco cabo,
tapiyamacanaibo, tihi cabo iniqué. Jesu qui
ja bécani quiha jénimahuahacaxéna. Jatsi jato ja
jénimahuaniqué ra. 15 Jatsi quiha Jesu qui arati
ibo bo, yoba tiisimacanaibo, tihi cabo caxaniqueé,
jiaria ca Jesu ani nori jisi na. Jasca, arati xobo tsi
ranihai ca xocobo quénahi ini quiha, “Anomaria
tsi xo David yamaba chahitaxocobo ra” iquiina.
Jatsi Jesu qui jodioba chama bo caxaniqué toa
chani nicahax na. 16 Caxaxo tsi quiha Jesu ja
raahacaniqueé:

—¢Xocoba quénahai ca nicayamahai? Anoma
quiha —iquiina.

Jatsi Jesu québiniqué:

—TJato nicaquia ra. Tonia mato ri tsi xo toa Dios
Chani cahéyamacanaina ra. “Xocobo mishni bo,
Xoma acai ca baqué bo, tihi cabo tiisimaqui mia
Di0s, jia tsi ja ocahua-ocahuariacano iquish na” ii
quiha Quénéhacanish cabo —néa tsijodioba chama
bo qui ja nécaniqué.

17Jatsi Jesu jato jisbayaniqué. Yaca ax riquihax
Betania qui ja caniqué baquicha raaxéna.

Bimiyamahai ca  higuera jihui  Jesu
yoshihuanina
Marcos 11.12-14, 20-26

18 Huéaqué baquishmari tsi quiha jahari yaca
qui Jesu caniqué. Capama tsi quiha ja pax-
naniqué. 19]atsi higuera jihui ja jisniqué. Paxnahi
tsi bahi tapai ca higuera jihui qui ja caniqué bimi
méraxéna. Méquéya ja ini quiha. Péhi roha quiha.
Jatsi quiha higuera jihui qui Jesu chaniniqué:

—Bimitéquépistiayamariaxéqui mia ra —iquiina.

Jatsi janotapiniqué higuera jihui ra. 20 Jatsi
raténiqué jahué rabéti bo ocapijani ca jisi na.
Ratéhax,

—¢Jénahuariahax jihuil janotapiha sa? —i jaca
nique.

217atsiJesu jato québiniqué:

—Mato parayamaquia. Dios qui pi chitimiy-
oiqui tsi higuera jihui qui € aca ca oqué ca axéqui
mato ra. Chitimiyoipimano tsi mato nicaxéhi
quiha naa macana ra, “Tséquéhué. Ia qui niahac-
ahué” i ja qui ma qué no. 22 Chitimipiqui tsi ma



San Mateo 21:23 xciii San Mateo 21:28

bénahai ca bixéqui mato, ma béhoxqué no —néa tsi
Jesu nécaniqueé.

Jesu quiyoba cahéxéni cabo caxanina
Marcos 11.27-33; Lucas 20.1-8

23Jatsijahué arati xoboria qui Jesu caniqué. Toa
X0 tsi tiisimajahuano tsi quiha ja qui bécaniqué
arati ibo-iboria bo, nohiria yosibo. Béhax,

—Arati xobo quima iniacanaibo mi niahitaqué
Pé. ¢Tsohué mi qui chama ani tocati ra? —i ja qui
jaca niqueé.

24 Québihi tsi,

—Mato nicapariquia €a ri. Ea pi ma québino
tsi toa € qui toca ca ati chama anish ca mato
yoaxéquia. 25 ;Tsohué Juan yamabo qui chama ani,
nohiria bo ashimati? ¢Dios ni? ¢Joni ni? —ijato qui
janiqueé.

26Jatsija chaninaparicaniqué:

—“Dios” 1 pi no no tsi “¢jénixo tsi Juan yam-
abo ma chahahuayamani?” i noqui xéhi quiha
PE. Jama, “Joni quima jahué chama Juan yamaba
biniqué” i pi no no tsi noqui caxaxéhi quiha no-
hiria bo ré. Jatsi, noqui acaxécani quiha ra, “Dios
Chaniyoatiibo xo Juan” ijacanai quéshpi na—néa
tsija nécacaniqué.

27 ]'api’

—~Cahéyamaqui noa ra —i Jesu qui jaca niqué.

Jatsi,

—E qui toca ca ati chama anish ca mato yoaya-
maxéquia €éa ri —i jato qui Jesu niqué.

Jesu chaninina dos ca baqué yoati na
28 Jatsi jodioba chama bo qui chani Jesu
yoaniqué:

—¢Jahué shinacanai, naa chani yoati na? Jabi
dos ca baqué quiha joni jayaniqué. Jariapari
ca baqué qui jahépa caniqué chanixéna. Cahax,
“Jisa baqué, huai yonocohi cata” i quiha ja qui
jahépa niqué. 29Jatsi quiha “Jishopé, cayamaquia
ra” 1 baqué ni quiha. Jama, yata ja caniqué ra
yonocohi na, shina paxa ca bichish na. 30 Jatsi
quiha jahué noma qui jahépa caniqué jasca ca
nicaxéna. “Caquia ra” i jahué noma ni quiha;
jama, ja cayamaniqué pé. 31 Mato nicaquia. ¢Jéni
ca baqueé ni toa jahué jahépa jaha quééni ca anish
cato? —ijato qui Jesu niqué jato nicahi na.

Jatsi,

—Réquémé quiha —i jaca niqué.

JatsiJesu jato yoaniqué

—Mato parayamaquia ra. Mato réque Dids oto-
hai ca qui jicocaxécani quiha yoixéni ca impuesto
bicanaibo, joni métsaxéniria cabo ri. 32 Jabi joxo
tsi quiha quinia jia ca Juan yamaba mato jisman-
iqué. Jahué chani ma chahahuayamaniqué ré.
Jama, impuesto bicanaibo, joni métsaxéniria cabo,
tihi cabd tsi xo toa jahué chani nicahaina ra. Ja
chahahuacanai nori ca jisi tsi mato quinia yoi ca
ma casoyamaniqué. Juan yamaba chani ma cha-
hahuayamaniqué ré, (naa noma baqué jascaria)
—néa tsijodioba chama bo qui Jesu nécaniqué.

Dios Baqué jodiobd niahaina
Marcos 12.1-12; Lucas 20.9-19
33—Chanihuétsanicacano—ijodioba chamabo
qui Jesu niqué—. Huai quiha joni aniqué. Axo tsi
quiha toa xo tsi uva icanai ca bimi ja bananiqué.
Jaquiréqué téamé ca pané ja aniqué. Jatsi quiha

maxaxa ca trapichi ja aniqué, jénéria ati. Axo tsi
quiha jaha bésoti xobo ja aniqué, naa torre icanai
cato. Jatsi joni huétsa bo qui jahué huai iboba
aquéniqué bimi xaté quéshpi na. Aquéhax tsi quiha
jahari jahué xobo qui ibo caniqué. 34 Tésatiya
tséquéqué tsi quiha jahué huai obésocanaibo qui
jahué yonati bo iboba raaniqué jahué bimi xaté
ja bicano. 35Jama, ja cahécaqué tsi quiha jahué
yonati bo qui ja tsamicaniqué. Huésti ca yonati ja
rashacani quiha. Huétsa ja acani quiha. Huétsa
qui maxax bo ja niacani quiha axéna. 36 Jatsi
maxo huétsa ibobd raaniqué, naa jahué yonati bo.
Jasca tsi toa maxo ri ja yosicaniqué pé. 37 Jarohari
tsi jahué baqué yoi quiha iboba raaniqué, “Noho
baqué qui nicacaxécani quiha” iquiina. 38 Jama,
jahué baqueé jisi tsi “Iboba baqué tsi xo naara, naa
huai bixéti ca ibo. ¢Canomani? Jahué baqué no ano
ra. Jahué bixéti ca mai no bino” i yonococanaibo
ni quiha. 39 Jatsi baqué qui ja tsamicaniqué. Huai
cacha niaxo tsija acaniqué pé.

40 Tabi joxo tsi quiha ¢jénahuaxéhi ni huaiibo toa
yonococanaibo qui? —i jato qui Jesu niqué.

41Tatsi jodioba chamabd québiniqué:

—~Caxaqui tsi toa yoixéni ca joni bo quéyoxéhi
quiha ibo ra. Jatsi bimi xaté quéshpi tsi yonoco-
canaibo huétsa bo qui jahué huai aquéxéhi quiha,
jabaxja yonococano —ijaca niqueé.

42]Jatsi Jesu jato yoaniqué:

—¢Quénéhacanish cabo ¢ ca ma jisyamani naa
yoatina?

“Oquénaxéhi quiha yosiba niaha ca Maxaxa ra.
Oqué-oquéria ca manéxéhi quiha ra.

Di6s aca ca tsi Xo naara.
Noqui jia quiha” ii quiha.

43 Ja tsi xo toa jaboqui tsi mato shomahuacasya-
maxo Dios ra. Jaboqui nohiria huétsa, naa
ja bax yonococascanaibo shomahuaxéhi quiha.
44 Noitixéhi quiha naa Maxax icanai ca cha-
hahuayamacanaibo téqué. Toa Maxax icanai cato
tsi quéyohacacaxécani quiha ra. Mai mishpo jas-
caria tsi jato timaxéhi quiha ra —néa tsi Jesu
nécaniqué.

45 Jesu chani nicaxo tsi jato yoati tsi ja chanini
nori jodioba chama ba cahéniqué. 46 Jatsi Jesu
qui ja tsamicascaniqué. Jama, nohiria bo qui ja
raquécani quiha, “Dios Chani yoati Ibo xo Jesu” i
nohiria bo ni quéshpi na.

22

Fiesta-fiesta ti chani

Lucas 14.15-24 _ _
1Jatsi quiha jodioba chama bo qui chani, naa

cuentos Jesu yoaniqué Dids otohai yoati na. Ja
Nnécaniqueé:

2 —Naipd ca chama-chamaria Dios qui jia tsi
X0 toa jahué joi bichiina. Jabi tobi quiha rey
iniqué. Jahué baqué bax fiesta-fiestaria ja shom-
ahuaniqué; naa jahué baqué ahui yahai ca fiesta
quiha. 3Jatsi jahué yonati bo ja raaniqué joi ama-
hacanish cabo quénaxéna. Jama, ja bécasyamacani
quiha. 4 Jatsi yonati huétsa bo jato qui réy
raaniqué. “‘Tsayacahué. Oriquiti iboba ro-
hahuaqué ra mato bax na. Jahué toro bo, jahué
vaca mishni bo, naa xénihuaxéni cabo ja aqué ra
piti. Shomahuahacaqué oriquiti ra. Jahué baqué

ahui yahai ca fiesta qui bécahué’ i joi amaha-
canish cabo qui hué” i jahué yonati bo qui rey
niqué. > Jama, ja bocasyamacani quiha. Jahué
huai qui huésti ca caniqué yonocoxéna. Huétsa
jahué tienda qui caniqué jahué jahué bo iniaxéna.
6 Jasca, nohiria huétsa ba toa rey yonati bo qui
tsaminiqué ré. Jato ja yosicaniqué. Yosixo tsi
quiha jato ja aniqué pé. 7Jatsi quiha toa nohiria
bo qui caxaniqué rey ra. Caxaxo tsijahué soldado
bo ja raaniqué jahué yonati bo anish cabo axéna.
Axo tsi quiha jato yaca bo ja méshacaniqué. 8 Jatsi
jahué yonati bo réy quénaniqué. Quénahax jato qui
ja chanitéquéniqué: “Rohahuahacaqué fiesta ra.
No oriquino ra. Jama, toa joi amahacanish cabo
jicomayamacana. Anoma ca xo. 9 Jama, bahi réso
qui bocata. Toa ca noitiria cabo qui joi amacana,
noho fiesta qui ja bécano” ijahué yonati bo qui rey
ni quiha. 19Jatsi quiha bahi réso qui jahué yonati
bo bocaniqué. Nohiria jisi tsi jato ja catiacaniqué
fiesta qui béxéna. Nohiria jiaxéni cabo, nohiria
jlayama cabo, tihi cabo ja bécaniqué. Ja becaque tsi
quiha nohiria réameé tsi fiesta xobo iniqué ra.

11 9Jatsi fiesta xobo qui rey jiconiqué joi amaha-
canish cabo jisxéna. Jabi tod tsi huésti ca sahuéti
jlayama ca sahuéhai ca joni ini quiha. Toa joni réy
jisniqué. 127Jisi tsi “Yama tsi xo mi fiesta sahuéti
Pé. ¢Jénahuariahax raca mi jicoha pa?” 1ijoni qui
rey niqué. Jatsi pasihi joni ini quiha, raquéhi na.
Chaniyamahi quiha. 13 Jatsi réy jahué yonati bo
yobaniqué: “Jahué méquéné, jahué tahé, tihi cabo
néxacahué. Cacha tsémo quinaajoniniacahué. Toa
tsi araxéhi quiha. Toa tsi ténéxéhi quiha” i rey

niqué. 14 Jatsi quiniacaxécahué. Huéstima tsi xo
toa joi amahacanish cabo. Jama, ichariama tsi xo
toa Dios bichiina —néa tsi Jesu nécaniqué jodioba
chama bo qui.

Gobierno qui impuesto bo acaina
Marcos 12.13-17; Lucas 20.20-26

15 Jatsi quiha jodioba chama b4 jisbayaniqué
shinacatsi na. Jesu ja paracascani quiha. Jabi yoi
caJesujachanimacascaniquiha ja qui quésocasqui
na. 16 Japi jatd-na banahuacanaibo, Rey Herodés-
na banahuacanaibo, tihi cabo ja raacaniqué Jesu
nicati. Ja nécacaniqué:

—Mia ri tsi Xo toa parayamahaina, maestro.
Paraxoma tsi Dios quinia tiisimaqui mia ra. Tiisi-
maquli tsi nohiria shinahai ca chahahuayamadqui
mia. Mi qui jaharisi tsi xo nohiria téqué. 17 Japi
mishinahai ca noquimiyoano. {Romanoba chama-
chamaria qui impuesto bo no ati ni, naa noqui
jodiobo? —néa tsi Jesu qui jodioba chamabo
Nécacaniqué tanamaxeéna.

18 Jabi ja shinacanai ca yoi nori ca Jesu
cahéniqué. Japi,

—¢Jénixo tsi néca tsi €a tanamacanai pé,
paramisxéni cabd? 19 Gobierno impuesto
copihacati ca parata éa jismacahué —i jato qui
Jesu niqué.

Jatsi parata ja qui ja bécaniqué.

20 —;Tsohué bémana jaria ni naa ra? ¢Tsohué ni
naa quéné ibo? —ijato qui Jesu niqué.

—Romanoba chama-chamaria jané quiha —i
jaca niqueé.

21Jatsi Jesu québiniqué:

—TJapi romanoba chama-chamaria qui jahué
jahué bo téqué acana. Jasca, Dios qui jahué jahué
yoi bo acana —i jato qui Jesu niqué.

22 Jesu yoani ca nicahax ja ratécaniqué. Ratéxo
ja jisbayacaniqué. Ja béta ja chanicasyamacani
quiha.

Bésotéquéxéhi quiha résonish cabo
Marcos 12.18-27; Lucas 20.27-40
23 Jaquiréqué jaxaba rohari tsi quiha chama

huétsa bo, naa saduceobo icanai cabo Jesu
qui bécaniqué jato ri. (“Yama tsi xo nohiria
bésotéquéhaina” icanish cabo tsi Xxo naa.) Béxo
tsi Jesu ja nicacaniqué:

4 —“Baqué bo yama pi joni résono tsi jahué
ahui bixéti xo jahué noma. Bixo tsi jahué réquémé
bax xocobo ja saihuaxéti x0” i Moisés yamabo ni
quiha, Maestrd. 25Jabi seis ca noma bo quiha jaya-
paoniqué joni, naa néa ca racapaonish cato. Xo-
cobo yama tsi naa joni résoniqué ré. 26 Jatsi quiha
jahué xachacato jahué ahui biniqué. Xocobo sai-
huahaxma tsija résoniqué jaa ri. Jaquiréqué quiha
jahué noma huétsa jahué ahui biniqué. Xocobo
saihuahaxma tsi ja résoniqué jaa ri. Toca tsijahué
noma bho tequeta aniqueé. Ja résoyocaniqué. Huésti
ca xocobo ja saihuayamacani quiha. 27 Jarohapa
tsirésoniqué yoxa ri. 28 Jabi nohiria bo bésotéquéno
tsi stsohué ahui ni naa yoxa sa? Siete ca béné
ja jayaniqué bésoqui na pa —neéa tsi Jesu qui ja
nécacaniqué tanamaxeéna.

29Tatsi Jesu jato québiniqué:
—Janyama xo mato ra. Quénéhacanish cabo,
Dios chama, tihi cabo cahéyamaqui mato tia.

30 Bésotéquéxo ahui bo, béné bo, tihi cabo biya-
maxéhi quiha nohiria bo, naipa ca angel bo jas-
caria iquiina. 3! ;Quénéhacanish cabo 6 ca Dids
mato yoani ca ma jisyamani pa, naa nohiria
bésotéquéhai yoati na? 32 “Abraham, Isaac, Jacob,
tihi caba Dios ca €a xo0 naa ra” i Dios ni quiha.
“Abraham yamabo, Isaac yamabo, Jacob yamabo”
ija yamani quiha ra, bésocanaiba Dios ja nori iqui
na —i saduceobo qui Jesu niqué.

33Jatsinohiria téqué raténiqué Jesu tiisimahai ca
nicahax na.

Oqué-oquéria ca yoba
Marcos 12.28-34; Lucas 10.25-28

34 Jabi Jesu queébini iqui tsi saduceobo
bérabiniqué. Jaquiréqué Jesu qui fariseobo, naa
chama huétsa bo bécaniqué nicahax na. 35 Jabi
jato maxo huésti, naa yoba cahéxéni catd Jesu
nicaniqué tanamaxéna.

36 —;Jéni ca ni toa Dios yoba oqué-oquéria cato,
maestro? —i Jesu qui ja niqué.

37Jatsi Jesu québiniqué:

—“Mato joiti téqué, mato shina téqué, tihi caba
tsi mato Ibo Dios ma noiti x0” ii quiha. 38 Oqué-
oquéria ca yoba tsi X0 naa ra. 39Jasca, jaquiréqué
ca yoba tsi xo naa: “Nohiria huétsa bo noicahué,
mameé ma noihai jascaria” ii quiha. 40 Naa dos
ca yoba qui chitimihi quiha Quénéhacanish cabo
téqué —néa tsi ja qui Jesu nécaniqué.

David yamaba Ibo
Marcos 12.35-37; Lucas 20.41-44
41 Jari fariseobo manicano tsi quiha Jesu jato
nicaniqué:

42 —;Jahué shinacanai, johai ca Xabahamati Ibo
yoati na? ¢Tsohué chahitaxocobo ni toa? —
iquiina.

Jatsi quiha,

—David yamaba chahitaxocobo quiha —i jaca
nique.

43Jatsi Jesu nicaniqué:

—Dios shina réaméqui tsi ¢jahué chahitaxocobo
“Ibo” David yamaba quénayamayamani? ¢Jénihax
“Ibo” ijani, jahué chahitaxocobo yoati tsi chanihi
na?

44« ‘Noho ménécaya tsi tsahotsina,
jariapari mia pasomaha cabo é bébono,
jato mi yonano iquish na’ i noho
Ibo qui Ibo Dios ni quiha”
néa tsi David yamabo nécani quiha ra. 4> “Noho
Ibo” jahué XabahamatiIbo ja quénaniqué ra. “Ibo”
pi jahué chahitaxocobo no tsi ¢jénahuahax jahué
chahitaxocobo ii ni Cristo ra? —néa tsi jato qui
Jesu nécaniqué nicahi na.

46 Jatsi fariseobo pasiniqué. Queébitima-xéni ja
icani quiha. Jaquiréqué jodioba chama ba Jesu
nicatéquépistiayamarianiqué tanamaxeéna.

23

Fariseobo, yoba cahéxéni cabo, tihi cabo pasom-
aha Jesu chaninina
Marcos 12.38-40; Lucas 11.43, 46; 20.45-46
1TJatsi mani ca nohiria, jahué rabéti bo, tihi cabo
qui Jesu chaniniqué:
2 —Jabi nohiria bax Moisés yoba bérohuahi
quiha fariseobo, yoba cahéxéni cabo. Jato yonoco
quiha. 3Japi mato ja yoacanai ca yoba téqué ma

chahahuati xo. Jato nicacana. Jama, jato jabi
banahuayamacanara. Anoma quiha. Ja yoacanai
ca yoba yoi ayamacani quiha pé. 4 Nicatimaxéni
ca yoba bo nohiria qui acani quiha pé ati, jama ja
yoacanai ca yoba nicacanaibo jaca nomari. 5 Jato
jabi quiha pé. Jatiroha ca acani quiha pé, nohiria
ba jato tsayano iquish na. Papi mishni bo, naa
Dios Chani jaya ca papi sahuécani quiha pé. Toa
papibanéxécani quiha nohiria jismaxeéna. Jato jabi
quiha. Jasca, nohiria ba sahuéti bo huino xo jato
sahuéti bo pé, nohiria oqué jaca nori quéscahuahi
na. % Nohiria bo oriquino tsi oqué ca tsahoti bo
bicascani quiha pé. Jato catiti xobo ca réqué ca
tsahoti ba tsi tsahocascani quiha pé. 7Jasca, bahi
xo tsijoihuahacacascani quiha. Jato qui jia quiha
“Maestro” quénahacahaina.

8 Jama, “Maestro” ma quénahacayamaxéti X0
iquia, huésti roha ca maestro ma jaya ca iqui
na. 9 Jasca, mai xo tsi “Jahépa-jahéparia” joni
quénayamacana. Huésti roha ca tsi Xo toa mato
Jahépa-jahéparia, naa mato naipad ca Jahépa.
10 “Maestro-maestroria” ma quénahacayamati xo,

mato huésti ca Maestro-maestroria roha ca Cristo
nori iqui na. 11 Mato yonati iti quiha mato ¢ ca

oqué cato. 12 ]Jabi rabihuahacaxéhi quiha jamé
oquéhuahai cato. Jama, oquéhuahacaxéhi quiha
yonati jascaria ca manéhai cato ra.

13 “‘Noitiria tsi xo mato, yoba tiisimacanaiba,

farlseoba Paramisxéni X0 mato ra. Ma tiisimahai
quI tsi Dids otohai ca qUI ]1cot1maxen1 X0 nohiria

bo ré. Jasca, jicocasyama xo mato ri. Jabi nohiria
pi chahahuacasno tsijato chitiaqui mato pé.
14 “‘Noitiria X0 mato, yoba tiisimacanaiba,

fariseobd. Paramisxéni X0 mato ra. Imanish
ca yoxa bo paraqui mato pé, jato jahue bo bixéna.

Paraqui tsi jato xobo bo mébiqui mato pé. Mébihax
Dios qui chani tétéca béhoxqui mato nohiria bo
paraxéna. Quésohacaxéqui mato ra. Oquéxéhi
quiha mato copirira.

15“Noiti xo mato yoba tiisimacanaib4, fariseoba.
Paramisxéni X0 mato ra. Néama bocaqui mato
P&, nohiria mérahi na, jato jabi bo rarinamaxéna.
Jato jabi bo rarinamaxo tsi mato oqué tsi jato
rohahuaqui mato, ténétiya qui ja bocano, naa ma

bocanai jascaria.
16 ‘Noitiria xo mato, mato béco ca
réquéninicanaiba. Anoma tsi X0 toa ma

tilsimahaina ra. “Arati xobd tsi axéquia” i nohiria
quii tsi jatthuahacayamaxéti ca ma yoaha ca nori
ca quéscahuaqui mato pé. Tocaqui mato pé, jurar-
aqui na. (Jatsi ma yoaha ca iqui tsi ma axehai
nori ca quéscahuacani quiha nohiria ré.) Jama,
“Arati xob0 ca oro ca jahué ba tsi axéquia” 1 jato
quii tsi “Jatihuahacayoixéti xo no yoahaina” iqui
mato pa. 17Jisna. Cahétimaxéniria ca bécoxéniria
ca X0 mato ra. ¢Jénahuariahax arati xobo ca oro ca
jahué bo oqué ina? ¢Oqué ma ni Dios arati xobo
ra? Dios roha tsi xo toa oro ca jahué bo oquéhuati
ibo cato ra. 18Jascaria tsi “Altdr tsi axéquia ra” i
nohiria quii tsi jatihuahacayamaxéti ca ma yoaha
ca nori ca quéscahuaqui mato pé. (Jatsi ma yoaha
ca iqui tsi ma axéhai nori ca quéscahuacani quiha
nohiria ré.) Jama, “Altar 6 ca janahaca jahué ba
tsi axéquia ra” i jato quii tsi “Jatihuahacayoixéti
x0 no yoahaina” iqui mato pa. 19Jisna. Bécoria
X0 mato ra. ¢Jénahuariahax altar 0 ca Dios qui

ma janaha ca oqué ina? ¢Oqué ma ni Dios altar?
Dios altar tsi xo toa ma janaha ca oquéhuahaina
ra. 20 Jishopé. “Altar tsi axéquia ra” iqui mato pé,
nohiria bo paracatsi na. Jama, “Altar tsi axéquia
ra” imahai ca tsi xo toa “Altar 0 ca janahaca cato
tsi axéquia ra” imahai ca jascaria. Jaharisi ca xo.
217asca, “Arati xob6 tsi axéquia ra” iqui mato pé,
nohiria bo paracatsi na. Jama, “Arati xob0 tsi
axéquia ra” ipii tsi “Jaha ca bésohai ca Dios jané tsi
axéquia ra” iyoiqui mato ra. Jaharisi tsi xo toa dos
ca yoahaina ra. 22Jasca, “Naipd tsi axéquia” iqui
mato pé, nohiria bo paraxéna. Jama, “Naipa tsi
axéquia” ipii tsi “Naipa ca trono ca tsaho ca Dios
jané tsi axéquia” iyoiqui mato ra. Jaharisi tsi xo
toa dos ca yoahaina.

23 ‘Noitiria xo mato, yoba cahéxéni caba,
fariseoba. Paramisxéni xo mato ra. Jabi ma tésaha
ca yochi bo, naa mato menta, anis, comino, tihi
cabo quima décima ca Dios qui aqui mato, mato
yoba nicariaxéna. Tocaqui tsi Dios oqué-oquéria ca
yoba nicayamaqui mato pé. ¢Japa? ¢Mabé xaté bo
meébicanai? ¢Noiyoicanai? ¢Dios chahahuayoicanai?
Toca tsi ma ati nori iqué, mato yoba huétsa bo
niaxoma. 24 Béco ca réquéniniti ibo bo xo mato
pé. Iriama ca yoba bo nica-nicapama tsi Dios
oqué-oquéria ca yoba bo mataraqui mato pé.

25 ‘Noitiria xo mato, yoba cahéxéni cab4,

fariseobd. Paramisxéni Xo mato ra. Méchocoha tsi
X0 mato méqué bo. Méchocoxo piqui tsi mato jabi

bo nicariaqui mato; mahitsa quiha. Jahuémishni
bo 6 quéémisxéniria X0 mato ra. Yoixéni ca Xo mato
shinana. 26 Jariapari tsi mato shina bahuécana,



San Mateo 23:27 cv San Mateo 23:35

bécoria ca fariseoba. Mato shina pi bahuéhacano
tsi jiaxéhi quiha mato jabi ri.

27 ‘Noitiria xo mato, yoba cahéxéni cab4,
fariseobd. Paramisxéni Xo mato. Joxohuahaca ca
maihuati xobo bo jascaria xo mato ra. Jiaria tsi Xxo
toa xobo cacha cato; jama, jaxara tsi nohiria xao
bo, pisiria ca jahué bo, tihi cabo jaca nori. 28 Toca
X0 mato ri. Nohiria bo qui jia jisiria xo mato jabi
bo; jama, quiamisxéni ca jochahuaxéniria ca mato

shina nori. L )
29 ‘Noitiria xo mato, yoba cahéxéni cab4,

fariseoba. Paramisxéni X0 mato. Jiaria ca
maihuati xobo bo aqui mato, mato Dios Chani
yoanish cabo bax na. Toca tsi jato oquéhua-casqui
mato pé. 30 Tsayacahué. Mato naaboréquébd Dios
Chani yoanish cabo aniqué pé. Jama, “Toatiya
pi bésorohaqui tsi jato ayamaqué no aniqué ra”
iqui mato pé jaboqui. 31 Jabija. Jato ati iboba
chahitaxocobo ma nori ca jismaqui mato ra, toca
tsi ma chaniqué no. 32 Ma acatsai ca acahué. Mato
naboréquéba chitahéhuani ca yonoco jatihuacana
iquia ra. ¢Jaboqui éa acasyamacanai?

33 ‘Rono b4, rono ba xocobd. Ténétiya qui raa-
hacaxéqui mato iquia. ¢Jénahuariahax toa copi ma
paxana? 34]Ja tsi xo toa Dios Chani yoacanaibo,
yosibo, yoba cahéxéni cabo, tihi cabo mato qui
raaxéquia Dios Chani nicamaxéna. Jatsi jato xaté
axéqui mato. Jato xaté cruzo tsi tooxaxéqui mato.
Huétsa bo rashaxéqui mato pé€ mato catiti xobo xo
na. Huétsa bo chibaxéqui mato, yaca huétsa, yaca
huétsa jato mérabonaqui na. Tihi tsi axéqui mato
pé. 35]Jaha tsi mato qui japahacaxéhi quiha Dios
copi ra, jatiroha ca acacanish cabo quéshpi na.

Jariapari Abel acacaniqué. Jaquiréqué huéstima ca
Dios Chani yoanish ca huétsa bo acacani quiha.
Jarohapa tsi Zacarias, naa Berequias baqué aca-
caniqué. Jabi altar, arati xobo naxéréqué xo tsi
Zacarias ja tépascaniqué. Tocanoma tsi Xo toa aca-
canish cabo ra, naa Abel tépas-hacanitiya rohari.
36 Mato parayamaquia. Copihacaxéti xo jaboqui
ca bésocanaibo, jatiroha ca acacanish cabo quéshpi
na iquia ra.

Jerusalén ca nohiria Jesu noinina

Lucas 13.34-35

37 Jisa Jerusalén, Jerusalén ca nohirid. Jisa,
Dios Chani yoanish cabo ati iboba. Jisa, Dios
raani ca Chani bécanaibo acanaiba. jErama! Mato
otocasquia ra, naa jahué péhi namd jahué xo-
cobo patiari otohai jascaria. Jama, éa biya-
maqui mato ré. 38 Iqué ra. Didés mato ni-
abériaqué ré. Quéyohacax€qui mato ra. 39 Jasca,
éa jistéquéyamariaxéqui mato, “Shoma tsi xo Iboba
jané tsijohai cato” i ma xéqué rohari —néa tsi Jesu
nécaniqué.

24

“Quéyohacaxéhi quiha jodioba arati xobo” i Jesu
nina
Marcos 13.1-2; Lucas 21.5-6
1 Jabi jodioba arati xobo Jesu jisbayaniqué.
Jisbayajahuano tsi quiha ja qui jahué rabéti
bo Dbécaniqué jato arati xobo bo tsayamaxéna.
2 Tsayapama tsijato qui Jesu chaniniqué:
—]Jia tsi X0 naa ma tsayacanaina. Mato paraya-
magquia. Potas-hacaxéhi quiha naa arati xobo bo

téqué ra. Matsami matsami niiyamaxéhi quiha
jahué maxax bo; huésti ca yama nomari —i Jesu
nique.

Xaba réso jisti bo
Marcos 13.3-23; Lucas 21.7-24; 17.22-24

3 Maca Olivo Ya icanai caté tsi Jesu tsahono tsi
quiha ja qui jahué rabéti bo bécaniqué. Jahué
rabéti bo roha quiha.

—¢J€énino tsi ocapixéhi ni naa mi yoahaina ra?
Noqui yoahué. ¢Jénahuariaxo tsi cahéxéhi ni noa,
naamibacahaina, xabaréso, tihi cabo tséquéxéqué
no? —iJesu quijaca niqueé.

4Jatsi Jesu nécaniqué:

—Quiniacaxécahué, ma parahacayamano.
Joxéhi quiha huéstima ca noho jané tsi
chanicanaibo. > Joxo tsi huéstima ca nohiria
paracaxécani quiha ré, “Cristo xo noa” iquiina.
6 Jasca, pais bo nianahaina, pais ca xéréqué ca
nohiria iquinahaina, tihi cabo nicaxéqui mato
ra. Nicahi tsi raquéyamacana. Ocapixéhi quiha
ra; jama, jari xaba réso ja nomari. 7 Pais huétsa
pasomaha nianaxéhi quiha pais huétsa. Chama
huétsa pasomaha iquinaxéhi quiha chama huétsa.
Jasca, toatiya tsi oriquiti biniaxéhi quiha nohiria
bo ré. Jasca, yajoriaxéhi quiha mai. Toca tsi ja
ixéti quiha jameéri ca iti b4 no. 8 Jama, jariapari ca
nohiria ba ténéhai ca chitahé roha tsi xo naa ra.
Oquénaxéhi quiha ra.

9 Jatsi mato qui tsamicaxécani quiha. Chama
bo qui mato méacaxécani quiha acacati. Ea iqui
tsi mato qui caxaxéqui jatiroha ca pais ca no-
hiria. 10 Toatiya tsi Dios quima bésocaxécani quiha

huéstima ca nohiria. Jabé xaté bo pasomaha chan-
icaxécani quiha ré. Jabé xaté bo qui caxacaxécani
quiha. 11 Jatsi jisiquixéhi quiha huéstima ca
mabhitsa ca Dios Chani yoacanaibo. Jisiquiqui tsi
huéstima ca nohiria paracaxécani quiha. 12 Toatiya
tsi pacanaxéhi quiha jochahaina. Janacaxéhi
quiha nohiria ba noihaina; 13 jama, jahué réso
qui ténécanaibo xabahamahacaxéti nori. 14 Jasca,
jatiroha ca mai ca nohiria qui yoahacaxéti xo
Dios Chani, naa ja otohai yoati na. Jabija ca
Chani nicaxéhi quiha nohiria bo téqué. Jaquiréqué
tséquéx€éhi quiha jahué réso.

......

niixéhi quiha quéyomisxéni ca yoiria cato, naa
Daniel yamaba yoani jascaria. Jabi naa quénéni
ca tsayahai caté cahéno ra. 16 Naa quéyomisxéni
ca yoiria ca jisi tsi maca bo qui jabaxéti xo jodi-
oba mai cabo. 17 Jahué xobo qui jicoyamaxéti Xo
xXobo cacha ca nohiria jahué jahué bo bixéna. Ja
bamayamano. 18 Jasca, jahué sahuéti biti bacaya-
maxéti xo huai ca yonocohai cato. Ja bamaya-
mano. 19 Toatiya tsi noitixéhi quiha tohoya ca yoxa
bo, baqué pistia ico cabo. 20 Dios qui béhoxcana,
matsitiya tsi joiti bari tsi ma jabayamano. 21 Jabi
mai néhohuahacanitiya rohari tsi huéstima ini quiha
nohiria ba ténéhaina. Jama oqué-oquériaxéhi quiha
naatiyd ca ja ténécax€canaina iquia. 22 Jama,
toa ténéti xaba pi Dids namahuayama-rohano tsi
yama ca nohiria xabahamahacahai qué aqué. Ja

bin%1 ca nohiria bo bax toa xaba namahuaxéhi
quiha.

23 Jatsi “Néa xo noqui Xabahamati Ibo, tsayapa.

Toa xo ra” i pi tsohuécara no tsi jato chahahuaya-
macana. 24Toatiyd tsijisiquixéhi quiha mahitsa ca
Cristo bo. Jisiquixéhi quiha mahitsa ca Dios Chani
yoacanaibo. Jisiquixo tsi jisti bo acaxécani quiha
pé, Dios bini ca nohiria bo paraxéna. 25 Nicacahué.
Jaboqui mato yobapariquia, ocapijanox pari no.
26Jasca, “Xabachd xo Cristo” i nohiria no tsi boya-
macahué. “Né4 xo, joné quiha” i jaca no tsi jato
chahahuayamacahué. 27 Bajrahai ca canapa nai
shitahai ca jascariaxéhi quiha Nohiria Baqué jo-
haina. Méri tsi ixéhi quiha & johaina ra. 28 Jabi
yohina pi résono tsi catitapicani quiha poico bo.
Jahue pisiquiha. Jascaria tsi, jocha oqué-oquériano
tsijoxéhi quiha Nohiria Baqué jahué angel bo ya.

Nohiria Baqué johaina
5 Marcos 13.24-27; Lucas 21.25-33; 17.26-30, 34-

29 ‘Anomariaxéhi quiha toa ténétiya ra.
Jaquiréqué tsémonaxéhi quiha bari. Nai
ax paquéxéhi quiha naipa ca huishti bo.
Yajohacaxéhi quiha naipa ca jahué bo. 30 Jatsi
naipa tsi jisiquixéquia, naa Nohiria Baqué € nori
cato. Jatsi araxéhi quiha mai ca nohiria bo téqué.
Jatsi tsémo tsi é johai ca jiscaxécani quiha. Noho
chama, noho oqué, tihi cabo jiscaxécani quiha &
joqué no. 31]Jasca, xoohacaxéhi quiha trompeta
joi pistiama no. Jatsi jatiroha ca quinia, naa
norte, sur, este, oeste, tihi cabo qui noho angel
bo raaxéquia. Noho nohiria, naa € bini cabo
catiacaxécani quiha.

32 Jabi higuera jihui jisti tsayano. Ja botox-
pino tsi basima xo oitiya. Toa cahéqui mato.

33 Jascaria, € yoaha ca jahué bo chitahéno tsi
basima tsi xo toa é johaina. Joti basima xo éa.
34Mato parayamaquia. Jabi naatiya ca bésocanaibo
résonox pari no tsi ocapixéhi quiha é yoahana.
35 Huinocaxéhi quiha naipa, mai, tihi cabo; jama,
huinoca-pistiayamariaxéhi quiha noho Chani ra.

36 Jabi yama tsi xo toa € johai ca bari hora
cahéhaina. Cahéyamahi quiha naipa ca angel bo.
Cahéyamaquia éari, naa Dios Baqué énoricato. Toa
bari cahéhi quiha Jahépa Dios roha.

37 Jabi € jono tsi € noho pasoyamacaxécani
quiha nohiria ré, naa Noé tiya jascaria.
38 Toatiya tsi Dios shinayamaqui tsi jéné 6 ja
pasoyamacaniqué. Raquéxoma tsi ja picani quiha.
Jéné aii ja icani quiha. Ahui yahaii ja icani quiha.
Jatocacaniqué noti chahitaxeéni ca qui Noé jiconox
parino. 39]éné baihai ca 6 ja pasoyamacani quiha.
Jarohapa t31 ]ené tsija queyohacacamque ra.
ca joni bo huai xo na. Meébihacaxéhi quiha
huéstita. Jisbériahacaxéhi quiha huétsa. 41 Tobixéhi
quiha dos ca yoxa ba xéqui timabéquinahaina.
Meébihacaxéhi quiha huéstita.  Jisbériahacaxéhi
quiha huétsa.

42 ‘JTapijaha bésocahu€, mato ibo johai ca bari ma
cahéyamahai quéshpi na. 43 Yomaxéni ca johai ca
hora pi cahérohahi tsi xobo ibo oxayamaqué aqué
ra. Yomaxeéni ca qui ja tsamiqué aqueé ra. 44Japi
shomahuahacacana, & noho ma pasomayamahai
ca bari tsi € joxéhai quéshpi na.

Yoi ca yonati
Lucas 12.41-48

45 <:Tsohué ni toa empleado jiaxéni cato, naa
chahahuahacati cato? ;Tsohué bixéhi ni chama,
jahué yonati bo ototi, jato orihuati? ¢Jjahué yonati
jlaxéni ca biyamayamaxéhi ni? 46 Ja qui jahué
chama aca ca yonoco pi aii tsi ranixéhi quiha
toa empleado, jahué chama joxéqué no. Ja acai
ca jisxéhi quiha jahué chama ra. 47 Jatsi jahué
empleado jia ca qui oqué ca yonoco axéhi quiha,
naa jahué jahué bo téqué ototi. 48 Jama, yonati
yoi ca iipihi tsi “Bamaxéhi quiha noho chama”
jameé ixéhi quiha. 49 Jatsi jahué chama yonati bo
rashati chitahéhuaxéhi quiha pé. Pahécanaibo ya
oriquiti chitahéhuaxéhi quiha. Jéné aii quiha ré.
50 Jatsi bacaxéhi quiha jahué chama, naa jaha ja
pasoyamahai ca bari no. 51 Bacaxo tsi raquéria
ca nicamisxéni caba copi toa empleado yoi ca
qui axéhi quiha. Toa tsi ara-araxéhi quiha toa
empleado nicamisxéni cato.

25

Diez ca yoxajahi bo chani

1 Jabi tséquéxéhi quiha Dids otohai ca bari ra.
(Jaha bésocana.) Toa bari tsi nécaxéhi quiha no-
hiria, naa chani jascaria. Jabi tobi quiha diez
ca yoxajahi bo iniqué. Baquicha tsi quiha jato
lamparina bo ja tsamacaniqué, ahui yahi johai
ca joni béchaxéna. 2 Jabi cinco ca yoyoxéni ca
yoxajahi bo ya ini quiha, cinco ca tiisi jaya ca
huétsa cabo ri. 3 Jabi yoyoxéni cabd jato lampa-
rina bo boniqué aceite yama. Aceite ja shina-
bénocani quiha. 4 Jama, tiisi caba aceite boniqué

jato lamparina boqui na. > Jatsi quiha ahui ya-
hai ca bamaniqué. Manahi tsi yoxajahi ba béro
coshinaniqué. Jatsi oxatsijacani quiha. 6 Jatsi
baquicha tsi quiha tsohuécara ca quénahai ca joi ja
nicacaniqué, naa “Jaboqui cahéhi quiha ahui ya-
hai cato ra. Béchahi bécahué” iquiina. 7 Jatsi quiha
joiniqué yoxajahibo. Joixo tsijatolamparinaboja
shomahuacaniqué. 8Jatsi quiha “Aceite pistia no-
quiahué. Nocapaima tsixonobalamparina bo ré”
i tiisi cabo qui yoyoxéni cabo niqué. 9Jatsi quiha,
“¢Jénahuariaxo mato qui no ana? No narismitsa.
Oqué tsi xo tienda qui ma bocanaina copixéna”
i jato qui tiisi ca yoxajahi bo ni quiha. 10 Jatsi
quiha yoyoxéni ca yoxajahi bo bocaniqué aceite
copixéna. Ja copicano tsi quiha ahui yahai ca
cahéniqué. Jatsi quiha ja béta fiesta qui rohahua-
hacanish ca yoxajahi bo jiconiqué. Ja jicoyocaqué
tsi quiha caiti japahacaniqué. 11 Jaquiréqué ja cho
tsi quiha fiesta qui cahécaniqué yoxajahi bo huétsa
bo. Cahéxo tsi quiha ja quénacaniqué: “Japécahué,
taitd. Noqui jicomahué ra” iquiina. 12Jatsi quiha,
“Mato cahéyamaquia ra” ijato qui ahui yahai ca ni
quiha.

13 Japi jaha bésocahué, € johai ca bari ma
cahéyamahai quéshpi na —néa tsi Jesu nécaniqué
chani yoahi na—.

Parata bichish ca yonati chani

Lucas 19.11-27

14 Tabi Dids otohai ca tséquéno tsi copihacaxéhi
quiha nohiria bo. Naa chani nicacahué. Tobi
quiha chama iniqué. Neéama pais huétsa qui ja
cacasni quiha. Jabi canox pari tsi quiha jahué

yonati bo ja quénaniqué. Quénaxo tsi quiha jahué
parata jato qui ja prestahuahaniqué ja bax ani-
huati. 15 Huésti ca yonati qui cinco mil ca pesos
ja aniqué. Yonati huétsa qui dos mil ca pesos ja
aniqué. Huétsa qui un mil ca pesos ja aniqué. Jabi
Oqué ca tiisi jaya ca yonati qui huino ca parata
ja ani quiha. Tiisiriama ca qui nama ca ja ani
quiha. Parata axo tsi quiha ja jisbayaniqué. 16 Jabi
bamayamaniqué toa cinco mil ca pesos bichish
ca yonati. Ja iniahai cato tsi quiha toa parata ja
anihuaniqué. Toca tsi quiha cinco mil ca pesos
ganancia ja aniqué ra jahué chama bax na. 17Jabi
tocaniqué dos mil ca pesos jaya ca ri. Dos mil
ca pesos ganancia ja ani quiha jahué chama bax
na. 18 Jama, un mil ca pesos bichish ca caniqué
jahué parata ya. Caxo tsi quiha maiquini tsi jahué
chama parata ja maihuaniqué.

19 ‘Naama tsi quiha, naa xéni huétsa tsi quiha
jato chama bacaniqué. Bacaxo tsi quiha jato qui
ja prestahuahani ca parata ja bénaniqué. 20 Jatsi
quiha jariapari ca yonati, naa cinco mil ca pesos
binish ca joniqué. Joxo tsi quiha jahué chama
qui jahué cinco mil ca pesos jahari ja méaniqué.
Chamd-na quiha. Jatsi quiha chama qui cinco
mil ca pesos huétsa ja méaniqué. Jahué ganancia
quiha. “Cinco mil ca pesos é qui mi aniqué, taita.
Tsayahué. Néa xo cinco mil ca pesos huino, naa
ganancia mi bax € acana ra” i jahué chama qui
ja niqué. 21]Jatsi quiha chama chaniniqué: “Jia
tsi Xxo toa mi acana ra, yonati jiaxéni cato. Jia tsi
noho parata pistia mi otoqué ra, negocio acaina.
Jaiqui tsi oqué ca yonoco mi qui axéquia ati. Noho
xXobo qui jicohué. No raninabéquino ra” i jahué

yonati qui chama niqué. 22Jatsi quiha dos mil ca
pesos binish ca yonati joniqué. Johax, “Dos mil
ca pesos € qui mi aniqué. Tsayapa. Néa xo dos
mil ca pesos huino quiha, naa ganancia mi bax é
acana ra” i jahué chama qui ja ni quiha. 23Jatsi
quiha ja qui jahué chama nécaniqué: “Jia tsi xo toa
parata pistia tsi negocio mi acana ra. Ja iqui tsi
Oqué ca yonoco mi qui axéquia ototi. Noho xobo
qui jicohué. No ranibéquinano ra” ija qui chama
ni quiha. 24Jatsi quiha un mil ca pesos binish ca
yonati joniqué. Johax, “Noiyamahai ca joni mi
iqui ca € nicaniqué, naa nohiria huétsa ba banaha
ca sayaha ca tihi cabo tésahaina. 25 Japi € raqué-
raquéniqué. Raquéhi tsi mi parata é maihuaniqué
bénoyama-xéna. Tsayapa, néa xo mi parata ra. Mi-
na quiha” i chama qui ja niqué. 26 Jatsi quiha
chama chaniniqué: “Yoixéni ca chiquixéniria ca
yonati Xxo mia ra. Noiyamahai ca joni é iqui
ca mi cahéniqué. Jabija, noho yonati ba banaha
ca sayaha ca, tihi cabo tésahai ca éa X0 naa.
27 ;Jéniriaxo tsi banco qui noho parata mi ayamani
pa, ganancia bixéna? Jatsijoxo tsi noho parata yoi,
jahué banco ganancia, tihi cabo é biqué aqué ra”
i toa yonati qui ja ni quiha. 28Jatsi quiha toa ca
mani cabo qui chama chaniniqué: “Jahué mil ca
pesos mébicahué. Toa cinco mil ca jaya ca yonati
qui acahué. 29 Jabi huino ca copi bicaxécani quiha
jaya cabo, naa Dios bax yonococanaibo. Bini-
ayamacaxécani quiha. Jama, jahué pistia roha ca
bénoxéhi quiha yonocoyamahai cato. 30Japi cacha
tsémo qui naa chiquixéni ca yonati niacahué. Toa
tsi ara-araxéhi quiha ténéhi na” i chama ni quiha

—néa tsi Jesu nécaniqué naa chani yoahi na—.

Jaroha ca copi

31 Jabi anomariaxéhi quiha toa bari tsi &
jox€haina. Noho angel bo ya tsi joxéquia, naa
Nohiria Baqué € nori cato. Johax noho trono-
tronorid tsi tsahoxéquia. 32 Jatsi €a téamé tsi
caticaxécani quiha mai ca nohiria bo téqué. Jatsi
nohiria béquéxnamax€quia, naa chibo quima jahué
oveja obéso catd tsécahai ca jascaria. 33 Jahué
ménécayd tsi oveja bo janahi quiha, chibo jahué
méxojo no. 34 Jabi tocaxéquia €a ri, naa chama-
chamaria é nori cato. Tocahax noho ménécaya
ca nohiria bo qui chaniparixéquia: “Bécahué,
noho Jahépa shomahuani ca ma bino ra. Naama
tsi quiha ja rohahuahacani quiha, naa mai
néhohuahacanitiya rohari. 35 E paxnano tsi éa
ma pimaniqué ra. E téshinaqué tsi jéné €a ma
amaniqué ra. E co-coqué tsi mato xobo qui éa
ma jicomaniqué. 36 Sahuéti € narisqué tsi éa ma
shomahuaniqué. Preso qui € nanéhacaqué tsi é
qui ma shishoniqué” néa tsi jato qui nécaxéquia.
37 Jatsi, “¢Jénino tsi mia no pimani pa, Ibob4, naa
mi paxnaqué no? ¢Jénino tsi mia jéné no amani
sa, naa mi téshinaqué no? 38 ;Co-cohi tsi no béta mi
chiténi pa? ¢Jénino tsi mia no joihuani pa? ¢Jénino
tsi sahuéti mi qui no ani, naa tsoboco mi iqué no?
39 Mi iquiqué tsi preso xara mi iqué tsi ¢jénino
tsi mi qui no shishoni pa?” Tihi tsi i é qui Xéhi
quiha méstéhuahacahax cabo, québihi na. 40 Jatsi,
“Néa x0 tsi ébé xaté iriama cabo shomahuaqui
tsi & bax ma tocaqué ra” ixéquia. 41 Jaquiréqué
meéxoj0 ca nohiria bo qui chanixéquia: “Tori

bocahué. Yoshihuahacati Xxo mato ra. I-ipaohai
ca chihi, naa Yoshini, jahué angel yoixéni bo, tihi
cabo bax rohahuahacani ca chihi qui bocata.
42 Paxnahéqué tsi éa ma pimayamaniqué pé. E
téshinaqué tsi € quijéné ma ayamaniqueé pé. 43E co-
coqué tsi mato xobo qui éa ma jicomayamaniqué
pé. Sahuéti € narisqué tsi éa ma meébiyamaniqué
Pé” néa tsi jato qui nécaxéquia ra. 44 Jatsi €a
québicaxécani quiha: “¢Jénino tsi mi iquini pa?
¢Jénino tsi mia no mébiyamani pa, naa preso qui
mi nanéhacaqué no? Cahéyamaqui noa ra” tihi tsii
€ qui caxécani quiha pé. 45 Jatsi, “Parayamaquia.
Ebé xaté iriama cabo pi meébicasyamaqui tsi €a
yol ma mébicasyamaniqué pé” 1 jato qui Xéquia
ra. 46 Jatsi raahacacaxécani quiha naabo. Téné-
ténépaocax€cani quiha. Jama, béso-bésopaocaxécani
quiha meéstéhuahacahax cabo ra —mnéa tsi Jesu
Nnécanique.

26

Jesu quija tsamicascanina
Marcos 14.1-2; Lucas 22.1-2; Juan 11.45-53

1 Nohiria bo tiisimahax tsi quiha jahué rabéti bo
qui Jesu chaniniqué:

2—Dos bari tsi chitahéxéhi quiha pascua fiesta.
Toatiya tsi chama bo qui méahacaxéquia ré. Cruzo
tsi éa namécaxécani quiha —iquiina.

3 Toatiya tsi quiha Caifas xobo-xoboria tsi jo-
dioba chama bo catiniqué. Tod mani ini quiha
arati iboba chama bo, jodioba yosibo. 4 Toa4 tsi ja
chaninacani quiha Jesu yoati na. Parahax tsi ja
qui ja tsamicascani quiha naméxéna.

>—No quiniati xo ra. Anoma tsi xo fiesta no tsi
ja qui no tsamihaina ra. Caxaxéhi quiha nohiria
bo tia —ijaca niqué.

Perojomé tsi Jesu tahé ashimahacanina
Marcos 14.3-9; Juan 12.1-8

6 Jabi yaca Betanid tsi Jesu iniqué, naa bono-
huaxéni ca Simoén xob6 no. 7 Toa ja no tsi quiha
ja qui yoxa joniqué alabastro icanai ca botella
ya. Perojome réamé ja ini quiha. Joxo tsi quiha
naa copixéni ca perojome jahué mapo qui ja
japaniqué, ja oriquiqueé no. 8Jatsi yoxa qui jahué
rabéti bo caxaniqué ja aca ca jisi na.

9—¢J€niriaxo tsitoa perojome miyoshihuaha ré?
Copixéni quiha. Huestima ca parata quéshpi tsinaa
perojome iniahacati nori iqué ré noitiria cabo qui
ati—i jaca nique.

10 Jabi ja chanicani nori ca Jesu cahéni quiha.
Cahéhax,

—¢J€énixo tsi naa yoxa yosicanai pé? Jiaria tsi xo
toa é bax ja acana ra. 11 Mato bétarohahi quiha
noitiria cabo; jama, €a ti tsi Xo toa mato béta
naamayamahaina. 12 Noho yora qui perojome ja
japahai cato tsi éa ja rohahuaqué maihuahacati.
13TJa aca ca nicaxéhi quiha mai ca nohiria bo téqué,
naa Dios Chani yoahacahai caté no. Jatsi naa yoxa
shinaxéhi quiha nohiria bo, nicaxo na —i Jesu
nique.

Chama bo qui Jesu Judds méacasnina
Marcos 14.10-11; Lucas 22.3-6

14Tatsi arati ibobd chama bo qui Judas caniqué,
naa Iscariote yaca ax jonish cato. Jesu doce ca
rabéti bo 0 ca huésti ca ja ini quiha. Cahax,

15 —;Jahué tihi ca parata é qui acaxécanai Jesu
quéshpi na? Mato qui méaxéquia —i jato qui Judas
niqueé pé.

Jatsi Judas qui treinta ca parata copixéni ca
quiha ja acaniqué. 16 Bixo tsi quiha jato qui Jesu
meéati xaba jia ca mérati ja chitahéhuaniqué.

Pascua fiesta
Marcos 14.12-25; Lucas 22.7-23; Juan 13.21-30;

1 Corintios 11.23-26

17Jabi pascua fiesta bari bo tséquéqué tsi quiha
naa jariapari ca bari tsi levadura yama ca mapari
jodioba piniqué. Jato jabi quiha. Jatsi toa bari tsi
quiha Jesu qui jahué rabéti bo bécaniqué.

—¢Jahuénia xo tsipascua oriquiti rohahuaxéhini
noa sa, pixéna? —ijaca nique.

18 —Tobi yacata ca joni quiha. Ja qui bocata.
“ ‘Basima tsi xo noho xabaca’ ii quiha Maestro” i
ja qui cana. “Mi xobo xo tsi jahué rabéti bo yaxo
tsi pascua oriquiti picatsi quiha” i ja qui cana —i
jato qui Jesu niqué.

19Tatsi jahué rabéti bo bocaniqué Jesu yoani ca
axéna. Toa xo tsi quiha pascua oriquiti jarohahua-
caniqué.

20Yata tsinaa bari caqué tsi quiha jahué doce ca
rabéti bo ya Jesu iniqué. 21 Oriquipama tsi,

—Parayamaquia. Jodioba chama bo qui éa
meéaxéhi quiha mato 6 ca huésti cato ré —i jato qui
ja niqué.

22Jatsi quiha ja cohuénacaniqué.

—¢Tsohué cara ni toa sa? ¢Ea ti ma ni? —i jaca
nique.

23Jatsi quiha Jesu québiniqué:

—E bétaxo tsi jahué mapari pitéxti qui na-
comabéquihai ca tsi X0 toa €a meéaxéhai cato ra.
24 Résoxéquia Quénéhacanish caba yoani jascaria,
naa Nohiria Baqué é nori cato; jama, noiti-
noitixéhi quiha toa jodioba chama bo qui éa
meéaxéhai ca joni ra. Ja qui oqué ja iqué aqué ja
coyamarohapiqué no —iJesu niqué.

25Jatsi,

—¢Ea yoati tsi chanihi ni mia pa? —i Judas
niqué, naa Jesu meéanish cato.

—Jaahué —iJesu niqué.

26 Jatsi oriquipama tsi quiha mapari Jesu
biniqué. Bixo tsi “Gracias” i Dios qui ja niqué
ja quéshpi na. Béquéx-xo tsi jato qui mapari ja
anique piti.

—Bicahué. Picahué. Noho yora tsi xo naa —i
jato qui ja niqué.

27 Jatsi copa ca jéné ja biniqué. Bichi tsi “Gra-
cias” 1ja niqué. Jatsi jéné jato qui ja aniqué.

—Bicahué. Ayocana —i Jesu niqué—. 28 Noho
jimi tsixo naa. Dios xabahamati quinia jisti quiha.
Huéstima cabo bax japahacahi quiha noho jimi
ra, jato jocha masati. 29 Jabi néa xo tsi naa uva
bimi jéné atéquépistiayamariaxéquia, mato béta xo
tsi quinia paxa tsi é atéquéxéqué rohari mana xo
na, naa noho Jahépa otohai cato xo na —neéa tsi
Jesu nécaniqueé.

Jochati tanamahacaxéqui mato
Marcos 14.26-31; Lucas 22.31-34; Juan 13.36-38
30 Quéquéhax tsi quiha Maca Olivo Ya qui ja
bocaniqueé. 31Jatsi quiha jato qui Jesu chaniniqué:

—Naa baquichd tsi éa pasomaha bésoyoxéqui
mato ré.  Tocaxéti quiha, “Oveja obéso ca
tépasmaxéquia. Pacanamahacaxéhi quiha jahué
oveja” 1 Quénéhacanish cato ¢ tsi Dios ni quéshpi
na. 32Jama, bésotéquéhax mato bébo Galilea qui
caxéquia —i jahué rabéti bo qui Jesu niqué.

33Jatsi quiha Pedro québiniqué:

—MIi quima téxé bo bésomitsa. Jama, mi quima
casopistiayamariahai ca éa Xo naa ra —iquiina.

34Jatsi Pedro qui Jesu chaniniqué:

—Mia parayamaquia. Naa baquicha tsi pa-
tiari béné quéonox pari no tsi tres tsi “Jesu
cahéyamaquia” ixéqui mia ré —iquiina.

35]atsi quiha,

—MIi béta pi résorohahi tsi mi quima casopisti-
ayamariaxéquia ra —i Pedro niqué.

Jatsi toca tsi quiha chaniniqué jahué rabéti
huétsa bo ri.

Getsemani tsi Jesu béhoxnina
Marcos 14.32-42; Lucas 22.39-46

36 Jatsi Getsemani icanai ca qui Jesu caniqué
jahué rabéti bo ya. Cahax,

—Neébi tsahocana. Toa tsi caapariquia béhox-
x€na —1 jato qui ja niqué.

37 Jatsi Pedro, Zebedeo dos ca baqué, naa Ja-
cobo, Juan, tihi roha cabo ja boniqué. Jatsi Jesu
cohuénaniqué. Raquétsijaniqué. 38 Jatsi quiha,

—Cohuéria ca €a X0 naa. Résoti basima xo éa ré.
E béta chitécana. E béta bésocana ra —i jato qui ja
nique.

39 Jatsi ori pistia cahax Jesu méniniqué, jahué
bémana mai quiri. Béhoxtsijaniqué:



San Mateo 26:40 [:0:¢ San Mateo 26:48

—MIi qui pi jia no tsi € quima naa johai ca
ténétiya mébihué, noho Jahépa. Ténécasyama X0 €a
ra. Jama, jaha é quééhai ca mi ayamano; jama, mi
shina roha ati norira —iJesu niqué béhoxhi na.

40 Béhoxhax jahué rabéti bo qui ja joniqué. Joxo
tsija oxacanai ca jajisniqueé. Jatsi,

—¢Huésti hora roha é béta bésoti métsama ni
mato ré? 41 Bésocana. Béhoxcana, jochati ma
tanamahacayamano ra. Jabija, mato shina tsi
X0 toa béhoxcatsaina; jama, mato yora tsi Xo
chamayama —i Pedro qui Jesu niqué.

42Jatsi Jesu catéquéniqué béhox-xéna.

—Ea shinahué, noho Jahépa. Mi qui pi jia no tsi
naa ténétiya mi mébino. Jama, jaha é quééhai ca mi
ayamano, mi shina ati nori —i ja niqué.

43 Béhoxhax ja jotéquéniqué. Oxa ja icani ja jis-
niqué. Coshiria jato béro ini quiha. 44Jisbaya tsija
béhoxtéquéniqué, jasca ca yoahaina. 45Jatsi jahué
rabéti bo qui ja bacaniqué.

—¢Jari oxacanai ré? ¢Jari joicanairé? Tséquéqué
é ténéti hora ra. Jochahuaxéni cabo qui
meéahacapaimaria X0 €a, naa Nohiria Baqué & nori
cato. 46 Joicana. ¢Canomani? Néa johi quiha éa
meéacatsai ca joni ré —i Jesu niqué.

Jesu qui soldado bo tsaminina
Marcos 14.43-50; Lucas 22.47-53; Juan 18.2-11
47Jabijarija chanino tsiJudasjoniqué, naa doce

ca 6 ca huésti cato. Ja béta bécaniqué nohiria misco.
Saipi bo, jihui bo, tihi cabo jayacani quiha. Ja
raahacani quiha Jesu qui tsamiti. Arati ibo bo,
yosibo, tihi caba jato raani quiha. 48 Jatsi nohiria
misco qui jisti Judas aniqué.



San Mateo 26:49 cxxii San Mateo 26:56

—NMa bicatsai ca joni tatsoxéquia. Toa joni qui
tsamicahué —ijato qui Judas, naa Jesu méanish ca
niqueé pé.

49 Japi cahéhax Jesu qui Judas catapiniqué. Ca-
hax,

—¢Jénimani mia, maestro? —i Jesu qui ja niqué,
joihuahi na.

Joihuaxo tsi quiha Jesu ja tatsoniqué pé. 50 Jatsi
Jesu québiniqué:

—NMi acatsai ca ahué pé, noho rabéti —iquiina.

JatsiJesu qui tsamihi ja bécaniqué. Ja achajahua-
caniqué.

517Jatsi quiha Jesu rabéti huésti cato jahué saipi
ts€caniqué. Tsécaxo tsiquiha aratiibo-iboria yonati
ja paxtianiqué Jesu paxamacatsi na. 32 Jatsi,

—Jahué iti qui mi saipi jahari raahué ra —i ja
qui Jesu niqué—. Saipi tsi acacaxéhi quiha saipi
iquinacascanaibo ra. 33 ;Jéniriahai? ¢Dios quénati
métsa ca & nori cahéyamahai? Dios € quénarohano
tsi huéstima ca angel bo, naa doce ca angel ejército
ja raatapiqué aqué ra. 54Jama, angel bo ja raaro-
hano tsi ¢jénahuariaxo Quénéhacanish cabo jatihua-
hacana? “Jochacanaibo qui ja méahacati X0 ¢iya-
macahi ni? —néa tsi Jesu nécaniqué jahué rabéti bo
qui.

55 Jatsi bécanish ca nohiria misco qui Jesu
chaniniqué:

—¢Saipi bo, tépasti jihui bo, tihi cabo jaya ni mato
pa? ¢Yomaxéni ca bichii jascaria éa bichi bécanai
pa? Jatiroha ca bari mato béta é i-ipaoyaméqué
arati xob6 no. Toa xo tsi é tiisimaqué tsi é
qui ma tsamiyamayameéqué. 56 Jama, ocapijaqué
naa téquéta, Dios Chani yoanish caba quénéni ca

jatthuahacano iquish na —néa tsi jato qui Jesu
Nnécanique.

Jatsi jahué rabéti ba Jesu jisbérianiqué. Jisbéria
tsija jabacaniqué.

Jodioba chama bo bésojo Jesu niinina
Marcos 14.53-65; Lucas 22.54-55, 63-71; Juan
18.12-14, 19-24

57]Jesu qui tsamixo tsi arati ibo ba chama Caifés
qui Jesu ja bocaniqué copihacati. Tod tsi mani
ini quiha yoba cahéxéni cabo, jodioba yosibo.
58Jasca, basi quiha Pedr6 banahuaniqué raquéqui
na. Chama xobo huéné qui cahéhax toa tsi ja
tooniqué. Jatsi huéné qui jicohax xobo obéso cabo
ya Pedro tsahoniqué tsayaxéna. 59 Jabi arati ibo
bo, nohiria yosibo, tihi cabd Jesu namécasni quiha.
Ja tsi X0 toa Jesu pasomaha ca joi ja méracaniqué.
Yama a ra. 60 Jama, tobi huéstima ca quiahua-
canaibo ini quiha ja qui quésocatsi na. Jarohapa tsi
dos ca quiaxéni ca joni niiniqué ja qui quésoxéna.
—“Dios arati xobo potasti métsa Xo éara” ija
ni qulha “Jaquiréque quiha tres bari tsi naa xobo
nimatéquéxeéquia” ija ni quiha —ijaca niqueé Jesu
qui quésocatsi na.

62 Jatsi arati ibo ba chama joiniqué Jesu qui
chanixéna.

—¢Jénihai,naajahuéboyoatina? Mia pasomaha
chanicani quiha ra. ¢Jato québicasyamahai? —i Jesu
qui ja niqué.

63 Québiyamaniqué Jesu. Jatsi arati ibo ba chama
chanitéquéniqué.

—Bésohai ca Dios jané tsi mi chanino ra. Mi
parayamano. ¢Dios Baqué, naa johai ca Xaba-
hamatiIbo nimiara? Noquiyoahuéra—iJesu qui
ja niqué.

64 Jatsi,

—TJa tsi xo éa ra. Jaboqui tsi chamaxéni ca Dios
ménécaya ca Nohiria Baqué tsaho ca jisxéqui mia.
Naipa ca tsémo tsi ja johai ca jisxéqui mia —i ja qui
Jesu niqué.

65 Jatsi arati ibo ba chamad jahué sahuéti jarax-
aniqueé caxaqui na. Jatsi,

—Dios pasomaha ja chaniqué ra. Anoma quiha.
¢Jéniriaxo ja qui quésocanaibo huétsa bo no nica-
casna? Néaroha xo tsi jahué yoixéni ca chani no
nicaqueé ra. 66 ;jabija ni? —néa tsi Caifas nécaniqué.

Jatsi,

—Yoixéni tsi Xo toa ja chanihana ra. Nameéhacati
X0 ra—ijacanique.

67 Jatsi quiha Jesu bémana qui coshotsi-
jahuacaniqué pé.  Ja Dbétoxacaniqué pe. Ja
bépaishacaniqué ré.

68 —Jisa, Xabahamati Ibobd. ;Tsohué mia aca?
Noqui yoahué ra —i jaca niqué tocahi na.

Jesu quima Pedro bésonina
Marcos 14.66-72; Lucas 22.56-62; Juan 18.15-18,
25-27
69 Toatiya tsi xobo cacha, naa huénéné tsi tsaho
Pedro iniqué. Toa tsaho ja no tsi ja qui xotaco
joniqué. Yonati ja ini quiha. Jatsi ja qui yonati
chaniniqué, naa xotaco cato.
—TJesu ya mi iqué, mia ri —i Pedro qui ja niqué.
70Jama,

—TJesu cahéyamahai ca €a X0 naa ra. E joma mi
chanihaina —iPedroniquéja quijato bésojo ax na.

71 Jatsi caiti qui Pedro caniqué, naa huénéné
cato. Toa xo tsi quiha xotaco yonati huétsa Pedro
jisniqué. Jatsi,

—TJesuyatoajoniiqué ra—itoayonatiniqué toa
ca manicanaibo qui.

72Jatsi caxahax Pedro ocaniqueé:

—Parayamaquia. Toa Jesu cahéyamahai ca €a xo
naara —iquiina.

73 Jaquiréqué, yata pistia no tsi quiha tod ca
niihai ca joni bo Pedro qui bécaniqué.

—ToniaJesurabéti huésti ca xo miara. Jameéri Xo
mi joi, mi chanihaina ra —i Pedro qui jaca niqué.

74Jatsi Pedro ocatéquéniqué pé:

—TJabija ca pi é chaniyamarohano tsi éa Di0s
copino ra. Parayamaquia. Toa joni cahéyamaquia
ra—ijato quija niqué re.

Tocajaqué tsi quiha patiari quéo-quéoniqué.
75 Jatsi Jesu yoaha ca Pedrd shinaniqué, naa
“Patiari quéonox pari no tsi Jesu cahéyamaquia’
ixéqui mia” ija qui Jesu ni queshpi na. Jatsi cacha
Pedro caniqué. Cahax ja ara-araniqué rabihi na.

27

Pilato qui Jesu ja bocanina
Marcos 15.1; Lucas 23.1-2; Juan 18.28-32
1 Huéaqué tsi arati ibo ba chama bo, nohiria
yosibo, tihi cabo chaninaniqué Jesu naméti yoati
na. Jesu ja nameécascani quiha.
2Jatsi quiha Jesu ja néxacaniqué. Néxaxo tsi quiha
romanoba chama, naa Pilato icanai ca qui Jesu ja

bocaniqué ja copihacano iquish na. Boxo tsija qui
ja méacaniqué ja nameéhacano.

Judas résonina

3 Jabi Jesu ja namécascani nori ca jisi tsi Ju-
das rabiniqué, naa jato qui méanish cato. Ra-
biqui tsi quiha jahari jodioba chama bo qui jahué
treinta ca parata copixéni ca ja béniqué. Jaha ja
quééyamani quiha.

4 —Jishopé. Jochaqué éa ra. Shinajiaxéni ca é
meéaqué ré, ja namécano —i jato qui Judas niqué.

Jatsi,

—Noba shina ri ma xo; mi shina nori —i ja qui
jodioba chama bo niqué.

> Jatsi napata qui toa parata ja nianiqué arati
Xobo X0 na. Niabéria tsi jamé tsi ja naméhi
caniqué, jameé ténéx€hax na.

6 Jatsi arati ibo ba chama b4 ja niani ca parata
topiniqué. Topihax,

—Anoma tsi Xo naa parata ra. Naméti copiti
parata quiha. Noba yoba pasomaha tsi xo noba
caja qui naa parata yoi nanéhaina. Binoma quiha
—1jaca niqué.

7 Chaninahax Campo del Alfarero mai ja copi-
caniqué carayanabo maihuati. 8]Ja tsi xo toa “Mai
Jimi Ya” toa mai quénahacani quiha. °Jabi tocapi-
jaqué tsi Dios Chani yoanish ca Jeremias yamaba
yoani ca jatihuahacani quiha, naa “Treinta ca
parata copixeéni ca ja bicaniqué. Joni copi ja ini
quiha. Toa precio jodioba copipaoni quiha joni
quéshpi na. 19Bixo tsi alfarero mai ja copicaniqué,
éa Iboba yoani jascaria” néd tsi quiha ja quénéni
ca nina.



San Mateo 27:11 cxxXVii San Mateo 27:18

Pilato bésojo Jesu niinina
Marcos 15.2-5; Lucas 23.3-5; Juan 18.33-38
11TRomanoba chama bésoj6 Jesu nimahacaniqué
ja copihacano. Jatsi,
—¢Jodioba rey, naa chama-chamaria ni mia ra?
—1Jesu qui romanoba chama niqué nicahi na.
Jatsi,
—Jaahué —i Jesu niqué.
12Tama, arati ibo bo, nohiria yosibo, tihi cabo ja
qui quésoqué tsi Jesu québiyamaniqué. 13Jatsi Pilato
nicaniqué:
—Huéstima ca tsixo toa mi quija quésocanainara.
¢Jato nicayamahai? —iquiina.
14 Québiyamaniqué Jesu. Japi Pilato raténiqué.
Shinati ja cah@yamani quiha.

Nati Jesu copihacanina
Marcos 15.6-20; Lucas 23.13-25; Juan 18.38;
19.16

15 Jabi jatiroha ca fiesta no tsi huésti ca presé
ca joni quiha romanoba chama paquémapaoniqué
nohiria bo qui. Jahué jabi quiha. Nohiria qui jia
ca joni iqui ca ja paquémapaoni quiha. 16 Jasca,
toatiya tsi ati ibo quiha, naa Barrabas icanai ca
preso xara iniqué. Toa joni quiha nohiria téquéta
cahéniqué. 17 Japi nohiria misco catiqué tsi quiha
Pilato jato nicaniqué:

—¢Jénica joni mato bax paquémaxéhi ni éa ra?
¢Barrabasni? ¢Jesuni, naa Cristoimahaina? —ijato
qui ja niqué.

18 Jabi Jesu qui yosaxéni quiha toa jodiobo in-
iqué. Ja tsi xo toa Pilato qui ja méacani quiha ja

nameéno. Jabi ja qui ja yosacanai ca Pilato cahéni
quiha.

19 Tatsi quiha nohiria copiti tsahoti ja tsahono
tsi jahué ahuini ja qui chani raaniqué. “Toa
shinajiaxéni ca joni naméyamahué. E nama-
namashinaqué ja yoati nara” ija niqué béné qui.

20 Jama nohiria misco qui arati ibo bo, nohiria
yosibo, tihi cabo chaniniqué namécatsi na. Chani-
hax,

—Barrabas bénacana ra. “Nati xo Jesu” icana —
neéa tsi nohiria bo qui ja nécacaniqué.

217atsi Pilato chanitéquéniqué:

—Nébi dos ca joni bo. ¢Jénica mato qui
paquémaxéhi ni éara? —iquiina.

Jatsi,

—Barrabas —i jaca niqué.

22Jatsli,

—¢Jénahuax@hi ni €a ra Jesu qui, naa Cristo ima-
haina? —i Pilato niqué.

Jatsi,

—Cruzd tsi tooxahué —i nohiria téqué niqué.

23—;Jéninira? ¢Jahué yoi ca ja ani pa? —i Pilato
niqué jato nicahi na.

Jatsijato joija choshacaniqué pé:

—Cruzo tsija tooxahacati xo ra —iquiina.

24 Jatsi Pilato yosananiqué. Mahitsa jato qui ja
chanini quiha. Caxaxéniria quiha toa nohiria in-
iqué; iquinacaspaimaria jaca nori. Jatsi jénépaxa
Pilatd bénaniqué jato bésojo X0 tsi méchocohaxéna.
Méchocohapama tsi,

—TJa résopino tsi noho shinari ma xo ra, mato
shina nori —inohiria qui Pilato niqué.

25Jatsi quiha nohiria téquéta québiniqué:

—Noqui, noba xocobo, tihi cabo copihacano ra,
ja résohai quéshpi na —iquiina.

26 Jatsi quiha jato qui Barrabas Pilato
paquémaniqué. Jaquiréqué Jesu ja rashaniqué
rispichi no. Rashaxo tsi quiha soldado bo qui ja
meéaniqué cruzo tsija tooxacano.

27 Jatsi soldado ba Jesu biniqué. Bixo tsi
quiha Pilato xobo-xoboria qui ja jicomacaniqué.
Jatsi Jesu qui quétsotsi soldado bo téqué niqueé.
28 Quétsoxo tsi jahué sahuéti ja tsobocaniqué.
Tsoboxo tsi quiha sahuéti shini, naa chama
sahuéti ja sahuémacaniqué. 29 Jatsi chaha ja
quécocaniqué moxa Yya. Jahué mapo 0 tsi
moxachaha janaxo tsi quiha jahué ménécaya
ca méqueé 0 tsi baston ja janacaniqué. Rey chama-
chamaria jisiria ja ini quiha. Jatsi ja bésojo ja
ménicanaca tsi ja mahuacaniqué.

—iViva, viva, jodioba chama-chamaria! —
iquiina.

30 Jatsi ja qui ja coshocaniqué. Jahué méqué
ca baston bichi tsi ja matoohacaniqué pe.
31 Mahuaxo tsi quiha jahué sahuéti shini ja
tsoboniqué. Jahué sahuéti yoi sahuémaxo tsi
quiha tori Jesu ja bocaniqué cruzo tsi tooxaxéna.

Cruzo tsi Jesu tooxahacanina
Marcos 15.21-32; Lucas 23.26-43; Juan 19.17-27

32 Riquipama tsi mai huétsa ca joni ja
béchacaniqué, naa Cirene ax jonish cato. Simon
jahué jané ini quiha. Ja qui tsamixo tsi quiha Jesu
Cruz ja quijajanacaniqué ja iano.

33 Toca tsi Golgota, naa Mapo Xao Ya qui ja
cahécaniqué. 34 Toa Xo tsi vino, naa tiahui ya roi-
hacanish ca jéné Jesu qui ja amaniqué ati. Jama,
ja Xéhayamaniqué tanaxo na. Moca quiha.

35 Jatsi cruzd tsi Jesu ja tooxacaniqué. Tooxaxo
tsi quiha jahué sahuéti bo ja oquéxnamacaniqué i-
ihai catd no. 36 Jaquiréqué ja tsahocaniqué toa xo
tsi jaha bésoxéna. 37 Jatsi jahué mapo maxcacha
chani ja janacaniqué, naa ja qui ja quésocanina,
“Jesu tsi X0 naa, jodioba chama-chamaria” iqui-
ina. 38]Jasca, ja béta dos ca yomaxéni ca joni bo
ja tooxacaniqué, huésti jahué ménécaya no, huésti
jahué méxojd no.

39Jasca,

—]Jé, jé —i tarabicanish cabo niqué béquéhi na.

Jesu ja mahuacaniqueé jato ri:

40 —Mimé xabahamahué arati xobo potascatsai
catd. ¢Tres bari tsi toa xobo nimati métsa ni mia
pa? Dios Baqué piiqui tsi cruz ax botéhué ra—néa
tsi nohiria bo nécaniqué.

41Jascaria tsi mahuacaniqué arati ibo bo, yoba
tiisimacanaibo, jodioba yosibo, tihi cabo ri:

—Huétsa bo ja xabahamaqué; jama, jamé xaba-
hamati métsa ja nomari —i jaca niqué—. 42 ;Noba
Israel rey, naa noba chama-chamaria ni naa joni
pa? Jaboqui cruz ax ja boténo ra. Tocapino tsi
chahahuaxéquinoara. 43 ¢Dios qui chitimihi ninaa
joni pa? Dios jahué Baqué mébino ra noipiqui na.
“Dios Baque X0 €a” ¢i ja yamayamani? —nea tsi
jodioba chama bo nécaniqué.

44Jasca, ja bétatooxahacanish ca yomaxénicaba
Jesu mahuaniqué jato ri.

Jesu nanina
Marcos 15.33-41,; Lucas 23.44-49; Juan 19.28-30

45 Matoroco bari tsi quiha tsémonaniqué toa mai.
Naama tsi quiha ja tsémonina. Tres hora bo quiha.
46 Jatsi a las tres tsi quiha joi pistiama tsi Jesu
quénaniqué:

—Eli. Eli. ;Lama sabactani? naa “;J€nixo tsi éa mi
jisbériaha ré, noho Dios, noho Dids?” —i ja niqué.

47 Tocajaqué tsi quiha,

—Eliads, naa Dios Chani yoanish ca quénahi
quiha tonia —i jaca niqué, naa toa ca niicanaibo.

48 Nicahax tsi quiha huésti ca joni jabaniqué taté
bixéna. Bixo tsi quiha vinagre jéné nopi ca qui ja
moosaniqué. Moosaxo tsi tahua rébiquirihaxo tsi
Jesu ja amaniqué. 49 Jama,

—Huénayamaxéhué. Elias jomitsa mébixéna. No
tsayaparino —i ja qui téxé bo niqué.

50 Jatsi Jesu quénatéquéniqué. Quénahax ja
naniqué. 51 Ja naqué tsi quiha arati xob6 ca
rotamé ca québéti raiti jaxcahacaniqué. Mana
ax napata quiri ja jaxcahacani quiha. Jasca, ya-
joniqué mai. Mapéxéniqué macana ca maxax bo.
52 Japéquéniqué résonish caba maiquini bo ra. Toa
ca Dios qui chitiminish ca résonish ca huéstima
cabo bésomahacani quiha. 53 Jatsi, jato maiquini ax
ja tséquécaniqué. Jatsi Jesu bésotéquéqué tsi quiha
Jerusalén qui ja jicocaniqué jato ri. Toa Xo tsi
huéstima ca nohiria jato jisniqueé.

>4Jabi mai yajoqué tsi quiha soldado ba capitan,
Jesu obéso cabo, tihi cabo raquéniqué ocapijani ca
jisina. Jisi tsi,

—TJabija xo ra. Dios Baqué yoi ja iqué ra —i jaca
niqué raquéhina.

55 Jasca, basima xo tsi huéstima ca yoxa ba
tsayahi iniqué. Galilea ax Jesu ja banahuacani
quiha mébixéna. 56 Toa mani ini quiha Maria Mag-
dalena, Jacobo José jahéhua Maria, Juan Jacobo
jahéhua, naa Zebedeo baqué bo.

Jesu maihuahacanina

Marcos 15.42-47; Lucas 23.50-56; Juan 19.38-42
57 Bari caqué tsi quiha Arimatea yacata ax rico
ca joni joniqué, naa José icanai cato. Jesu ba-
nahuanish ca ja ini quiha jaa ri. 58 Cahéhax Pi-
lato jisi ja caniqué. Caxo tsi quiha Jesu yora ja
bénaniqué maihuati. Jatsi chani Pilat6 raaniqué,
José qui Jesu yora ja acano. 59 Jahué yora bichi
tsi quiha sabana paxa cat6 tsi ja yaboniqué.
60 Jaquiréqué jahué maiquini qui jahué yora ja
nanéniqué. Huéyohaca ca quini paxa ca ja ini
quiha. Nanéxo tsi quiha maxax chahitaxéni caiti
qui ja taraniqué. Taraxo tsi quiha ja jishayaniqué.
61 Jabi tod tsi maiquini bésojé6 Maria Magdalena,

Maria huétsa, tihi cabo tsaho ini quiha.

Maiquini bésojo ca 0 bésohai ca soldado bo

62 Huéaqué tsi, naa jodioba joiti bari tsi quiha
arati ibo bo, fariseobo, tihi cabo Pilato jisi bo-
caniqué. Bohagx,

63 —Quiaxéni toa joni iqué ra bésohi na, taita
—1i Pilato qui jaca niqué —.  “Tres bari tsi
bésotéquéxéquia” i ja ni quiha ra. 64Japi soldado
bo jahué maiquini qui mi raano jaha ja bésocano.
Huinocaxéti quiha tres bari. Mi tocapiyamano
tsi jahué yora yomahi jahué rabéti bo jomitsa
ra. Yomahax “Ja bésotéquéqué ra” icaxécani quiha

pe. Jatsi Jesu quiahai ca oquéexehi quiha ja quia-
canaina ra —neéa tsi Pilato qui ja nécacaniqué pé,
naa jodioba chama bo.

65Jatsi,

—Soldado bo bihué. Jia tsi jahué maiquini 6
bésocana —i jato qui Pilato niqué.

66 Jatsi ja bocaniqué. Maiquini ca maxax
ja rohahuacaniqué, bahama ja tarahacayamano
iquish na. Jaquiréqué soldado bo ja nimacaniqué
jaha ja bésocano.

28

Jesu bésotéquénina
Marcos 16.1-8; Lucas 24.1-12; Juan 20.1-10

1 Jodioba joiti bari huinocaqué tsi quiha
baquishmari tsi, naa domingd tsi Maria
Magdalena, Maria huétsa, tihi cabo bocaniqué
Jesu mai jisi na. 2]Jatsi mai yajo-yajoniqué, nai ax
angel boténi quéshpi na. Botéxo tsi quiha bahama
maxax ja taraniqué. Tori tarahax maxax cacha ja
tsahoniqué. 3 Canapa bajra-bajrahai jascaria tsi
quiha jahué jaria ini quiha. Joxoria quiha jahué
sahuétiini quiha, naa nieve jascaria. 4Jatsi raqué-
raquéniqué jaha bésohai ca soldado bo jisish na. Ja
réso-tapicaniqué raquéhi na. > Jatsi quiha yoxa bo
qui dngel chaniniqué:

—Raquéyamacana. Jesu, naa tooxahacahitahax
ca ma mérahai ca cahéquia. 6 Yama xo ra. Ja
bésotéquéqué ra, ja yoani jascaria. Néri bécahué.
Ja janahacahitaha ca ma tsayano. 7 Méri, jaboqui
jahué rabéti bo yoata. “Ja bésotéquéqué” 1jato qui
cana. “Mato bébo Galilea qui cahi quiha. Toa xo

tsi Jesu jisxéqui mato” i jato qui cana. Jabi mato
é yoaha ca ma shina-bénoyamano —i yoxa bo qui
angel niqué.

8 Jatsi maiquini jisbaya tsi quiha rani tsi ja-
hari yoxa bo jabaniqué jato rabéti bo yoaxéna.
Jasca ja raquécani quiha. 9 Jisbayajahuacano tsi
quiha jato bésojo Jesu jisiquitapiniqué. Jisiquixo
tsi jato ja joihuaniqué. Jatsi quiha ja bésojo tsi
ja ménicaniqué jahué tahé acha. Ja qui aratsija-
canique.

10Jatsi quiha,

—Raquéyamacana. Ebé xaté bo qui ma chanino.
“Galilea qui bocata. Toa xo tsiéajiscaxécani quiha”
icana —néa tsi yoxa bo qui ja nécaniqué.

Soldado ba yoanina

11Jabijahariyoxa bo bohono tsi quiha maiquini
0 bésohai ca soldado bo yaca qui cahéniqué jato
ri. Ocapijani ca arati ibo bo qui ja yoacaniqué.
12 Nicahax arati ibo bo bocaniqué nohiria yosibo
yoaxéna. Jénahuati ja cahéyamacani quiha. 13 Japi
soldado bo qui ja chanicaniqué jato quiamaxéna.

—“Yomahacashinaqué jahué yora” i nohiria bo
qui cana. “Baquichd no oxano tsijahué yora jahué
rabéti ba yomashinaqué pé” icana. 14]Jatsi Pilato
pi ma yoahai ca jahuécara nicano tsi “Jabija” i ja
qui Xéqui noa. Ma raquéyamano —i soldado bo qui
jodioba chama bo niqué.

15 Jatsi quiha soldado bo qui parata chama
bad aniqué quiamaxéna. Jatsi soldado bo jis-
bayaniqué, ja yoahacacani ca yoaxéna. Jabi jo-
diobo xéréqué tsi quiha toa quiahai ca chani

pacananiqué pé. Toatiya rohari no tsi jari cha-
hahuahacahi quiha toa chani pé.

Jahué rabéti bo Jesu raanina
Marcos 16.14-18; Lucas 24.36-49; Juan 20.19-23
16 Jaquiréqué Jesu once ca rabéti bo bocaniqué
Galilea ca maca qui, naa Jesu yoaha ca qui. 17 Jesu
jisitsija bésojo tsi quiha ja ménicaniqué; jama, Jesu
jaiqui ca huésti huésti caba chahahuayamaniqué.
18 Basimahax tsi quiha jato qui Jesu chaniniqué:
—Naipa cabo, mai cabo, tihi cabo yonati chama
téqué é qui acacaniqué. 19 Jatsi nohiria bo téqué
qui bocata. Ea banahuacanaibo jato amacana.
Jahépa, jahué Baqué, Espiritu Santo, tihi caba jané
tsijato ashimacana. 20Jasca, mato é yoani cajahué
bo téqué jato tiisimacana. Mato bétapaox€quia ra,
xXaba réso qui. Toa ma shina-bénoyamano —néa tsi
jahué rabéti bo qui ja nécaniqué.

